
Վրաստանի օրենք
Լիցենզիաների և թույլտվությունների մասին
(2024 թվականի մայիսի 1-ի դրությամբ)

Բաժին I. Ընդհանուր դրույթներ
Գլուխ I. Օրենքի կարգավորման շրջանակը։ Տերմինների սահմանումը

Հոդված 1․ Օրենքի կարգավորման շրջանակը  
1. Սույն օրենքը կարգավորում է այնպիսի կազմակերպված գործունեություններ կամ գործողություններ, որոնք վերաբերում են անձանց անորոշ շրջանակի, բնութագրվում են մարդու կյանքի կամ առողջության համար չափից ավելի վտանգով, ներառում են առանձնապես կարևոր պետական ​​կամ հասարակական շահեր կամ առնչվում են պետական ​​ռեսուրսների օգտագործմանը: Օրենքով սահմանված դեպքում սույն օրենքի գործողությունը կարող է տարածվել նաև չկազմակերպված գործունեության կամ գործողության վրա։ Սույն օրենքը կարգավորում է նաև լիցենզիաներով և թույլտվություններով կարգավորվող ոլորտը, սահմանում լիցենզիաների և թույլտվությունների տեսակների սպառիչ ցանկը, սահմանում լիցենզիաների և թույլտվությունների տրման, դրանցում փոփոխություններ կատարելու և չեղարկելու կանոնները։
2. Սույն օրենքի (բացառությամբ սույն օրենքի 6-րդ հոդվածի 72-րդ–725 և 24-րդ հոդվածի 23-րդ–241 և 54-րդ կետերի) գործողությունը չի տարածվում նույն օրենքով նախատեսված գործունեության կամ գործողության վրա, եթե այն իրականացնում է/իրականացնում են «Վրաստանի կառավարության կառուցվածքի, լիազորության և գործունեության կարգի մասին»  Վրաստանի օրենքով սահմանված նախարարությունը կամ նրա կառավարման ոլորտում ընդգրկված պետական ​​ենթագերատեսչային հիմնարկը, ինչպես նաև Վրաստանի ներքին գործերի նախարարության կառավարման ոլորտում ընդգրկված պետական ենթագերատեսչային հիմնարկի՝ Արտակարգ իրավիճակների կառավարման ծառայության կառավարման ոլորտում գործող հանրային իրավունքի իրավաբանական անձը՝ Պետական ​​ռեզերվների և քաղաքացիական անվտանգության ծառայության գործակալությունը, Վրաստանի պետական ​​անվտանգության ծառայությունը և դրա կառավարման ոլորտում ընդգրկված հանրային իրավունքի իրավաբանական անձինք, իսկ «Նավթի և գազի մասին» Վրաստանի օրենքով կարգավորվող ոլորտի վրա չի տարածվում սույն օրենքի 3-րդ հոդվածի «ա․ա․» ենթակետի և IV և V գլուխների գործողության վրա: Սույն օրենքի գործողությունը չի տարածվում նաև պետական-փորձագիտական ​​հիմնարկի վրա, եթե այն իրականացնում է սույն օրենքի 6-րդ հոդվածի 72-րդ–725 կետերով և 24-րդ հոդվածի 54-րդ կետով նախատեսված գործունեություն, հանրային իրավունքի իրավաբանական անձի՝  Լ. Սաղվարելիձեի անվան հիվանդությունների վերահսկման և հանրային առողջության ազգային կենտրոնի վրա, եթե այն իրականացնում է սույն օրենքի 6-րդ հոդվածի 724 կետով նախատեսված գործունեություն, և Վրաստանի շրջակա միջավայրի և գյուղատնտեսության նախարարության համակարգում ընդգրկված հանրային իրավունքի իրավաբանական անձի՝ Միջուկային և ճառագայթային անվտանգության գործակալության վրա, եթե այն իրականացնում է սույն օրենքի 6-րդ հոդվածի 3-րդ կետով և 24-րդ հոդվածի 9-րդ–101 կետերով նախատեսված գործունեություններ։ 
21. (Հանվել է՝ 20.07.2018թ., №3218):
22. (Հանվել է՝ 20.07.2018թ., №3218):
23. Սույն օրենքի 24-րդ հոդվածի 171-175 և 27-րդ–274 կետերով սահմանված թույլտվությունների տրման հետ կապված հարաբերությունները կարգավորվում են սույն օրենքով և «Ռազմական և երկակի նշանակության արտադրանքի վերահսկման մասին» Վրաստանի օրենքով:
24. Սույն օրենքի գործողությունը չի տարածվում «Ավանդների ապահովագրման համակարգի մասին» Վրաստանի օրենքով նախատեսված ավանդների ապահովագրման գործունեության վրա:
25. Սույն օրենքի գործողությունը չի տարածվում նույն օրենքի 7-րդ հոդվածի առաջին կետով նախատեսված լիցենզիայով սահմանված գործունեության վրա, երբ օգտակար հանածոյի՝ ստորգետնյա քաղցրահամ ջրի արդյունահանումը քաղաք Թբիլիսիի մունիցիպալիտետի վարչական սահմաններում իրականացնում է Թբիլիսիի մունիցիպալիտետի/քաղաք Թբիլիսիի մունիցիպալիտետի կողմից հիմնադրված իրավաբանական անձը։ 
26. Սույն օրենքի գործողությունը չի տարածվում «Կուտակային կենսաթոշակի մասին» Վրաստանի օրենքով նախատեսված հանրային իրավունքի իրավաբանական անձի՝ Կենսաթոշակային գործակալության գործունեության վրա։ 
27. Սույն օրենքի գործողությունը չի տարածվում նույն օրենքի 7-րդ հոդվածի 2-րդ կետով նախատեսված լիցենզիայով սահմանված գործունեության վրա, երբ ստորգետնյա տարածքն օգտագործվում է Թբիլիսիի մունիցիպալիտետի 100%-անոց բաժնային մասնակցությամբ հիմնադրված   ՍՊԸ «Թբիլիսի տրանսպորտային ընկերությունը»։  
28. Սույն օրենքի գործողությունը չի տարածվում նույն օրենքի 24-րդ հոդվածի 50-րդ և 51-րդ կետերով նախատեսված թույլտվություններով սահմանված գործունեությունների վրա, եթե դրանք իրականացվում են Վրաստանի տարածքային պլանավորման, ճարտարապետական ​​և շինարարական գործունեության օրենսգրքի 56-րդ հոդվածով սահմանված քաղաքաշինական միջոցառման տարածքում  կամ «Մշակութային ժառանգության մասին»՝ Վրաստանի օրենքի 46-րդ հոդվածով սահմանված մշակութային ժառանգության վերականգնման տարածքում, և դրանք իրականացնում են Վրաստանի պետական ​​մարմինը,  Ինքնավար Հանրապետության մարմինը  կամ քաղաքապետարանը կամ նրա կողմից ստեղծված/հիմնադրված իրավաբանական անձը։ Նշված դեպքում սույն օրենքի 24-րդ հոդվածի 50-րդ և 51-րդ կետերով նախատեսված թույլտվությունների տրման կարգը և թույլտվության պայմանները սահմանում է Վրաստանի կառավարությունը։
29. Սույն օրենքի գործողությունը չի տարածվում նաև նույն օրենքի 24-րդ հոդվածի 23-րդ և 24-րդ կետերով նախատեսված թույլտվություններով սահմանված գործունեությունների վրա, եթե դրանք իրականացնում է քաղաք Թբիլիսիի մունիցիպալիտետը կամ քաղաք Թբիլիսիի մունիցիպալիտետի կողմից հիմնադրված իրավաբանական անձը։ Սույն կետով նախատեսված թույլտվություններով սահմանված գործունեությունների իրականացման ընթացքում շինարարական փաստաթղթերի վարման և համաձայնեցման կարգը որոշում է քաղաք Թբիլիսիի մունիցիպալիտետի սակրեբուլոն։
3. Նախնական լիցենզիաների և թույլտվությունների տրման հետ կապված հարաբերությունները կարգավորվում են Վրաստանի «Ներդրումների պետական ​​աջակցության մասին» օրենքով։ 
2006 թվականի մայիսի 25-ի Վրաստանի օրենք №3176 – ՎՕՏ, №17, 30.05.2006թ., հոդվ․120
2006 թվականի հունիսի 30-ի Վրաստանի օրենք №3427 – ՎՕՏ I, №25, 13.07.2006թ., հոդվ․201 
2010 թվականի հուլիսի 2-ի Վրաստանի օրենք №3284 – ՎՕՏ I, №37, 14.07.2010թ., հոդվ․221
2010 թվականի հուլիսի 21-ի Վրաստանի օրենք №3550 – ՎՕՏ I, №46, 04.08.2010թ., հոդվ․285
2011 թվականի մայիսի 17-ի Վրաստանի օրենք №4681 – կայք, 01.06.2011թ.
2012 թվականի մարտի 27-ի Վրաստանի օրենք №5941 – կայք, 04.03.2012թ.
2013 թվականի սեպտեմբերի 6-ի Վրաստանի օրենք №1076 – կայք, 25.09.2013թ.
2013 թվականի նոյեմբերի 29-ի Վրաստանի օրենք №1684 – կայք, 16.12.2013թ.
2014 թվականի փետրվարի 5-ի Վրաստանի օրենք №1975 – կայք, 19.02.2014թ.
2015 թվականի նոյեմբերի 11-ի Վրաստանի օրենք №4490 – կայք, 24.11.2015թ.
2017 թվականի մայիսի 17-ի Վրաստանի օրենք №856 – կայք, 02.06.2017թ.
2017 թվականի դեկտեմբերի 7-ի Վրաստանի օրենք №1706 – կայք, 14.12.2017թ.
2018 թվականի մայիսի 4-ի Վրաստանի օրենք №2262 – կայք, 24.05.2018թ.
2018 թվականի հունիսի 27-ի Վրաստանի օրենք №2628 – կայք, 07.06.2018թ.
2018 թվականի հուլիսի 21-ի Վրաստանի օրենք №3306 – կայք, 08.06.2018թ.
2018 թվականի հուլիսի 20-ի Վրաստանի օրենք №3218 – կայք, 13.08.2018թ.
2018 թվականի դեկտեմբերի 22-ի Վրաստանի օրենք №4081 – կայք, 28.12.2018թ.
2018 թվականի դեկտեմբերի 22-ի Վրաստանի օրենք №4080 – կայք, 28.12.2018թ.
2019 թվականի ապրիլի 19-ի Վրաստանի օրենք №4523 – կայք, 24.04.2019թ.
2019 թվականի դեկտեմբերի 20-ի Վրաստանի օրենք №5696 – կայք, 26.12.2019թ.
2020 թվականի հուլիսի 15-ի Վրաստանի օրենք №6916 – կայք, 28.07.2020թ.
2023 թվականի սեպտեմբերի 20-ի Վրաստանի օրենք №3479 – կայք, 09.10.2023թ.

Հոդված 2. Լիցենզիայի և թույլտվության տրման սկզբունքները
1. Գործունեության կամ գործողության պետական ​​կարգավորումը լիցենզիայով կամ թույլտվությամբ իրականացվում է միայն այն դեպքում, եթե այդ գործունեությունը կամ գործողությունն ուղղակիորեն կապված է մարդու կյանքին կամ առողջությանը սպառնացող չափից ավելի վտանգի կամ պետական ​​կամ հանրային շահի ոլորտների հետ: Պետական ​​կարգավորումն իրականացվում է միայն այն դեպքում, եթե լիցենզիա կամ թույլտվություն տալով իրականում հնարավոր է լինում նվազեցնել նշված վտանգը կամ նախատեսել պետական ​​կամ հանրային շահերը։
2. Սույն հոդվածի առաջին կետի նախատեսմամբ՝ գործունեության կամ գործողության լիցենզիայով կամ թույլտվությամբ կարգավորման նպատակը և հիմնական սկզբունքներն են.
ա) մարդու կյանքի և առողջության անվտանգության ապահովումն ու պաշտպանությունը,
բ) մարդու բնակության և մշակութային միջավայրի անվտանգության ապահովումն ու պաշտպանությունը,
գ) պետական ​​և հանրային շահերի պաշտպանությունը։
3. Այն գործունեությունը կամ գործողությունը, որն անմիջականորեն կապված չէ հանրային ռիսկի հետ, պետության կողմից ազատվում է կարգավորումից կամ կարգավորվում է միայն մասամբ։
4. Հնարավոր է, որ օտար երկրի կողմից տրված լիցենզիան կամ թույլտվությունը ճանաչվի միջազգային պայմանագրով կամ օրենքով և դրան շնորհվի նույնպիսի իրավական կարգավիճակ, ինչպիսին ունի Վրաստանի օրենսդրության հիման վրա տրված լիցենզիան կամ թույլտվությունը։ 

Հոդված 3. Տերմինների սահմանումը
Սույն օրենքում օգտագործված տերմիններն ունեն հետևյալ իմաստները.
ա) լիցենզիա – վարչական մարմնի կողմից վարչական ակտի հիման վրա անձին օրենքով սահմանված պայմանների բավարարման հիման վրա տրված որոշակի գործունեություն իրականացնելու իրավունք, 
ա.ա) օգտագործման լիցենզիա – լիցենզիայի տեսակ, որով անձին իրավունք է շնորհվում օգտվել սույն օրենքով սահմանված պետական ​​միջոցներից։ Օգտագործման լիցենզիան տրվում է աճուրդի կարգով, բացառությամբ սույն օրենքով և «Էլեկտրոնային հաղորդակցության մասին» Վրաստանի օրենքով նախատեսված դեպքերի, և կապված է օբյեկտի հետ։ Լիցենզավորված անձը իրավունք ունի բաժանել օգտագործման լիցենզիան և (կամ)  ամբողջությամբ կամ մի մասը փոխանցել այլ անձի, այդ թվում՝ ժառանգաբար, 
ա.բ) գործունեության լիցենզիա – լիցենզիայի տեսակ, որն անձին իրավունք է շնորհում իրականացնելու սույն օրենքով սահմանված գործունեություն։ Գործունեության լիցենզիան տրվում է հայցողի կողմից օրենքով սահմանված պայմանները բավարարելուց հետո և կապված է սուբյեկտի հետ: Թույլ չի տրվում գործունեության լիցենզիան փոխանցել ժառանգաբար կամ այլ կերպ, 
բ) ընդհանուր լիցենզիա – իրավունք, երբ անձը կարող է ընդհանուր լիցենզիայի հիման վրա իրականացնել նմանատիպ գործունեություններ և պարտավոր չէ յուրաքանչյուր գործունեության համար առանձին լիցենզիա ստանալ, 
գ) հատուկ լիցենզիա – իրավունք, երբ անձը կարող է լիցենզավորման ենթակա գործունեության ընդհանուր տեսակից իրականացնել որևէ նեղ գործունեություն և պարտավոր է ներկայացնել միայն հատուկ լիցենզիայի պայմանները բավարարող փաստական ​​հանգամանքներ։ Լիցենզիա հայցողը կարող է իրականացնել հատուկ լիցենզիայով թույլատրված գործունեություն այնպես, որ չստանա գործունեությունների ավելի լայն շրջանակ կարգավորող լիցենզիա,  
դ) լիցենզիայի վկայական – լիցենզավորում ունենալը հաստատող փաստաթուղթ, 
ե) թույլտվություն – սույն օրենքով նախատեսված գործողություն իրականացնելու իրավունք՝ որոշակի ժամկետով կամ անժամկետ, որը կապված է օբյեկտի հետ և հաստատում է այդ մտադրության համապատասխանությունը օրենքով սահմանված պայմաններին։ Թույլտվությունը հնարավոր է փոխանցել այլ անձի, եթե դա արգելված չէ օրենքով կամ թույլտվությունը էականորեն կապված չէ թույլտվություն ունեցող անձի հետ,
զ) թույլտվության վկայական – թույլտվություն ունեալը հաստատող փաստաթուղթ,
է) լիցենզիա հայցող – լիցենզիա ստանալ ցանկացող անձ,
ը) թույլտվություն հայցող – թույլտվություն ստանալ ցանկացող անձ,
թ) լիցենզավորող – օրենքով սահմանված կարգով լիցենզավորող վարչական մարմին,
ժ) թույլտվություն տվող – վարչական մարմին, որը օրենքով սահմանված կարգով թույլտվություն է տրամադրում, 
ժա) այլ վարչական մարմին – վարչական մարմին, որն օրենսդրության համաձայն պարտավոր է պարզել օրենսդրությամբ սահմանված լրացուցիչ լիցենզիայի և թույլտվության պայմանները բավարարող փաստական ​​հանգամանքներ: Պարզելու ընթացակարգի նկատմամբ տարածվում են լիցենզիաների և թույլտվությունների տրման սույն օրենքով սահմանված կանոններն ու սկզբունքները, 
ժբ) մեկ պատուհանի սկզբունք – վարչական վարույթի կարգ, երբ լիցենզիա կամ թույլտվություն տրամադրողն ինքն է ապահովում այլ վարչական մարմնի կողմից լրացուցիչ լիցենզիայի կամ թույլտվության պայմանների հաստատումը։ Լիցենզիայի կամ թույլտվության լրացուցիչ պայմանների հաստատումը պետք է կապված լինի լիցենզիայի կամ թույլտվության տրման վարչական վարույթի հետ: Այս պայմանները հաստատող փաստական ​​հանգամանքների ձեռքբերումը պետք է ուղղակիորեն ծառայի լիցենզիա կամ թույլտվություն ստանալու նպատակին, 
ժգ) գերատեսչական լիցենզիաների ռեեստր – տվյալների համակարգված ամբողջություն՝ լիցենզիաների տրման, դրանց մեջ փոփոխություններ կատարելու և դրանք չեղարկելու վերաբերյալ,
ժդ) գերատեսչական թույլտվությունների ռեեստր – տվյալների համակարգված ամբողջություն՝ թույլտվությունների տրման, դրանց մեջ փոփոխություններ կատարելու և դրանք չեղարկելու վերաբերյալ,
ժե) լիցենզավորված անձ – անձ, ում վարչական ակտի հիման վրա տրվել է լիցենզիայով սահմանված գործունեություն իրականացնելու, ռեսուրսից օգտվելու իրավունք կամ այլ լիցենզավորված անձի կողմից նրան փոխանցվել է լիցենզավորման ենթակա  գործունեություն  իրականացնելու իրավունք,
ժզ) թույլտվություն ունեցող անձ – անձ, ում վարչական ակտի հիման վրա տրվել է թույլտվությամբ սահմանված գործունեություն իրականացնելու իրավունք կամ այլ թույլտվություն ունեցող անձի կողմից նրան փոխանցվել է թույլտվություն պահանջող գործողության  իրականացնելու իրավունք,
ժէ) լիցենզիայի տուրք – միանվագ պարտադիր վճար Վրաստանի կենտրոնական բյուջե, որը լիցենզիա հայցող անձը վճարում է օրենքով սահմանված չափով՝ նրան օրենքով սահմանված լիցենզիա պահանջող գործունեություն իրականացնելու իրավունք տրամադրելու համար։ Լիցենզիայի տուրքով նախատեսվում են լիցենզիայի տրման հետ կապված վարչարարության ծախսերը,
ժը) թույլտվության տուրք – միանվագ պարտադիր վճար Վրաստանի պետական ​​բյուջե կամ համապատասխան մունիցիպալիտետի բյուջե (եթե թույլտվությունը տրված է մունիցիպալ մարմնի կողմից), որը թույլտվություն հայցողը վճարում է օրենքով կամ օրենքի հիման վրա մունիցիպալիտետի ներկայացուցչական մարմնի կողմից (եթե թույլտվությունը տրված է մունիցիպալ մարմնի կողմից) սահմանված չափով, նրան օրենքով սահմանված թույլտվություն պահանջող գործունեություն իրականացնելու իրավունք տալու համար։ Թույլտվության տուրքով նախատեսվում են թույլտվության  տրման հետ կապված վարչարարական ծախսերը,
ժթ) անձ – ֆիզիկական կամ իրավաբանական անձ, «Վրաստանի կառավարության կառուցվածքի, լիազորության և գործունեության կարգի մասին» Վրաստանի օրենքով նախատեսված նախարարություն կամ նրա կառավարման ոլորտում ընդգրկված պետական ​​ենթագերատեչային հիմնարկ, օրենքով նախատեսված այլ կազմավորում, որը իրավաբանական անձ չէ,
ի) լիցենզիայի պայմաններ – օրենքով սահմանված պահանջների և տեղեկությունների սպառիչ ցանկ, որոնք պետք է բավարարի լիցենզիա հայցողը` լիցենզիա ստանալու և լիցենզիայով սահմանված գործունեություն իրականացնելու համար, 
իա) թույլտվության պայմաններ – օրենքով կամ օրենքի հիման վրա Վրաստանի կառավարության նորմատիվ ակտով կամ մունիցիպալիտետի ներկայացուցչական մարմնի որոշումով սահմանված պահանջների և տեղեկությունների սպառիչ ցանկ, որոնք պետք է բավարարի թույլտվություն հայցողը թույլտվություն ստանալու համար և թույլտվությամբ սահմանված  գործողությունն իրականացնելիս,  
իբ) (հանվել է՝ 20.07.2018 թ., № 3218),
իգ) էլեկտրոնային հաղորդակցություններ  որսալու  համակարգ․
իգ.ա) հաղորդակցությունն իրական ժամանակում ստանալու ստացիոնար տեխնիկական հնարավորության բաղադրիչ ծրագրային և (կամ) ապարատային բաղադրամաս («Էլեկտրոնային հաղորդակցության մասին» Վրաստանի օրենքի 2-րդ հոդվածի «լգ69» ենթակետով նախատեսված լիազոր մարմնի մոնիթորինգի համակարգ), 
իգ.բ) համակարգչային համակարգից տեղեկություններ գաղտնի ստանալու նպատակով ստեղծված ծրագրային ապահովման միջոց, 
իգ.գ) GSM-ի պասիվ որսալու համակարգ։ 
2008 թվականի մարտի 19-ի Վրաստանի օրենք №5947 – ՎՕՏ I, №8, 28.03.2008թ., հոդվ․52
2009 թվականի սեպտեմբերի 24-ի Վրաստանի օրենք №1694 – ՎՕՏ I, №29, 12.10.2009թ., հոդվ․177
2010 թվականի հուլիսի 21-ի Վրաստանի օրենք №3550 – ՎՕՏ I, №46, 04.08.2010թ., հոդվ․285
2012 թվականի մարտի 16-ի Վրաստանի օրենք №5854 – կայք, 28.03.2012թ.
2014 թվականի փետրվարի 20-ի Վրաստանի օրենք №2040 – կայք, 27.02.2014թ.
2017 թվականի մարտի 22-ի Վրաստանի օրենք №486 – կայք, 27.03.2017թ.
2018 թվականի հուլիսի 20-ի Վրաստանի օրենք №3218 – կայք, 13.08.2018թ.
2020 թվականի հուլիսի 15-ի Վրաստանի օրենք №6916 – կայք, 28.07.2020թ.
2023 թվականի նոյեմբերի 30-ի Վրաստանի օրենք №3796 – կայք, 20.12.2023թ.

Հոդված 4. Լրացուցիչ լիցենզիա և թույլտվություն ներդնելու անթույլատրելիությունը
1. Լիցենզավորւմ պահանջող գործունեության և թույլտվություն պահանջող գործողության ոլորտների լիցենզիայի և թույլտվության տեսակների սպառիչ ցանկը սահմանվում է սույն օրենքով: Թույլ չի տրվում այլ օրենսդրական կամ ենթաօրենսդրական ակտով լիցենզիա և թույլտվություն ներմուծել սույն օրենքով չնախատեսված գործունեության և գործողության համար։ 
2. Թույլ չի տրվում վարչական մարմնի կողմից ենթաօրենսդրական նորմատիվ ակտով այնպիսի պարտավորություն ներմուծել, որը  ենթադրում է որևէ գործունեության կամ գործողության համար բովանդակային առումով լիցենզիայի կամ թույլտվության ռեժիմի սահմանում կամ որևէ ձևով վարչական մարմնի համաձայնության անհրաժեշտություն:

Հոդված 5. Լիցենզիա և թույլտվություն տրամադրող մարմինները։ Աբխազիայի և Աջարիայի Ինքնավար Հանրապետությունների լիազորությունը լիցենզավորման և թույլտվությունների ոլորտներում 
1. Լիցենզավորում և թույլտվություն տրամադրող մարմինները որոշվում են օրենքով կամ Վրաստանի կառավարության որոշմամբ:
2. Սույն օրենքով սահմանված գործունեության և գործողության համար լիցենզիա և թույլտվություն, որպես կանոն, տրամադրում են պետության կենտրոնական կառավարական հիմնարկները: Լիցենզիա կամ թույլտվություն տրամադրող կառավարական հիմնարկի պատճառաբանված  միջնորդության հիման վրա Վրաստանի կառավարության որոշմամբ հնարավոր է գործունեության կամ գործողության ոլորտներում և տեսակներում լիցենզիայի և թույլտվության տրման  իրավասությունը փոխանցել ինքնավար հանրապետությունների համապատասխան հիմնարկներին։
Հոդված 51. Կառավարման միասնական ավտոմատ միջոցներ
1. Լիցենզիա և (կամ) թույլտվություն տրամադրող մարմինն իրավասու է լիցենզիայի/թույլտվության տրման հետ կապված գործավարության և տեղեկությունների հասանելիության նպատակով կիրառել  ծրագրային ապահովում և կառավարման միասնական ավտոմատացված միջոցներ: 
 2. Լիցենզիա և (կամ)  թույլտվություն տրամադրող մարմինն իրավազոր է ստանալ, հրապարակել կամ տրամադրել լիցենզիայի/թույլտվության տալու հետ կապված ցանկացած տեղեկություն և (կամ)  փաստաթուղթ, ներառյալ լիցենզիայի/թույլտվության վկայականը կամ լիցենզիայի/թույլտվության վկայականի կրկնօրինակը,  ինչպես նաև վարել գերատեսչական լիցենզիայի/թույլտվության ռեեստր՝ օգտագործելով միասնական ավտոմատացված միջոցներ:
3. Լիցենզիա և (կամ)  թույլտվություն տրամադրող մարմինն իրավասու է էլեկտրոնային պատճենի ձևով պահպանել և տրամադրել իր կողմից ստեղծված կամ իր մոտ   պահպանված ցանկացած փաստաթուղթ, այդ թվում լիցենզիայի/թույլտվության վկայականը կամ լիցենզիայի/թույլտվության վկայականի կրկնօրինակը, ինչպես նաև գերատեսչական լիցենզիայի/թույլտվության ռեեստրի պատճենը:
4. (Հանվել է՝ 21.04.2017թ., №643):
5. Լիցենզիա և (կամ)  թույլտվություն տվող մարմնի կողմից հրապարակված կամ տրամադրված փաստաթղթում, այդ թվում լիցենզիայի/թույլտվության վկայականում կամ լիցենզիայի/թույլտվության վկայականի կրկնօրինակում, ինչպես նաև գերատեսչական լիցենզիայի/թույլտվության ռեեստրում տվյալները կարող են մուտքագրվել մեխանիկական և/ կամ էլեկտրոնային միջոցներով։
2011 թվականի դեկտեմբերի 27-ի Վրաստանի օրենք №5647 – կայք, 09.01.2012թ.
2017 թվականի ապրիլի 21-ի Վրաստանի օրենք №643 – կայք, 10.05.2017թ.

Բաժին II. Լիցենզավորման իրականացումը

 Գլուխ II. Լիցենզիայի տեսակները

Հոդված 6. Գործունեության լիցենզիայի տեսակները
1. Նորածինների սննդամթերքի արտադրության և փաթեթավորման լիցենզիա։
2. Մանկական սննդամթերքի արտադրության և փաթեթավորման լիցենզիա։
3. Միջուկային և ճառագայթային գործունեության լիցենզիա։
31. Կենդանի գենետիկորեն ձևափոխված օրգանիզմների փակ համակարգում օգտագործման լիցենզիա։
4. (Հանվել է):
5. (Հանվել է):
6. (Հանվել է):
7. (Հանվել է):
8. (Հանվել է):
9. Կենսաբանական թունաքիմիկատների արտադրության լիցենզիա։
10. (Հանվել է՝ 14.05.2014թ., №2425):
101. Ռազմական արտադրանքի պատրաստման, արտադրության ընդհանուր լիցենզիա։
102. Ռազմական արտադրանքի վերանորոգման (այդ թվում, արդիականացում և տեղում սպասարկում) ընդհանուր լիցենզիա։
103. Ռազմական արտադրանքի առևտրի ընդհանուր լիցենզիա։
11. Քաղաքացիական զենքի, հրազենի հիմնական տարրերի, զինամթերքի և զինամթերքի հիմնական տարրերի պատրաստման (արտադրության) լիցենզիա։
111. Քաղաքացիական զենքի և հրազենի հիմնական տարրերի վերանորոգման լիցենզիա։
112. Քաղաքացիական զենքի, հրազենի հիմնական տարրերի, զինամթերքի և զինամթերքի հիմնական տարրերի առևտրի լիցենզիա։
12. Դիտորդական էլեկտրոնային միջոցների պատրաստման, գնման, ներմուծման կամ արտահանման լիցենզիա։
121. Էլեկտրոնային հաղորդակցությունները որսալու համակարգերի պատրաստման, արտադրության, ներմուծման կամ արտահանման լիցենզիա։
13. Մասնավոր հեռարձակման լիցենզիա։
14. Համայնքային հեռարձակման լիցենզիա։
15. Էլեկտրաէներգիայի արտադրության լիցենզիա։
16. Էլեկտրաէներգիայի փոխանցման լիցենզիա։
17. (Հանվել է՝ 20.12.2019 թ., №5647)։
18. Էլեկտրաէներգիայի բաշխման լիցենզիա։
181. Էլեկտրաէներգիայի շուկայի շահագործման լիցենզիա։
182. Բնական գազի փոխանցման լիցենզիա։
19. Բնական գազի բաշխման լիցենզիա։
191. Բնական գազի պահեստավորման համակարգի շահագործման լիցենզիա։
192. Հեղուկ գազի սարքավորումների շահագործման լիցենզիա։
193. Բնական գազի շուկայի շահագործման լիցենզիա։
20. Բնական գազի փոխադրման լիցենզիա։
21. Նավթի վերամշակման լիցենզիա։
22. Բնական գազի վերամշակման լիցենզիա։
23. Նավթի փոխադրման լիցենզիա.
24. (Հանվել է):
25. (Հանվել է):
26. (Հանվել է):
27. Դաստիարակչական գործունեության լիցենզիա։
28. (Հանվել է):
29. Կյանքի ապահովագրության լիցենզիա։
30. Ապահովագրության լիցենզիա (ոչ կյանքի)։
31. Վերաապահովագրության լիցենզիա։
[311. Կամավոր մասնավոր կենսաթոշակային գործունեության լիցենզիա։ (Ուժի մեջ մտնի 2025 թվականի հունվարի 1-ից)]
32. (Հանվել է):
33. (Հանվել է):
34. Բանկային գործունեության լիցենզիա։
341. Միկրոբանկի գործունեության լիցենզիա։
35. Ոչ բանկային-ավանդային-վարկային գործունեության լիցենզիա։
36. Արժեթղթեր գրանցողի լիցենզիա։
37. Բրոքերային գործունեության լիցենզիա։
371. Ռազմական ապրանքների բրոքերային ծառայությունների լիցենզիա։
38. Ֆոնդային բորսայի լիցենզիա։
39. Կենտրոնական դեպոզիտարիայի լիցենզիա։
40. Ակտիվների կառավարչի գործունեության լիցենզիա։
41. (Հանվել է՝ 16.11.2023 թ., №3716):
42. (Հանվել է):
43. (Հանվել է):
44. (Հանվել է):
45. (Հանվել է):
46. ​​(Հանվել է):
47. (Հանվել է):
48. (Հանվել է):
49. (Հանվել է):
50. (Հանվել է):
51. (Հանվել է):
52. (Հանվել է):
53. (Հանվել է):
54. (Հանվել է):
55. (Հանվել է):
56. (Հանվել է):
57. (Հանվել է):
58. (Հանվել է):
59. (Հանվել է):
60. (Հանվել է):
61. (Հանվել է):
62. (Հանվել է):
63. (Հանվել է):
64. (Հանվել է):
65. (Հանվել է):
66. (Հանվել է):
67. (Հանվել է):
68. (Հանվել է):
69. (Հանվել է):
70. (Հանվել է):
71. (Հանվել է):
72. Շտապ բժշկական օգնության լիցենզիա։
721. Դատաբժշկական փորձաքննության լիցենզիա։
722. Դատահոգեբուժական փորձաքննության լիցենզիա։
723. Պաթոլոգաանատոմիական գործունեության լիցենզիա։
724. Հատկապես վտանգավոր հարուցիչների գծով գործունեության լիցենզիա։
725. Արտադրական տրանսֆուզիոլոգիական գործունեության լիցենզիա։
[726. Մարդու արյան բաղադրիչի (պլազմա, որը կարող է օգտագործվել դեղամիջոցի արտադրության համար) Վրաստանից արտահանման լիցենզիա։ (Ուժի մեջ մտնի 2025 թվականի հունվարի 1-ից)]
[727. Մարդու օրգանների փոխպատվաստման լիցենզիա։
728. Մարդու հյուսվածքների և բջիջների օգտագործման լիցենզիա։
729. Մարդու հյուսվածքների և (կամ)  բջիջների արտահանման և (կամ)  ներմուծման լիցենզիա։ (Ուժի մեջ մտնի 2025 թվականի հունվարի 1-ից)]
73. (Հանվել է):
74. (Հանվել է):
75. (Հանվել է):
76. (Հանվել է):
77. (Հանվել է):
78. (Հանվել է):
79. (Հանվել է):
80. (Հանվել է):
81. (Հանվել է):
82. (Հանվել է):
83. (Հանվել է):
84. (Հանվել է):
85. Մասնավոր պահնորդական գործունեության լիցենզիա։
86. Հարակադիր կատարման գործունեության լիցենզիա։
87. Ջրամատակարարման լիցենզիա։
[bookmark: part_13]88. Վրաստանի տարածքային ծովում և ներքին ջրերում ջրի տակ սուզված պետական ​​սեփականություն հանդիսացող մետաղի ջարդոնի և գունավոր մետաղների դուրսբերման լիցենզիա։
2006 թվականի հունիսի 23-ի Վրաստանի օրենք №3380 – ՎՕՏ I, №26, 14.07.2006թ., հոդվ. 208
2006 թվականի հուլիսի 24-ի Վրաստանի օրենք №3495 – ՎՕՏ I, №35, 03.08.2006թ., հոդվ․251
2006 թվականի դեկտեմբերի 29-ի Վրաստանի օրենք №4233 – ՎՕՏ I, №50, 30.12.2006թ., հոդվ. 384
2007 թվականի մարտի 28-ի Վրաստանի №4532 – ՎՕՏ, №15, 23.04.2007թ., հոդվ․121
2008 թվականի նոյեմբերի 21-ի Վրաստանի №537 – ՎՕՏ I, №34, 04.12.2008թ., հոդվ․216
2008 թվականի դեկտեմբերի 19-ի Վրաստանի օրենք №823 – ՎՕՏ I, №41, 30.12.2008թ․, հոդվ․301
2010 թվականի հուլիսի 21-ի Վրաստանի օրենք №3550 – ՎՕՏ I, №46, 04.08.2010թ., հոդվ․285
2010 թվականի հուլիսի 21-ի Վրաստանի օրենք №3532 – ՎՕՏ I, №47, 05.08.2010թ., հոդվ․309
2011 թվականի հունիսի 21-ի Վրաստանի օրենք №4867 – կայք, 07.06.2011թ.
2011 թվականի դեկտեմբերի 27-ի Վրաստանի օրենք №5651  - կայք, 12.01.2012թ.
2012 թվականի հունիսի 22-ի Վրաստանի օրենք №6545 – կայք, 07.04.2012թ.
2013 թվականի նոյեմբերի 29-ի Վրաստանի օրենք №1684 – կայք, 16.12.2013թ.
2014 թվականի մայիսի 14-ի Վրաստանի օրենք №2425 – կայք, 27.05.2014թ.
2014 թվականի սեպտեմբերի 18-ի Վրաստանի օրենք №2658 – կայք, 02.10.2014թ.
2017 թվականի մարտի 22-ի Վրաստանի օրենք №486 – կայք, 27.03.2017թ.
2019 թվականի դեկտեմբերի 20-ի Վրաստանի օրենք №5647 – կայք, 27.12.2019թ.
2022 թվականի դեկտեմբերի 15-ի Վրաստանի օրենք №2392 – կայք, 27.12.2022թ.
2023 թվականի փետրվարի 22-ի Վրաստանի օրենք №2611 – կայք, 10.03.2023թ.
2023 թվականի հունիսի 28-ի Վրաստանի №3341 օրենք – կայք, 19.07.2023թ.
2023 թվականի նոյեմբերի 1-ի Վրաստանի օրենք №3616 – կայք, 22.11.2023թ.
2023 թվականի նոյեմբերի 16-ի Վրաստանի օրենք №3716 – կայք, 07.12.2023թ. 

Հոդված 7. Օգտագործման լիցենզիայի տեսակները
1. Օգտակար հանածոների արդյունահանման լիցենզիա։
2. Ստորգետնյա տարածքի օգտագործման լիցենզիա։
3. Նավթի և գազի պաշարների օգտագործման ընդհանուր լիցենզիա.
ա) նավթի և գազի հետախուզման հատուկ լիցենզիա,
բ) նավթի և գազի արդյունահանման հատուկ լիցենզիա։
4. Որսորդական տնտեսության հատուկ լիցենզիա։
5. Ձկնորսության լիցենզիա։
6. (Հանվել է):
7. (Հանվել է՝  20.12.2011 թ., №5547):
8. Ռադիոհաճախականության սպեկտրից օգտվելու լիցենզիա։
9. Արտահանման նպատակով եղևինի կոների և «Ոչնչացման վտանգի տակ գտնվող վայրի բնության և կենդանական աշխարհի տեսակների առևտրի մասին» կոնվենցիայի (CITES) հավելվածներում ընդգրկված սպիտակածաղկի կոճղեզների և (կամ)  ալպիական մանուշակի պալարների օգտագործման լիցենզիա։ 
2006 թվականի մայիսի 25-ի Վրաստանի օրենք №3176 – ՎՕՏ I, №17, 30.05.2006թ., հոդվ․ 120
2006 թվականի մայիսի 25-ի Վրաստանի օրենք №3186 – ՎՕՏ I, №17, 30.05.2006թ., հոդվ․ 131
2006 թվականի հուլիսի 24-ի Վրաստանի օրենք №3495 – ՎՕՏ I, №35, 03.08.2006թ., հոդվ․251
2009 թվականի դեկտեմբերի 1-ի Վրաստանի օրենք №2176 – ՎՕՏ I, №42, 10.12.2009 թ
2011 թվականի դեկտեմբերի 20-ի Վրաստանի օրենք №5547 – կայք, 30.12.2011թ.
2020 թվականի մայիսի 22-ի Վրաստանի օրենք №5952 – կայք, 28.05.2020թ.

Գլուխ III. Գործունեության լիցենզիա տալու կարգը

Հոդված 8. Գործունեության լիցենզիա տալու կարգը
Որպես կանոն, գործունեության լիցենզիան տրվում է պարզ վարչական վարույթով՝ սույն օրենքի VII գլխով սահմանված կարգով, բացառությամբ օրենքով հստակ սահմանված գործունեության լիցենզիայի տեսակների, որոնք տրվում են հանրային վարչական վարույթով։

Հոդված 9. Գործունեության լիցենզիա ստանալու համար ներկայացվող փաստաթղթերը
1. Գործունեության լիցենզիա  հայցողը գործունեության լիցենզիա ստանալու համար  գրավոր դիմում է ներկայացնում լիցենզավորողին։ Լիցենզիա ստանալու համար հայտի ներկայացումն իրականացվում է Վրաստանի ընդհանուր վարչական օրենսգրքի VI գլխով սահմանված կարգով:
2. Դիմումը պետք է բավարարի Վրաստանի ընդհանուր վարչական օրենսգրքի 78-րդ հոդվածով նախատեսված պահանջները: Այն պետք է նաև պարունակի նշում, թե գործունեության որ տեսակի լիցենզիա է պահանջում լիցենզիա հայցողը, և կից փաստաթղթերի ցանկ:
3. Դիմումին պետք է կցվեն մասնավոր իրավաբանական անձի և անհատ ձեռնարկատիրոջ համար պետական ​​ռեեստրից քաղվածքներ, իսկ ֆիզիկական անձի համար` օրենսդրությամբ սահմանված անձը հաստատող փաստաթղթերի պատճենները: Հանրային իրավունքի իրավաբանական անձը դիմումին պետք է կցի իր հիմնադիր փաստաթղթերի վավերացված պատճենները:
4. Դիմումին պետք է կցվի նաև լիցենզիայի տուրքի վճարումը հաստատող փաստաթուղթ, բացառությամբ այն դեպքերի, երբ լիցենզիա  հայցող է «Վրաստանի կառավարության կառուցվածքի, լիազորության և գործունեության կարգի  մասին» Վրաստանի օրենքով նախատեսված նախարարություն  կամ նրա կառավարման ոլորտում գտնվող պետական ​​ենթագերատեսչային հիմնարկ։ Լիցենզիայի տուրքի չափը, դրա վճարումը բյուջե, ինչպես նաև լիցենզիա հայցողի կողմից ավել վճարված գումարը վերադարձնելու կարգը սահմանվում է Վրաստանի «Լիցենզիայի և թույլտվության տուրքերի մասին» օրենքով։ Լրացուցիչ կից փաստաթղթեր կարող են սահմանվել միայն օրենքով:
5. Ելնելով գործունեության առանձնահատկությունից՝  լիցենզիա ստանալու համար, բացի սույն հոդվածով նախատեսված պայմաններից, լիցենզիայի լրացուցիչ պայմաններ սահմանվում են միայն օրենքով:
6. Եթե լիցենզիա հայցողը պահանջում է լիցենզիա ստանալ որոշակի գործունեության համար և նույն լիցենզավորում պահանջող գործունեության ոլորտում ունի լիցենզիա, ապա լիցենզավորողը չի ուսումնասիրում լիցենզիայի պայմանները բավարարող փաստական ​​հանգամանքները, որոնք հաստատվել են նախորդ լիցենզիայի տրման ժամանակ:
7. Լիցենզիա հայցողը պարտավոր է ներկայացնել լիցենզիայի լրացուցիչ պայմաններ բավարարող այնպիսի փաստական ​​հանգամանքներ, որոնց հաստատումն ուղղակիորեն կապված չէ լիցենզիա տալու վարչական վարույթի հետ։
8. Լիցենզիա հայցողն իրավազոր է չներկայացնել լիցենզիայի լրացուցիչ պայմանները բավարարող փաստական ​​հանգամանքները հաստատող այնպիսի փաստաթղթեր, որոնք տրվում են այլ վարչական մարմնի կողմից և հիմք են հանդիսանում լիցենզիա տալու համար:
9. Սույն հոդվածի 7-րդ կետով նախատեսված փաստական ​​հանգամանքները հաստատելու և ներկայացնելու նպատակով լիցենզավորողը Վրաստանի ընդհանուր վարչական օրենսգրքի 84-րդ հոդվածով սահմանված կարգով, սույն օրենքով սահմանված պահանջներին դիմումի համապատասխանությունը որոշելուն պես այլ վարչական մարմնի է փոխանցում դիմումի և կից փաստաթղթերի պատճենները: Լիցենզավորողը պարտավոր է դիմումի և կից փաստաթղթերի պատճենները տրամադրել մեկ այլ վարչական մարմնի՝ օրենքով սահմանված պահանջներին դիմումի համապատասխանությունը պարզելուց ոչ ուշ, քան 3 օրում։
10. Մեկ այլ վարչական մարմին մասնակցում է լիցենզիա տալու հետ կապված պետական ​​վարչական վարույթին և պարտավոր է պատշաճ կերպով պարզել այն փաստական ​​հանգամանքները, որոնց հաստատումը ներկայացնելը լիցենզիա հայցողի պարտականությունը չէ: Մեկ այլ վարչական մարմին իրավազոր է պատճառաբանված  մերժել սույն հոդվածի 7-րդ մասով նախատեսված փաստական ​​հանգամանքների պարզումը։ 
11. Մեկ այլ վարչական մարմին պարտավոր է կայացնել փաստական ​​հանգամանքները պարզելու կամ պարզելը մերժելու մասին որոշում ՝ դիմումը և կից  փաստաթղթերի պատճենները լիցենզավորողին ներկայացնելուց ոչ ուշ, քան 25 օրում: Եթե ​​նշված ժամկետը բավարար չէ սույն հոդվածի 7-րդ մասով նախատեսված փաստական ​​հանգամանքները պարզելու համար, ապա մեկ այլ վարչական մարմին իրավազոր է  դիմումը և կից փաստաթղթերի պատճենները ստանալուց հետո ոչ ուշ, քան 5 օրում պատճառաբանված  միջնորդությամբ պահանջել ժամկետի երկարաձգում։  Մեկ այլ վարչական մարմին որոշում կայացնելու դեպքում պարտավոր է դիմումը լիցենզավորողին ներկայացնելուց հետո, ոչ ուշ, քան 27 օրում որոշումը ներկայացնել լիցենզավորողին։  
12. Այլ վարչական մարմնի պատճառաբանված  միջնորդությունը լիցենզավորողի կողմից չբավարարելու դեպքում նշված հարցի հետ կապված պատճառված վնասի համար պատասխանատվություն է կրում լիցենզավորողը։ 
13. Եթե սահմանված ժամկետում մեկ այլ վարչական մարմին պատշաճ կերպով չի հաստատել փաստական ​​հանգամանքները կամ պատճառաբանված  չի մերժել դրանց հաստատումը, ապա օրենսդրությամբ սահմանված լիցենզիայի լրացուցիչ պայմանները կհամարվեն բավարարված:
14. Թույլ չի տրվում լիցավորողի կողմից լիցենզիա հայցողից պահանջել ներկայացնել սույն հոդվածի 7-րդ կետով նախատեսված փաստական ​​հանգամանքների հաստատում:
15. Սույն հոդվածի 2-րդ և 3-րդ կետերով նախատեսված տվյալների փոփոխության դեպքում լիցենզավորված անձը պարտավոր է այդ մասին գրավոր տեղեկացնել լիցենզավորողին և համապատասխան փոփոխություն կատարելուց հետո 7-օրյա ժամկետում ներկայացնել համապատասխան փաստաթղթեր:
16. Եթե լիցենզիայով նախատեսված գործունեությունն իրականացնում է իրավաբանական անձ, ապա նշված գործունեությունն իրականացնելու իրավազորություն ունի նաև այդ իրավաբանական անձի մասնաճյուղը: Լիցենզավորված անձը պարտավոր է լիցենզավորում պահանջող գործունեություն իրականացնելու նպատակով լիցենզավորողին նախապես տեղեկացնել մասնաճյուղի կողմից լիցենզավորման պայմանների բավարարման մասին: Թույլ չի տրվում լիցենզավորողի կողմից այնպիսի լրացուցիչ պայման կամ ռեժիմ սահմանել, որն իր բովանդակությամբ ենթադրում է գործունեության լիցենզիա  ունեցող իրավաբանական անձի մասնաճյուղին  առանձին լիցենզիայի տրամադրում։
2010 թվականի հուլիսի 21-ի Վրաստանի օրենք № 3550 – ՎՕՏ I, № 46, 04.08.2010թ., հոդվ․285

Հոդված 91. Ռազմական արտադրանքի պատրաստման, արտադրության, ռազմական արտադրանքի վերանորոգման (այդ թվում՝ արդիականացման և տեղում սպասարկման) և ռազմական արտադրանքի առևտրի ընդհանուր լիցենզիաներ տվող մարմինը և դրանց տրման հիմքը 
1. Ռազմական արտադրանքի պատրաստում, արտադրություն, ռազմական արտադրանքի վերանորոգում (այդ թվում՝ արդիականացում և տեղում սպասարկում)  և ռազմական արտադրանքի վաճառք իրականացնում է նշված գործունեության իրավունք ունեցող իրավաբանական անձը կամ անհատ ձեռնարկատերը` համապատասխան ընդհանուր լիցենզիայի հիման վրա: 
2. Սույն օրենքի 6-րդ հոդվածի 101–103 կետերով սահմանված ընդհանուր լիցենզիաները տրամադրում է Վրաստանի պաշտպանության նախարարությունը՝ Վրաստանի պաշտպանության նախարարության ռազմատեխնիկական հարցերի մշտական ​​հանձնաժողովի առաջարկության հիման վրա: 
3. Սույն օրենքի 6-րդ հոդվածի 101–103 կետերով սահմանված ընդհանուր լիցենզիա ստանալու համար իրավաբանական անձը կամ անհատ ձեռնարկատերը նույն օրենքով սահմանված փաստաթղթերի հետ միասին պետք է ներկայացնի.
ա) տվյալներ իրավաբանական անձի կամ անհատ ձեռնարկատիրոջ ձեռնարկատերերի և ոչ ձեռնարկատիրական (ոչ առևտրային) իրավաբանական անձանց ռեեստրում գրանցման մասին,
բ) այն անձանց ցանկը (անվան, ազգանվան, ծննդյան տարեթվի, մասնագիտության, աշխատանքի վայրի, անձը հաստատող փաստաթղթի համարի և բնակության վայրի, դատվածության/իրավունքից զրկման, «Զենքի մասին» Վրաստանի օրենքի 27-րդ հոդվածի 2-րդ կետի «ե» ենթակետով նախատեսված հանցագործության համար դատապարտման, նարկոտիկական հաշվառման չլինելու և հոգեկան վիճակի մասին տեղեկանքների ներկայացմամբ), որոնք անմիջական կապ ունեն ռազմական արտադրանքի պատրաստման, արտադրության,  վերանորոգման (ներառյալ արդիականացումը և տեղում սպասարկումը) և առևտրի հետ, 
գ) այն շենք-շինությունների ցանկը (հասցեների մատնանշմամբ), որտեղ պետք է իրականացվի ռազմական նշանակության արտադրանքի պատրաստում, արտադրություն,  վերանորոգում (ներառյալ արդիականացումը և տեղում սպասարկումը) և դրանով առևտուր,
դ) համապատասխան շենք-շինությունում տեխնիկական անվտանգության նորմերի պահպանումը հաստատող փաստաթուղթ,
ե) համապատասխան շենք-շինության տեխնիկական անվտանգության նորմերի պահպանումը հաստատող փաստաթուղթ,
զ) համապատասխան շենք-շինության պատշաճ պաշտպանությունն ու անվտանգությունը հաստատող փաստաթուղթ,
է) Վրաստանի պաշտպանության նախարարության ռազմատեխնիկական հարցերի մշտական ​​հանձնաժողովի երաշխավորությունը։
4. Սույն հոդվածի 3-րդ կետի «դ» ենթակետով նախատեսված փաստաթուղթը տրամադրում են Վրաստանի ներքին գործերի նախարարության կառավարման ոլորտում ընդգրկված պետական ենթագերատեսչային հիմնարկի՝ ​​ Արտակարգ իրավիճակների կառավարման ծառայության համապատասխան ստորաբաժանումները։  
5. Սույն հոդվածի 3-րդ կետի «ե» ենթակետով նախատեսված փաստաթուղթը տրամադրում է հանրային իրավունքի իրավաբանական անձը` Տեխնիկական և շինարարական վերահսկողության գործակալությունը:
6. Սույն հոդվածի 3-րդ կետի «զ» ենթակետով նախատեսված փաստաթուղթը տրամադրում է համապատասխան շենք-շինությունը պաշտպանելու լիազորություն ունեցող (պաշտպանության համար պատասխանատու) սուբյեկտը (ծառայությունը):
2013 թվականի նոյեմբերի 29-ի Վրաստանի օրենք №1684 – կայք, 16.12.2013թ.
2014 թվականի մայիսի 29-ի Վրաստանի օրենք №2472 – կայք, 12.06.2014թ.
2015 թվականի հունիսի 12-ի Վրաստանի օրենք № 3704 – կայք, 30.06.2015թ.
2017 թվականի դեկտեմբերի 7-ի Վրաստանի №1706 օրենք – կայք, 14.12.2017թ.
2018 թվականի հունիսի 27-ի Վրաստանի օրենք №2628– կայք, 07.06.2018թ.
2018 թվականի դեկտեմբերի 22-ի Վրաստանի օրենք №4080 – կայք, 28.12.2018թ.
2020 թվականի մարտի 17-ի Վրաստանի օրենք №5771 – կայք, 23.03.2020թ.

Հոդված 92. Բանկին ժամանակավոր բանկային գործունեության լիցենզիա տալը
«Առևտրային բանկերի գործունեության մասին» Վրաստանի օրենքին համապատասխան, բանկին ժամանակավոր բանկային գործունեության լիցենզիա տալու ժամանակ Վրաստանի Ազգային բանկն իրավազոր է սահմանել սույն օրենքով նախատեսվածից տարբեր և (կամ) պարզեցված ընթացակարգ։ 
2019 թվականի դեկտեմբերի 20-ի Վրաստանի օրենք №5663 – կայք, 31.12.2019թ.

Հոդված 93. Ռազմական ապրանքների միջնորդական ծառայությունը լիցենզավորող մարմինը և այն տրամադրելու հիմքը
1. Ռազմական արտադրանքի միջնորդական ծառայությունների լիցենզիա տրամադրում է  Վրաստանի պաշտպանության նախարարությունը։
2. Ռազմական արտադրանքի համար լիցենզիա հայցողը և միջնորդական ծառայության լիցենզիա ունեցողը կարող է լինել Վրաստանի հարկային օրենսգրքով սահմանված ռեզիդենտը:
3. Ռազմական ապրանքների միջնորդական ծառայության լիցենզիա ստանալու համար լիցենզիա հայցողը սույն օրենքով սահմանված փաստաթղթերի հետ պետք է ներկայացնի Վրաստանի պաշտպանության նախարարության ռազմատեխնիկական հարցերի մշտական ​​հանձնաժողովի երաշխավորությունը:
2020 թվականի փետրվարի 19-ի Վրաստանի օրենք №5722 – կայք, 24.02.2020թ.

Հոդված 94. Բանկային գործունեության պայմանական լիցենզիա
1. Ֆինանսական հատվածի կայունությանն ու զարգացմանն աջակցելու, ինչպես նաև բանկային հատվածի շահերից ելնելով, այդ թվում, տեղական շուկայում էապես նոր և նորարարական ֆինանսական տեխնոլոգիաների կիրառման և ֆինանսական ծառայություններին սպառողների հասանելիությունը մեծացնելու նպատակով, Վրաստանի Ազգային բանկն իրավազոր է իրավաբանական անձին տալ պայմանական լիցենզիա, առևտրային բանկի լիցենզավորման համար Վրաստանի օրենսդրությամբ նվազագույն կապիտալի հետ կապված սահմանված պահանջների  ժամանակավոր պարզեցմամբ։ Ազգային բանկը, պայմանական լիցենզիա տրամադրելիս, իրավազոր է ռիսկերը նվազեցնելու նպատակով սահմանել համապատասխան սահմանափակումներ և (կամ)  անհատական/լրացուցիչ պահանջներ, դրանց ամբողջությամբ բավարարման փուլեր և ժամկետներ:
2. Բանկային գործունեության պայմանական լիցենզիա տրամադրելու կարգն ու պայմանները սահմանվում են Վրաստանի Ազգային բանկի իրավական ակտով:
2022 թվականի սեպտեմբերի 9-ի Վրաստանի օրենք №1798 – կայք, 23.09.2022թ.

Հոդված 10. Գործունեության լիցենզիայի տրման ընդհանուր կարգը
1. Հանրային վարչական վարույթով տրվում են միայն օրենքով ճշգրտորեն սահմանված գործունեության լիցենզիաների տեսակներ:
2. Թույլ չի տրվում լիցենզավորողի կողմից լիցենզիայի տրամադրում այն վարչական վարույթի տեսքով, որը չի նախատեսում սույն օրենքը, կամ որոշակի լիցենզիայի տրման օրենքով սահմանված վարչական վարույթի տեսակը փոխել այլ վարչական վարույթով։  
3. Լիցենզավորողը լիցենզիայի տրման մասին որոշում է ընդունում Վրաստանի ընդհանուր վարչական օրենսգրքի IX գլխով սահմանված հանրային վարչական վարույթի կարգով և սույն օրենքին համապատասխան:
4. Լիցենզիա տալու, այն տալը մերժելու կամ չեղարկելու մասին որոշումը վարչական ակտ է և պետք է համապատասխանի Վրաստանի ընդհանուր վարչական օրենսգրքի IV գլխով վարչական իրավական ակտի համար սահմանված պահանջներին:
5. Լիցենզավորողը 3 օրվա ընթացքում ստուգում է լիցենզիա հայցողի կողմից  ներկայացված դիմումի և կից փաստաթղթերի համապատասխանությունը սույն օրենքի 9-րդ հոդվածի 2-րդ, 3-րդ, 4-րդ և 5-րդ կետերի պահանջներին:
6. Դիմումը վարույթ ընդունելուց հետո լիցենզավորողը անհապաղորեն հանրային ծանոթացման համար հրապարակում է տեղեկանք փաստաթղթերի ներկայացման մասին:
7. Դիմումը հանրային ծանոթացման ներկայացնելու հետո 20-օրյա ժամկետում ցանկացած անձ իրավունք ունի գրավոր ներկայացնել իր կարծիքները։ 
8. Լիցենզավորողը գրավոր կարծիքների ներկայացման վերջնաժամկետից ոչ ուշ, քան 7 օր հետո անցկացնում է բանավոր լսումներ։ 
9. Լիցենզավորողը որոշում է կայացնում լիցենզիա տալու կամ լիցենզիա  տալը մերժելու մասին: Լիցենզիա տալը մերժելու դեպքում  լիցենզավորողը պարտավոր է անհապաղ գրավոր տեղեկացնել լիցենզիա  հայցողին պատճառաբանված  մերժման մասին:
10. Եթե գործի համար էական նշանակություն ունեցող հանգամանքները պարզելու համար անհրաժեշտ է, որ վարչական վարույթն ավելի երկար տևի, քան օրենքով սահմանված ժամկետը,  լիցենզավորողն իրավազոր է միայն օրենքով սահմանված լիցենզիաների տեսակների համար պատճառաբանված  որոշում կայացնել վարչական վարույթի ժամկետը ոչ ավելի, քան 3 ամսով երկարաձգելու մասին։ Լիցենզավորողը պարտավոր է նշված որոշումը կայացնել հայտը ներկայացնելուց հետո 15-օրյա ժամկետում։
11. Թույլ չի տրվում սույն հոդվածի 10-րդ կետի համաձայն երկարաձգել լիցենզիա տալու ժամկետը, եթե լիցենզիա հայցողին դիմումը ներկայացնելուց հետո 20-օրյա ժամկետում չի ծանուցվել լիցենզիա տալու ժամկետի երկարաձգման մասին։ 
12. Եթե կոնկրետ հանգամանքներից ելնելով` օրենքով սահմանված ժամկետում լիցենզիա տալն անհնար է, ապա Վրաստանի կառավարությունը լիցենզավորողի պատճառաբանված  միջնորդության հիման վրա որոշում է կայացնում լրացուցիչ 3 ամսով երկարաձգելու ժամկետը։ Լիցենզավորողը պարտավոր է լիցենզիա հայցողին անհապաղ տեղեկացնել Վրաստանի կառավարության որոշման մասին։
13. Եթե կոնկրետ լիցենզիայի տեսակը, որը տրամադրելու ժամկետը հնարավոր է երկարաձգել սույն հոդվածի 10-րդ կետի համաձայն,  բնութագրվում է մարդու կյանքին և առողջությանը սպառնացող վտանգով, վերաբերում է պետական ​​և հանրային շահերի լայն շրջանակին և սույն գործունեությամբ նախատեսված հանգամանքները պարզելու համար բավարար չէ 3 ամիսը, լիցենզավորողն իրավազոր է պատճառաբանված  միջնորդությամբ դիմել Վրաստանի կառավարություն  երկարաձգելու լիցենզիայի գործողության ժամկետը ևս 3 ամսով։ Եթե ​​վերը նշված պայմանները առկա են և լիցենզավորողին հայտնի են դառնում հայտը ներկայացնելու ընթացքում, ապա լիցենզավորողն իրավազոր է պատճառաբանված  միջնորդությամբ դիմել Վրաստանի կառավարություն՝ լիցենզիա տալու ժամկետը մինչև 6 ամիս երկարաձգելու մասին։
14. Լիցենզավորողի պատճառաբանված  միջնորդությանը համամիտ լինելու դեպքում Վրաստանի կառավարությունը որոշում է կայացնում լիցենզիա տալու ժամկետը 3 ամսով երկարաձգելու մասին։ Սույն հոդվածի 10-րդ կետով նախատեսված հիմքերի առկայության դեպքում լիցենզավորողը պարտավոր է հայտը ներկայացնելուց հետո 2 ամսվա ընթացքում պատճառաբանված  միջնորդությամբ դիմել Վրաստանի կառավարություն, իսկ ժամկետը երկարաձգելու դեպքում՝ անհապաղ տեղեկացնել լիցենզիա հայցողին:
15. Լիցենզիա տրամադրելու հետ կապված վարչական վարույթը մինչև 3 կամ 6 ամիս երկարաձգելու դեպքում լիցենզավորողն իրավազոր է մեկ այլ վարչական մարմնի պատճառաբանված  միջնորդության հիման վրա որոշում կայացնել սույն օրենքի 9-րդ հոդվածի 7-րդ կետում նշված փաստական ​​հանգամանքների հաստատման  ժամկետը մինչև 2 ամիս երկարաձգելու մասին։
16. Սույն հոդվածի 10-րդ, 13-րդ և 14-րդ կետերով նախատեսված դեպքերում լիցենզավորողն իրավազոր է երկարաձգել գրավոր կարծիքների ներկայացման ժամկետը:
17. Լիցենզավորողը պարտավոր է լիցենզիա տալու մասին որոշում կայացնել դիմումը ներկայացնելուց հետո 30 օրվա ժամկետում: Եթե ​​նշված ժամկետում լիցենզիա տալու կամ լիցենզիա տալը  մերժելու մասին որոշում չի կայացվել, ապա լիցենզիան կհամարվի տրված։
18. Լիցենզիա հայցողը լիցենզիա տալու  համար սահմանված ժամկետը լրանալուց հետո իրավազոր է պահանջելու  լիցենզիայի վկայական: Լիցենզավորողը պարտավոր է անհապաղ տրամադրել լիցենզիայի վկայական:

Հոդված 11. Գործունեության լիցենզիա տալը մերժելու հիմքերը
Լիցենզավորողը գործունեության լիցենզիա չի տալիս եթե․
ա) լիցենզիա հայցողի կողմից ներկայացված դիմումը և կից փաստաթղթերը չեն բավարարում օրենքի պահանջները և վարչական մարմնի կողմից սահմանված ժամկետում չեն շտկվել լիցենզիա հայցողի կողմից,
բ) լիցենզիա հայցողը չի կարող բավարարել օրենքով սահմանված լիցենզիայի պայմանները,
գ) լիցենզիա հայցողը դատարանի օրինական ուժի մեջ մտած դատավճռով զրկվել է համապատասխան լիցենզավորման ենթակա ոլորտում գործունեության իրավունքից։
2006 թվականի հուլիսի 25-ի Վրաստանի օրենք № 3533 – ՎՕՏ I, № 37, 07.08.2006թ., հոդվ․274

Հոդված 12. Գործունեության լիցենզիա տալը մերժելու բողոքարկումը 
Լիցենզավորողի՝ գործունեության լիցենզիա տալը մերժելու մասին որոշումը կարող է բողոքարկվել վերադաս վարչական մարմնին (պաշտոնատար անձին) կամ դատարան:

Հոդված 13. Լիցենզավորողի իրավունքներն ու պարտականությունները
Լիցենզավորողը․
ա) օրենքով սահմանված դեպքերում և սահմանված կարգով տալիս է գործունեության լիցենզիա, դրանում փոփոխություններ է կատարում կամ չեղարկում այն,
բ) վարում է գերատեսչական լիցենզիայի ռեեստր,
գ) (հանվել է),
դ) որոշումը կայացնելուց հետո 10-օրյա ժամկետում Վրաստանի պաշտոնական տպագիր մարմնում՝ «Վրաստանի օրենսդրական տեղեկատուում», հրապարակում է լիցենզիա տալու, դրա փոփոխման կամ չեղարկման մասին տեղեկությունը, բացառությամբ Վրաստանի ընդհանուր վարչական օրենսգրքով  սահմանած գաղտնի տեղեկությունների և  լիցենզիայի մասին այն տեղեկության, որը տրվում է Կառավարման միասնական ավտոմատ միջոցների կիրառմամբ,  
ե) օրենքով սահմանված կարգով պահպանում է լիցենզիա հայցողի կողմից  ներկայացված փաստաթղթերը,
զ) օրենքով սահմանված կարգով վերահսկում է լիցենզավորված անձի կողմից լիցենզիայի պայմանների կատարումը.
2008 թվականի մարտի 19-ի Վրաստանի օրենք №5947 – ՎՕՏ I, №8, 28.03.2008թ., հոդվ․52
2011 թվականի դեկտեմբերի 27-ի Վրաստանի օրենք №5647 – կայք, 09.01.2012թ.

Հոդված 14. Լիցենզիայի վկայականի ձևը
Լիցենզիայի վկայականի ձևը սահմանվում է օրենքով և (կամ) լիցենզավորողի կամ վերադաս վարչական մարմնի նորմատիվ ակտով:

Հոդված 15. Լիցենզիայի վկայականը կորցնելը կամ վնասվելը
1. Լիցենզիայի վկայականը կորցնելու կամ վնասվելու դեպքում լիցենզավորված անձը (նրա ներկայացուցիչը) դիմում է լիցենզավորողին` լիցենզիայի կրկնօրինակ վկայական տալու վերաբերյալ գրավոր դիմումով:
2. Լիցենզավորողը դիմումը ստանալուց հետո 2 օրվա ընթացքում տալիս է լիցենզիայի կրկնօրինակ վկայական և համապատասխան տեղեկությունները մուտքագրում գերատեսչական լիցենզիայի ռեեստրում:
3. Կրկնօրինակ լիցենզիայի վկայականն ունի նույն իրավաբանական ուժը, ինչ նրա բնօրինակը:
4. Լիցենզիայի կրկնօրինակ վկայական տալու համար վճարվելիք տուրքի չափը որոշվում է «Լիցենզիայի և թույլտվության տուրքի մասին» Վրաստանի օրենքով։
2008 թվականի մարտի 19-ի Վրաստանի օրենք №5947 – ՎՕՏ I, №8, 28.03.2008թ., հոդվ․52

Հոդված 16. Գործունեության լիցենզիան ուժի մեջ մտնելը և գործողության ժամկետը
1. Գործունեության լիցենզիա տալու մասին որոշում կայացնելու  դեպքում լիցենզիա հայցողն իրավունք ունի մինչև լիցենզիայի վկայական ստանալը համապատասխան վարչական ակտի հիման վրա իրականացնել լիցենզիայով նախատեսված գործունեությունը:
2. Լիցենզավորողի կողմից օրենքով սահմանված ժամկետում լիցենզիա տալու կամ լիցենզիա տալը մերժելու մասին որոշում չկայացնելու դեպքում լիցենզիա հայցողը կարող է լիցենզիայով նախատեսված գործունեություն իրականացնել միայն լիցենզիայի վկայական ստանալուց հետո։ 
3. Լիցենզավորված անձը լիցենզիայի վկայականը կորցնելու կամ վնասվելու դեպքում  իրավազոր է մինչև վկայականի վերականգնումը իրականացնել լիցենզավորման ենթակա գործունեություն  համապատասխան վարչական ակտի հիման վրա։ 
4. Լիցենզավորողը պարտավոր է հայտը բավարարելու մասին որոշման ընդունման հետ միասին տալ համապատասխան լիցենզիայի վկայական:
5. Լիցենզիան տրվում է անժամկետ:
Հոդված 161. Վրաստանի պաշտպանության նախարարության ռազմատեխնիկական հարցերի մշտական ​​հանձնաժողովի երաշխավորության տրման կարգը 
Վրաստանի պաշտպանության նախարարության ռազմատեխնիկական հարցերի մշտական ​​հանձնաժողովի երաշխավորության տրման համար հանձնաժողովին ներկայացվելիք փաստաթղթերի ցանկը, ինչպես նաև հանձնաժողովի կողմից որոշումների կայացման ընթացակարգերը և որոշում կայացնելիս նախատեսվելիք չափանիշները սահմանվում են Վրաստանի կառավարության որոշմամբ։ 
2020 թվականի փետրվարի 19-ի Վրաստանի օրենք №5722 – կայք, 24.02.2020թ.

Գլուխ IV. Օգտագործման լիցենզիայի տրման կարգը
Հոդված 17. Օգտագործման լիցենզիա ստանալու համար ներկայացվելիք փաստաթղթերը
1. Օգտագործման լիցենզիա  հայցողը աճուրդի կարգով լիցենզիա տրամադրելու ժամանակ ներկայացնում է գրավոր դիմում, որը պետք է պարունակի նշում, թե օգտագործման լիցենզիայի որ տեսակի ստացում է պահանջում լիցենզիա հայցողը։ 
2. Դիմումին պետք է կցվեն մասնավոր իրավաբանական անձի և անհատ ձեռնարկատիրոջ համար պետական ​​ռեեստրից քաղվածքներ, իսկ ֆիզիկական անձի համար` նունականությունը հաստատող, օրենսդրությամբ սահմանված փաստաթղթերի պատճենները: Հանրային իրավունքի իրավաբանական անձը դիմումին պետք է կցի իր հիմնադիր փաստաթղթերի վավերացված պատճենները:
3. Դիմումին պետք է կցվի նաև լիցենզիայի տուրքի վճարումը հաստատող փաստաթուղթ: Լիցենզիայի տուրքի չափը, բյուջե դրա վճարումը, ինչպես նաև լիցենզիա հայցողի կողմից ավել վճարված գումարը վերադարձնելու կարգը սահմանվում է «Լիցենզիայի և թույլտվության տուրքերի մասին» Վրաստանի օրենքով։
4. Աճուրդին մասնակցելու դիմումն ընդունվում է աճուրդի հայտարարումից հետո առնվազն 15 օրվա ընթացքում։ Դիմումների ընդունման վերջնական ժամկետը յուրաքանչյուր կոնկրետ դեպքում սահմանում է լիցենզավորողը:
5. Եթե լիցենզիա հայցողը հրաժարվում է աճուրդին մասնակցելուց մինչև դիմումը ներկայացնելու վերջնաժամկետը, ապա նրա կողմից վճարված լիցենզիայի տուրքը ենթակա է վերադարձման:
2007 թվականի դեկտեմբերի 14-ի Վրաստանի օրենք №5606 – ՎՕՏ I, №47, 26.12.2007թ., հոդվ․408
2010 թվականի դեկտեմբերի 15-ի Վրաստանի օրենք №4045 – ՎՕՏ I , №75, 27.12.2010 թ., հոդվ․467

Հոդված 171. Օգտակար հանածոների արդյունահանման լիցենզիա տրամադրելու ուղղակի կարգը
1. Վրաստանի կառավարության համաձայնության դեպքում լիցենզավորողը  օգտակար հանածոների արդյունահանման լիցենզիա հնարավոր է նաև  ուղղակի կարգով տրամադրել․ 
ա) սույն օրենքի 6-րդ հոդվածի 87-րդ կետով նախատեսված ջրամատակարարման լիցենզիավորված անձին՝ սպառողներին ջրամատակարարմամբ (խմելու ջրով) ապահովելու նպատակով ստորգետնյա քաղցրահամ ջրի արդյունահանման համար, 
բ) զբոսաշրջային և ռեկրեացիոն նպատակներով օգտակար հանածոների՝ բուժիչ ցեխի և (կամ)  արտաքին օգտագործման (բուժիչ լոգարաններ)  ստորգետնյա հանքային ջրերի արդյունահանման (արդյունահանման, ուսումնասիրության-արդյունահանման) համար։ 
2. Սույն հոդվածի առաջին կետի «ա» ենթակետով նախատեսված ջրամատակարարման լիցենզիայի չեղարկումը հիմք է հանդիսանում օգտակար հանածոների արդյունահանման լիցենզիայի չեղարկման համար:
3. Լիցենզավորողը կարող է օգտակար հանածոների արդյունահանման լիցենզիա ուղղակի կարգով տալ մասնավոր սեփականության մեջ եղած հողամասում ստորգետնյա քաղցրահամ ջրի ձեռնարկատիրական նպատակով արդյունահանման համար՝ տարեկան     5 000 (հինգ հազար) խմ-ից ոչ ավելի արդյունահանելու իրավունքով: 
4. Օգտակար հանածոների արդյունահանման լիցենզիան ուղղակի կարգով ստանալով հետաքրքրվելու դեպքում լիցենզիա հայցողը համապատասխան գրավոր դիմում է ներկայացնում լիցենզավորողին: Այս դիմումը պետք է ներառի տեղեկություններ արդյունահանվելիք օգտակար հանածոյի ծավալի, տեղանքի և արդյունահանման նպատակի մասին:
5. Լիցենզիա հայցողը օգտակար հանածոների արդյունահանման լիցենզիան ուղղակի կարգով ստանալու համար սույն հոդվածի 4-րդ կետով նախատեսված դիմումին պետք է կցի.
ա) մասնավոր իրավունքի իրավաբանական անձի կամ անհատ ձեռնարկատիրոջ դեպքում՝ քաղվածք ձեռնարկատերերի և ոչ ձեռնարկատիրական (ոչ առևտրային) իրավաբանական անձանց ռեեստրից,
բ) ֆիզիկական անձի դեպքում՝ նույնականությունը հավաստող Վրաստանի օրենսդրությամբ սահմանված փաստաթղթերի պատճենները, 
գ) հանրային իրավունքի իրավաբանական անձի դեպքում` հիմնադիր փաստաթղթերի պատճենները:
6. Սույն հոդվածի առաջին մասի «ա» ենթակետով սահմանված դեպքում լիցենզիա հայցողը պարտավոր է սույն օրենքի նույն հոդվածի 4-րդ և 5-րդ կետերում նշված փաստաթղթերի հետ միասին ներկայացնել ջրամատակարարման լիցենզիայի առկայությունը հաստատող փաստաթուղթ։
7. Սույն հոդվածի 3-րդ կետով սահմանված դեպքում լիցենզիա հայցողը պարտավոր է նույն հոդվածի 4-րդ և 5-րդ կետերում նշված փաստաթղթերի հետ միասին ներկայացնել հողամասի սեփականության իրավունքը հաստատող փաստաթուղթ:
8. Լիցենզիա հայցողը օգտակար հանածոների արդյունահանման լիցենզիա ուղղակի կարգով ստանալու համար   սույն հոդվածի 4-րդ կետով նախատեսված դիմումին պետք է կցի նաև լիցենզիայի տուրքի վճարումը հաստատող փաստաթուղթ: Լիցենզիայի տուրքի չափը և բյուջե վճարման կարգը սահմանվում են «Լիցենզիայի և թույլտվության տուրքի մասին» Վրաստանի օրենքով։
9. Սույն հոդվածով նախատեսված լիցենզիան ուղղակի կարգով տալու համար լիցենզավորողը սահմանում է.
ա) պահանջներ կոնկրետ օբյեկտից օգտվելու համար, 
բ) լրացուցիչ լիցենզավորման պայմաններ լիցենզիա հայցողի համար։ 
10. Սույն հոդվածով նախատեսված լիցենզիան ուղղակի կարգով տրամադրելու կարգը սահմանում է Վրաստանի կառավարությունը։ 
2012 թվականի մարտի 16-ի Վրաստանի օրենք № 5854 – կայք, 28.03.2012թ.
2019 թվականի նոյեմբերի 1-ի Վրաստանի օրենք № 5273 – կայք, 11.11.2019թ.

Հոդված 18. Աճուրդի կարգով օգտագործման լիցենզիա տրամադրելու կարգը
1. Օգտագործման լիցենզիան տրվում է աճուրդի կարգով, բացառությամբ սույն օրենքով նախատեսված դեպքերի:
2. Որոշակի պետական ​​ռեսուրսի օգտագործման լիցենզիա տալու   վարույթ սկսելու համար հիմք է ինչպես լիցենզիա հայցողի դիմումը, այնպես էլ լիցենզավորողի որոշումը։  
3. Դիմումի կամ իր նախաձեռնության հիման վրա օգտագործման լիցենզիան աճուրդի կարգով տրամադրելու մասին լիցենզավորողի որոշումը վարչական ակտ է: 
4. Պետական ​​ռեսուրսների օգտագործման լիցենզիա տրամադրելու համար սահմանվում են.
ա) պահանջներ որոշակի օբյեկտից օգտվելու համար, 
բ) լիցենզիայի լրացուցիչ պայմաններ լիցենզիա հայցողի համար։ 
Լիցենզիայի լրացուցիչ պայմանները սահմանվում են օրենքով:
5. Լիցենզավորողը կարող է օգտագործման լիցենզիայի կոնկրետ օբյեկտի համար, պետական ​​և հանրային շահերի նախատեսմամբ, սահմանել քանակական, որակական և ժամանակի մեջ սահմանված նորմեր և կանոններ:
6. Եթե օգտագործման լիցենզիայի որոշակի ռեսուրսի օգտագործումը և դրա օգտագործման համար սահմանված լիցենզիայի պայմաններն ու պահանջներն իրենց էությամբ ներառում են այլ լիցենզիայով կամ թույլտվությամբ նախատեսված գործունեություն/գործողություն և համապատասխան լրացուցիչ պայմաններ, նշված ռեսուրսից օգտվելու համար անհրաժեշտ չէ ձեռք բերել այս լիցենզիան կամ թույլտվությունը:
7. Աճուրդի կարգով որոշակի ռեսուրս օգտագործելու լիցենզիան տրվում  է օգտագործման համար սահմանված նորմերի և կանոնների պահպանման պարտավորություն ստանձնելու և ամենաբարձր գին ներկայացնելու հիման վրա:
8. Աճուրդի կարգով լիցենզիայի տրմանը մասնակցելու իրավունք ունեն բոլոր լիցենզիա հայցողները, ովքեր բավարարում են օրենքով սահմանված լիցենզիայի պայմանները և պարտավորվում են բավարարել օգտագործման լիցենզիա տրամադրողի կողմից սահմանված պահանջները:
9. Որոշակի պետական ​​ռեսուրս օգտագործելու լիցենզիա տրամադրելու համար աճուրդի անցկացման մասին տեղեկատվությունը լիցենզավորողը ոչ ուշ, քան աճուրդի անցկացման օրվանից 1 ամիս առաջ,  հրապարակում է իր կայքում, բացառությամբ  սույն հոդվածի 91 կետով նախատեսված դեպքերի։ Աճուրդն այլ կայքի միջոցով անցկացնելու դեպքում լիցենզավորողը պարտավոր է աճուրդի անցկացման օրվանից ոչ ուշ, քան 3 աշխատանքային օր առաջ իր կայքում հրապարակել համապատասխան տեղեկատվությունը, որտեղ պետք է նշվի աճուրդի անցկացման օրը և այն կայքի հասցեն, որի միջոցով անցկացվում է աճուրդը։ Նշված աճուրդի անցկացման մասին տեղեկատվությունը տարածելու համար կարող են օգտագործվել նաև այլ միջոցներ:
91․Վառելիքային ռեսուրսների և էներգառեսուրսների (բացառությամբ նավթի և գազի), հանքարդյունաբերության-քիմիական հումքի, ոչ մետաղային հումքի, շինանյութերի արդյունահանման համար, եթե արդյունահանվելիք ծավալը/քաշը չի գերազանցում 500 000 (հինգ հարյուր հազար)  խորանարդ մետրը/տոննան,  ինչպես նաև ստորգետնյա քաղցրահամ ջրի ձեռնարկատիրական  նպատակով արդյունահանման լիցենզիայի տրման  աճուրդի անցկացման մասին տեղեկատվությունը լիցենզավորողն իր կայքում հրապարակում է ոչ ուշ, քան աճուրդի անցկացումից 15 օր առաջ։ Աճուրդն այլ կայքի միջոցով անցկացնելու դեպքում լիցենզավորողը պարտավոր է աճուրդի անցկացման օրվանից ոչ ուշ, քան 3 աշխատանքային օր առաջ իր կայքում հրապարակել համապատասխան տեղեկատվությունը, որտեղ պետք է նշվի աճուրդի անցկացման օրը և այն կայքի հասցեն, որի միջոցով անցկացվում է աճուրդը։ Նշված աճուրդի անցկացման մասին տեղեկատվությունը տարածելու համար կարող են օգտագործվել նաև այլ միջոցներ:
10. Հրապարակման ենթակա տեղեկատվությունը պետք է ներառի հետևյալ տվյալները.
ա) լիցենզավորողի անվանումը,
բ) օգտագործման լիցենզիայի որոշակի օբյեկտը,
գ) լիցենզիա հայցողի կողմից դիմումը ստանալու և աճուրդի անցկացման ժամկետները, 
դ) օրենքով սահմանված լիցենզիավորման պայմանները,
ե) պահանջները որոշակի օբյեկտից օգտվելու համար, 
զ) հաղթողին բացահայտելու չափանիշները,
է) այլ տվյալներ` լիցենզավորողի որոշմամբ:
11. Օգտագործման լիցենզիայի այն որոշակի օբյեկտի քանակը, ծավալը և օգտագործման եղանակը, որի համար տրվում է օգտագործման լիցենզիան, որոշում է լիցենզավորողը։ 
12. Աճուրդի անցկացման, հաղթողին պարզելու և համապատասխան լիցենզիայի վկայական տալու կարգը սահմանում է լիցենզավորողը:
2012 թվականի մարտի 16-ի Վրաստանի օրենք №5854 – կայք, 28.03.2012թ.
2019 թվականի նոյեմբերի 1-ի Վրաստանի օրենք №5273  – կայք, 11.11.2019թ.
2020 թվականի մարտի 17-ի Վրաստանի օրենք №5775 – կայք, 23.03.2020թ.

Հոդված 19. Օգտագործման լիցենզիայի տրման մեկնարկային գնի սահմանման և վճարման կարգը։ Օգտագործման լիցենզիայի գործողության ժամկետը
1. Օգտագործման լիցենզիայի տրման մեկնարկային գնի սահմանման և վճարման կարգը` սույն օրենքով նախատեսված սկզբունքների պահպանմամբ, սահմանում է լիցենզավորողը:
11. Եթե սույն օրենքի 7-րդ հոդվածի 1-ին, 4-րդ, 5-րդ և 9-րդ կետերով նախատեսված օգտագործման լիցենզիայի տրման համար անհրաժեշտ է Բնապահպանական գնահատման օրենսգրքով նախատեսված բնապահպանական որոշում, օգտակար հանածոների արդյունահանումը հնարավոր է միայն սույն որոշման տրամադրումից հետո: Եթե ​​Բնապահպանական գնահատման օրենսգրքի համաձայն, որոշում է կայացվել մերժել գործունեության իրականացումը կամ բնապահպանական որոշմամբ սահմանվել են այնպիսի պայմաններ, որոնք էապես փոխում են լիցենզիայի պայմանները, օգտագործման լիցենզիա ունեցողին, իր պահանջի դեպքում, վերադարձվում է աճուրդին արձանագրված վերջնական/առաջարկված գումարը։  Գումարի վերադարձման կարգը սահմանվում է սույն հոդվածի առաջին կետով նախատեսված նորմատիվ ակտով:
2. Պետական ​​և հանրային շահերի նախատեսմամբ,  օգտագործման լիցենզիան ամենաօպտիմալ գնով տրամադրելու նպատակով, օգտագործման լիցենզիայի գործողության ժամկետը սահմանում է լիցենզավորողը` լիցենզիա հայցողի դիմումի հիման վրա կամ առանց դրա: Այս ժամկետը նախատեսվում է աճուրդի մեկնարկային գինը որոշելիս:
3. Թույլ չի տրվում  օգտագործման լիցենզիան անժամկետ տալ։ Ժամկետը որոշելիս նկատի է առնվում  օգտագործման լիցենզիայի կոնկրետ օբյեկտի հատկանիշը և  օգտագործման տեխնոլոգիական բնույթը:
4. Լիցենզավորողը Վրաստանի կառավարության համաձայնությամբ իրավունք ունի երկարաձգել օգտագործման լիցենզիայի գործողության ժամկետը։
2011 թվականի մայիսի 17-ի Վրաստանի օրենք №4681 – կայք, 01.06.2011թ.
2017 թվականի հունիսի 1-ի Վրաստանի օրենք №895 – կայք, 21.06.2017թ.

Հոդված 20. Օգտագործման լիցենզիայի ամբողջությամբ կամ մասնակի տրամադրումը։ Օգտագործման լիցենզիայի հետ կապված այլ հարցեր
1. Լիցենզավորված անձն իրավունք ունի օգտագործման լիցենզիան և օգտագործման իրավունքը մի քանի մասի բաժանել կամ դրա մասը վարձակալության տալ կամ փոխանցել այլ անձի սեփականության, բացառությամբ սույն հոդվածի 7-րդ կետով նախատեսված դեպքի:
2. Լիցենզիայի կամ դրա մասի օտարման դեպքում լիցենզավորված անձը պարտավոր է լիցենզավորողին ներկայացնել համապատասխան փաստաթղթեր: Լիցենզավորողը 10 օրացուցային օրվա ընթացքում փոփոխություններ է կատարում լիցենզիայի ռեեստրում և տալիս է համապատասխան լիցենզիայի վկայական:
21. Եթե մինչև ամբողջական լիցենզիայի կամ լիցենզիայի մի մասի փոխանցումը լիցենզավորված անձը միաժամանակ եղել է Բնապահպանական գնահատման օրենսգրքով սահմանված անձ, որին տրվել է բնապահպանական որոշում, սույն հոդվածի 2-րդ կետով նախատեսված ընթացակարգի  ավարտից հետո  լիցենզավորված անձը և լիցենզիա ստացողը բնապահպանական որոշում տվող  իրավազոր վարչական մարմնին դիմում են համապատասխան որոշումների ռեեստրում փոփոխություններ կատարելու,  որոշման բնօրինակը ստանալու և այս որոշմանը համապատասխան բնապահպանական պայմանները որոշելու նպատակով։  Նման դեպքում բնապահպանական պայմանների խախտման համար յուրաքանչյուր սուբյեկտի պատասխանատվությունը որոշվում է անհատապես՝ նրա համար սահմանված պայմաններին համապատասխան։ Բնապահպանական որոշում տրամադրող իրավազոր վարչական մարմինը պարզ վարչական ընթացակարգով քննարկում է ներկայացված դիմումը՝ կից փաստաթղթերի հետ, և կայացնում համապատասխան որոշում։ 
3. Սույն հոդվածի 2-րդ կետում նշված պարտավորության չկատարումը լիցենզավորողի կողմից չի խոչընդոտում լիցենզիա ստացողին իրականացնել համապատասխան օգտագործումը։ 
4. Լիցենզավորված անձը իրավազոր է իրականացնել համապատասխան օգտագործումը միայն լիցենզիայի պայմանները բավարարելուց, որոշակի օբյեկտի օգտագործման համար սահմանված պահանջները բավարարելու պարտավորությունը ստանձնելուց և լիցենզավորողին օգտագործման լիցենզիան փոխանցելու մասին տեղեկություն ներկայացնելուց հետո, իսկ սույն հոդվածի 21 կետով նախատեսված դեպքում՝ լրացուցիչ բնապահպանական որոշում կայացնելուց հետո։ Նշված պարտավորությունները չկատարելու համար պատասխանատվություն է կրում լիցենզավորված անձը:
5. Լիցենզավորողի իրավունքների ու պարտականությունների և լիցենզիայի վկայականի կորստի ու վնասման հետ կապված հարցերը կարգավորվում են սույն օրենքի III գլխով սահմանված կարգով:
6. Թույլ չի տրվում օգտագործման լիցենզիան ամբողջությամբ կամ մասնակի փոխանցել այլ անձի, երբ լիցենզավորված անձը դատարանի օրինական ուժի մեջ մտած վճռով զրկվել է համապատասխան լիցենզավորված ոլորտում գործունեություն ծավալելու իրավունքից:
7. Միայն Վրաստանի կառավարության համաձայնությամբ է հնարավոր, որ Վրաստանի Սև ծովի մայրցամաքային ծանծաղուտում ռեսուրսների օգտագործման  լիցենզիա ունեցող անձը մի  քանի մասի բաժանի, վարձակալության տա կամ սեփականության փոխանցի  օգտագործման  լիցենզիան և օգտագործման իրավունքը կամ դրա մի մասը։  
8. Ցանկացած անձ, այդ թվում վարկային կազմակերպությունը կամ ապահովագրական կազմակերպությունը, ում սեփականությանը, օգտագործմանը կամ կառավարմանը կանցնի գրավադրված կամ այլ կերպ ծանրաբեռնված բնական պաշարների օգտագործման հետ առնչվող լիցենզիան, պարտավոր է պահպանել լիցենզիայի պայմանները, որոշակի օբյեկտի օգտագործման համար սահմանված պահանջները  և լիցենզավորողի կողմից սահմանված այլ պահանջներ։ 
2006 թվականի հուլիսի 25-ի Վրաստանի օրենք № 3533 – ՎՕՏ I, № 37, 07.08.2006թ., հոդվ․274
2009 թվականի նոյեմբերի 3-ի Վրաստանի օրենք № 1983 – ՎՕՏ I, № 32, 06.11.2009թ., հոդվ․195
2012 թվականի մարտի 16-ի Վրաստանի օրենք № 5854 – կայք, 28.03.2012թ.
2017 թվականի հունիսի 1-ի Վրաստանի օրենք № 895 – կայք, 21.06.2017թ.
2019 թվականի նոյեմբերի 1-ի Վրաստանի օրենք № 5273 - կայք, 11.11.2019թ.


Գլուխ V. Լիցենզիայի պայմանների կատարման նկատմամբ վերահսկողությունը։ Լիցենզիայի չեղարկումը

Հոդված 21. Լիցենզիայի պայմանների կատարման նկատմամբ վերահսկողությունը
1. Լիցենզավորված անձի կողմից լիցենզիայի պայմանների կատարումը վերահսկվում է լիցենզավորողի կողմից։ Լիցենզավորողն իրավազոր է իրականացնել վերահսկողություն, եթե նշված գործառույթն օրենսդրությամբ չի պատկանում այլ վարչական մարմնի իրավասությանը: Օրենքով նախատեսված դեպքերում կարող են լիցենզավորողի վերահսկողությանը ենթարկվել նաև այլ նորմատիվ ակտերով նախատեսված պահանջներ և  դրանց խախտման դեպքում կարող են կիրառվել սույն օրենքով նախատեսված պատասխանատվության ձևեր:
2. Լիցենզավորողը վերահսկողություն է իրականացնում միայն լիցենզիայի պայմանների կատարման ընտրովի ստուգմամբ և (կամ) լիցենզավորված անձի կողմից պարբերական հաշվետվետվողականությամբ։ 
3. Եթե օրենքով այլ բան սահմանված չէ, լիցենզավորված անձը ամեն տարի ապրիլի 1-ից մայիսի 1-ը ներկայացնում է հաշվետվություն լիցենզիայի պայմանների պահպանման մասին: Հաշվետվությունը ներկայացվում է լիցենզավորողին՝  գրավոր տարբերակով: Լիցենզավորված անձը, որը լիցենզիա կստանա  մինչև հաշվետու ժամանակաշրջանը սկսվելը  6 ամսվա ընթացքում, պարտավոր չէ հաշվետվություն ներկայացնել լիցենզավորողին։ 
4. Եթե ներկայացված հաշվետվությամբ հստակ չի հայտարարագրված կամ ընդհանրապես չի նշված լիցենզիայի պայմանների  պահպանման փաստը, լիցենզավորողն իրավազոր է դիմել լիցենզավորված անձին և  պահանջել ողջամիտ ժամկետում լիցենզիայի պայմանների պահպանումը հաստատող տեղեկություններ:
5. Լիցենզավորված անձի կողմից սույն հոդվածի 4-րդ մասով սահմանված պահանջը չկատարելը հանդիսանում է օրենսդրությամբ  սահմանված պատասխանատվության ենթարկելու հիմք:
6. Լիցենզավորողը վերահսկում է լիցենզիայի պայմանների կատարումը միայն լիցենզիայի պայմանների ստուգմամբ: Լիցենզավորողն իրավունք չունի ստուգել կամ պահանջել այնպիսի փաստացի հանգամանքների ներկայացում, որոնք անմիջականորեն կապված չեն լիցենզավորված անձի կողմից լիցենզավորման պայմանների կատարման հետ։
7. Լիցենզավորողի որոշումը ընտրովի ստուգում իրականացնելու մասին վարչական ակտ է: Լիցենզավորողը ընտրովի ստուգում իրականացնելիս պարտավոր է նշված վարչական ակտը ներկայացնել լիցենզավորված անձին։ 
8. Լիցենզավորողի որոշմամբ ընտրովի ստուգմանը կարող են մասնակցել այլ վարչական մարմնի  ներկայացուցիչ:
9. Ընտրովի ստուգումն ավարտելուց հետո լիցենզավորողը պարտավոր է կազմել համապատասխան ստուգման ակտ, որը մուտքագրվելու է լիցենզավորողի կողմից հատուկ այդ նպատակով վարվող ռեեստրում:
10. Եթե օրենքով այլ բան նախատեսված չէ, լիցենզավորողը կարող է լիցենզիայի պայմանների կատարման վերահսկողություն իրականացնել  օրացուցային տարվա ընթացքում միայն մեկ անգամ:
11. Սույն օրենքի 6-րդ հոդվածի 72-րդ–725 կետերով նախատեսված գործունեության լիցենզավորողն իրավունք ունի լիցենզիայի պայմանների կատարման վերահսկողություն իրականացնել  օրացուցային տարվա ընթացքում  միայն երեք անգամ:
[11. Սույն օրենքի 6-րդ հոդվածի 72-րդ–729 կետերով նախատեսված գործունեության լիցենզավորողն իրավունք ունի լիցենզիայի պայմանների կատարման վերահսկողություն իրականացնել  օրացուցային տարվա ընթացքում  միայն երեք անգամ: (Ուժի մեջ մտնի 2025 թվականի հունվարի 1-ից)]
2023 թվականի հուլիսի 3-ի Վրաստանի օրենք №3457 – կայք, 25.07.2023թ.
2023 թվականի նոյեմբերի 1-ի Վրաստանի օրենք №3616 – կայք, 22.11.2023թ.

Հոդված 22. Պատասխանատվությունը լիցենզիայի պայմանների խախտման համար։ Լիցենզիայի չեղարկումը
1. Լիցենզավորված անձի կողմից օրենքով սահմանված լիցենզիայի պայմանները չկատարելու դեպքում լիցենզավորված անձը կտուգանվի օրենսդրությամբ սահմանված կարգով: Տուգանքի չափը սահմանվում է օրենքով։ Լիցենզավորողը սահմանում է ողջամիտ ժամկետ լիցենզիայի պայմանների բավարարման համար և սահմանում է այն պայմանները, որոնք պետք է պահպանվեն կոնկրետ գործունեության իրականացման համար:
2. Չնայած պատասխանատվության նշանակմանը՝ սահմանված ժամկետում լիցենզավորված անձի  կողմից լիցենզիայի պայմանները  չկատարելը կհանգեցնի նշանակված տուգանքի եռապատկման: Լիցենզավորված անձի նկատմամբ տուգանք նշանակելիս սահմանվում է ժամկետ և համապատասխան պայմաններ լիցենզիայի պայմանների բավարարման համար։  
3. Եթե եռապատկված տուգանքի նշանակումից հետո սահմանված ժամկետի ավարտից հետո լիցենզավորված անձի կողմից չկատարվեն լիցենզիայի պայմանները, ապա նշանակված տուգանքը կեռապատկվի:
4. Եթե, չնայած սույն հոդվածի 1-ին, 2-րդ և 3-րդ կետերով նախատեսված պատասխանատվության նշանակմանը, լիցենզավորված անձի կողմից չի բավարարվի լիցենզավորման պայմանների կատարումը, լիցենզավորողը որոշում է կայացնում լիցենզիան չեղարկելու մասին։ 
41. Եթե ակնհայտ է, որ օգտագործման լիցենզիայի պայմանների և (կամ) որոշակի օբյեկտի օգտագործման համար սահմանված պահանջների չկատարման պատճառով լիզենզավորված անձի տուգանմանը հետևանք չի հաջորդում, լիցենզավորողն իրավազոր է պարզ վարչական վարույթի կարգով չեղարկել  լիցենզիան։ 
5. Լիցենզավորողը լիցենզիան չեղարկելու մասին որոշման մեջ պարտավոր է հիմնավորել պատասխանատվության այս ձևի կիրառման անհրաժեշտությունը:
6. Լիցենզիան չեղարկել նշանակում է լիցենզավորման մասին որոշումը ուժը կորցրած հայտարարել  Վրաստանի ընդհանուր վարչական օրենսգրքին համապատասխան:
7. Բացի Վրաստանի ընդհանուր վարչական օրենսգրքի 61-րդ հոդվածով նախատեսվածից, լիցենզավորման մասին որոշումը ուժը կորցրած հայտարարելու հիմք է․
ա) լիցենզավորված անձի պահանջը, 
բ) գործունեության լիցենզիա ունեցող անձի մահը  (լուծարումը), սահմանված կարգով մահացած հայտարարելը, անհետ կորած կամ աջակցություն ստացող ճանաչելը, եթե դատարանի որոշմամբ այլ բան սահմանված չէ,
գ) օրենքով սահմանված լիցենզիայի պայմանների չկատարումը,
դ) դատարանի օրինական ուժի մեջ մտած դատավճիռը գործունեության իրավունքից զրկելու վերաբերյալ։
71. Լիցենզավորողն իրավունք ունի սույն օրենքով սահմանված կարգով չեղարկել արգելադրված, գրավադրված կամ այլ կերպ ծանրաբեռնված բնական պաշարների օգտագործման հետ կապված լիցենզիան, եթե կան լիցենզիան չեղարկելու հիմքեր: Լիցենզիան չեղարկելու դեպքում չեղարկվում է նաև  արգելանքը, գրավը կամ այլ ծանրաբեռնում:
8. Լիցենզավորողը լիցենզիան չեղարկելու մասին որոշումը կայացնում է լիցենզավորման համար սույն օրենքով սահմանված կարգով։ Լիցենզավորողը պարտավոր է լիցենզավորված անձին անհապաղ  տեղեկացնել  լիցենզիայի չեղարկման  վերաբերյալ վարչական վարույթ սկսելու մասին։
9. Սույն հոդվածի 7-րդ կետի «դ» ենթակետով նախատեսված հիմքի առկայության դեպքում, ինչպես նաև անհետաձգելի դեպքում, երբ որոշման կայացման հապաղումը կարող է էական վնաս պատճառել հանրային ​​կամ մասնավոր շահերին, լիցենզավորողը պարտավոր է 3 օրվա ընթացքում կայացնել պատճառաբանված  որոշում լիցենզիան չեղարկելու մասին և լիցենզավորված անձին անհապաղ տեղեկացնել լիցենզիայի չեղարկման մասին։ 
91. Սույն օրենքի 7-րդ հոդվածի 1-ին, 2-րդ, 4-րդ, 5-րդ և 9-րդ կետերով նախատեսված օգտագործման լիցենզիա ունեցող անձի կողմից կարգավորման վճարի սահմանված կարգով չվճարումը կհանգեցնի լիցենզավորված անձի տուգանման։  Ինչպես նաև, չնայած տուգանքի նշանակմանը, կարգավորման վճարը վճարելու սահմանված ժամկետը լրանալուց հետո 30 օրացուցային օրվա ընթացքում լիցենզավորված անձի կողմից կարգավորման վճարը չվճարելու դեպքում լիցենզավորողն իրավազոր է պարզ վարչական  ընթացակարգով չեղարկել լիցենզիան։ 
10. Լիցենզիայի վկայականը պետք է վերադարձվի լիցենզավորողին  լիցենզիան չեղարկելու մասին որոշումն ուժի մեջ մտնելուց հետո 3 օրվա ընթացքում:
11. Պատասխանատվությունը, լիցենզիան չեղարկելու ձևով, կիրառվում է միայն նրանից  հետո, երբ լիցենզավորված անձի տուգանումը չի կարող ապահովել լիցենզիայի պայմանների կատարումը, և լիցենզավորողը կհիմնավորի, որ լիցենզիայի չեղարկումը չի հանգեցնի ավելի մեծ վնասի, քան լիցենզիայի գործողությունը։  
12. Եթե լիցենզիայի չեղարկումը կարող է ավելի մեծ վնաս պատճառել, քան լիցենզիայի գործողության շարունակումը, կամ, ըստ էության, անհնար է կասեցնել դրա գործողությունը, լիցենզավորողը պատճառաբանված  որոշում է կայացնում  իր կողմից սահմանված պայմանների պահպանմամբ լիցենզավորված անձին լիցենզավորման ենթակա գործունեությունը շարունակելու իրավունք շնորհելու մասին։  Նման դեպքում լիցենզավորված անձը պարտավոր է լիցենզավորողի կողմից սահմանված ողջամիտ ժամկետում ապահովել լիցենզիայի լրացուցիչ պայմանների կատարումը։  
13. Եթե սույն հոդվածի 12-րդ կետով նախատեսված դեպքում լիցենզավորված անձի կողմից չապահովվի լիցենզիայի պայմանների կատարումը, ապա լիցենզավորողն իրավազոր է, չնայած լիցենզավորված անձի նկատմամբ պատասխանատվության նշանակմանը, լիցենզավորման պայմանների կատարման որոշում կայացնել իր կամ երրորդ անձանց միջոցով, լիցենզավորված անձի անունից և ծախսով ապահովման մասին։ 
14. Օրենքով նախատեսված լիցենզիաների տեսակների դեպքում, երբ լիցենզիայի պայմանների կատարումն անհնար է սույն հոդվածի 13-րդ կետով նախատեսված կարգով, լիցենզավորողի միջնոդության հիման վրա դատարանը որոշում է կայացնում լիցենզավորում պահանջող գործունեություն իրականացնելու  և լիցենզավորման պայմանները կատարելու համար հատուկ կառավարչի նշանակման մասին։  Եթե հապաղումը կարող է վնաս պատճառել, ապա լիցենզավորողը պատճառաբանված  որոշումով նշանակում է հատուկ կառավարիչ և անհապաղ ներկայացնում դատարան՝ որոշում կայացնելու։  
15. Հնարավոր է սույն հոդվածի 12-րդ, 13-րդ և 14-րդ կետերով սահմանված կարգը կիրառել՝ չնայած լիցենզավորված անձի տուգանմանը, եթե լիցենզավորողին  նախապես հայտնի է, որ լիցենզավորված անձի նկատմամբ տուգանքի կիրառումը չի կարող ապահովել լիցենզավորման պայմանների կատարում։  Լիցենզավորողը  պարտավոր է հիմնավորել նշված որոշումը։
16. Հատուկ կառավարիչն իրավազոր է լիցենզավորված անձի ծախսով լիցենզավորման պայմանների կատարումը հնարավորինս սեղմ ժամկետներում ապահովելու նպատակով իրականացնել բոլոր միջոցառումները, որոնք կապված են լիցենզավորում պահանջող  գործունեության հետ։  Եթե ​​օրենքով այլ ժամկետ սահմանված չէ, ապա հատուկ կառավարչի կողմից իրականացված գործունեության ամենամսյա հաշվետվությունը հաստատում է դատարանը։
17. Հատուկ կառավարիչը, կատարվելիք լիցենզավորման պայմանների նախատեսմամբ, նշանակվում է սահմանված ժամկետով։  Եթե ​​սահմանված ժամկետում լիցենզիայի պայմանները չեն կատարվել, ապա դատարանն իրավազոր է երկարաձգել նշված ժամկետը:
18. Լիցենզավորված անձը հատուկ կառավարչի պահանջելու դեպքում պարտավոր է անհապաղ նրան տրամադրել լիցենզավորում պահանջող գործունեության հետ կապված ցանկացած տեղեկություն կամ նյութական միջոցներ: Լիցենզավորված անձի կողմից նշված պարտականությունը չկատարելը կամ հատուկ կառավարչին խոչընդոտելը հանգեցնում է լիցենզավորված անձի օրենքով սահմանված կարգով պատասխանատվության:
19. Հատուկ կառավարչի կամ լիցենզավորված անձի կողմից լիցենզավորման պայմանների  ապահովման դեպքում դատարանը որոշում է կայացնում հատուկ կառավարումը չեղարկելու մասին: 
20. Լիցենզիայի պայմանների կատարման ապահովմանն ուղղված բոլոր գործողությունները, ներառյալ հատուկ կառավարչի վարձատրությունը, իրականացվում են լիցենզավորված անձի ծախսով։ 
21. Հատուկ կառավարչի լիազորության, գործունեության և վարձատրության հարցերը,  լիցենզավորում պահանջող գործունեության առանձնահատկությունների նախատեսմամբ, կարող են լրացուցիչ կարգավորվել լիցենզավորողի կամ նրա վերադաս (վերահսկող) վարչական մարմնի նորմատիվ ակտով:
22. Եթե լիցենզավորված անձն ունի ընդհանուր լիցենզիա և չի կարող բավարարել նմանատիպ գործունեության որևէ նեղ հատուկ գործունեություն կարգավորող լիցենզիայի պայմանները, նա իրավազոր է իրականացնել ընդհանուր լիցենզիայով նախատեսված այլ մնացած գործունեությունները: Նեղ գործունեությունը կարգավորող լիցենզիայի պայմանների չկատարումը չի կարող հիմք հանդիսանալ ընդհանուր լիցենզիայով նախատեսված այլ գործունեության իրականացումն արգելելու համար:
23. Ընդհանուր լիցենզիա ունեցող անձի կողմից նմանատիպ գործունեության տեսակներից որևէ նեղ հատուկ գործունեության  իրականացումը կարգավորող լիցենզավորման պայմանների խախտումով կառաջացնի  պատասխանատվություն` սույն հոդվածով սահմանված կարգով:
24. Օգտագործման լիցենզիա ունեցող անձի կողմից  լիցենզավորման պայմանների և որոշակի օբյեկտի օգտագործման համար սահմանված պահանջների կատարման նկատմամբ վերահսկողությունը և դրանց խախտման համար պատասխանատվությունը սահմանվում են սույն օրենքի 21-րդ և 22-րդ հոդվածներով սահմանված կանոններով։  
25. (Հանվել է՝ 16.03.2012թ., № 5854):
26. Սույն հոդվածի 11-րդ–21-րդ կետերը չեն տարածվում նույն հոդվածի 7-րդ կետի «դ» ենթակետով նախատեսված դեպքի վրա:
2006 թվականի հուլիսի 25-ի Վրաստանի օրենք № 3533 – ՎՕՏ I, №37, 07.08.2006թ., հոդվ․274
2011 թվականի մայիսի 17-ի Վրաստանի օրենքը №4681 – կայք, 01.06.2011թ.
2012 թվականի մարտի 16-ի Վրաստանի օրենք №5854 – կայք, 28.03.2012թ.
2015 թվականի մարտի 20-ի Վրաստանի օրենք №3371 – կայք, 31.03.2015թ․
Հոդված 221. Սույն օրենքի 6-րդ հոդվածի 72-րդ–725 կետերով նախատեսված գործունեությունների լիցենզիաների կասեցումը 

 [Հոդված 221. Սույն օրենքի 6-րդ հոդվածի 72-րդ–729 կետերով նախատեսված գործունեությունների լիցենզիաների կասեցումը (Ուժի մեջ մտնի 2025 թվականի հունվարի 1-ից)]
1. Լիցենզավորված անձի կողմից Վրաստանի օրենսդրությամբ սահմանված լիցենզիայի պայմանների չկատարումը կհանգեցնի նրա տուգանման՝ Վրաստանի օրենսդրությամբ սահմանված կարգով։ Տուգանքի չափը սահմանվում է օրենքով։ Լիցենզավորողը սահմանում է ողջամիտ ժամկետ լիցենզիայի պայմանները բավարարելու համար և սահմանում է այն պայմանները, որոնք պահպանումը պարտադիր է որոշակի գործողության իրականացման համար:
2. Լիցենզավորված անձի կողմից սահմանված ժամկետում լիցենզիայի պայմանների չկատարումը կհանգեցնի նրա տուգանման՝ Վրաստանի օրենսդրությամբ սահմանված կարգով։
3. Չնայած լիցենզավորված անձի նկատմամբ պատասխանատվության նշանակմանը, այն դեպքում, երբ վտանգ է սպառնում մարդու կյանքին և առողջությանը և (կամ)  համաճարակաբանական իրավիճակին, լիցենզավորողն իրավազոր է որոշում կայացնել՝ մինչև լիցենզավորված անձի կողմից լիցենզավորման պայմանների բավարարումը  լիցենզիայի գործողությունն ամբողջությամբ կամ մասնակի (այդ թվում՝ կոնկրետ հասցեում) կասեցնելու մասին։ 
4. Եթե լիցենզիայի կասեցումը կարող է ավելի մեծ վնաս պատճառել, քան լիցենզիայի գործողության շարունակումը, ապա լիցենզավորողը պետք է պատճառաբանված  որոշում կայացնի լիցենզավորողին իրավունք տալ շարունակելու լիցենզավորում պահանջող գործունեությունը իր կողմից սահմանված պայմաններին համապատասխան: Նման դեպքում լիցենզավորված անձը պարտավոր է լիցենզավորողի կողմից սահմանված ողջամիտ ժամկետում ապահովել լիցենզիայի պայմանների կատարումը։
5. Լիցենզավորված անձի կողմից  լիցենզավորողի կողմից սահմանված ժամկետում լիցենզիայի պայմանները չկատարելու դեպքում լիցենզավորողը որոշում է կայացնում լիցենզիայի գործողությունը կասեցնելու մասին:
6. Լիցենզավորողը պարտավոր է լիցենզիայի կասեցման մասին որոշումը կայացնելուց հետո 24 ժամվա ընթացքում միջնորդություն ներկայացնել դատարան՝ լիցենզիայի կասեցումը հաստատելու համար: Նշված ժամկետում միջնորդությունը չներկայացնելու դեպքում լիցենզիայի գործողությունը կասեցնելու մասին որոշումը կհամարվի ուժը կորցրած, իսկ լիցենզիան՝ վերականգնված։ 
7. Լիցենզիայի գործողության կասեցումից հետո, խախտումները վերացնելու դեպքում, լիցենզավորված անձի դիմումի հիման վրա, 5 աշխատանքային օրվա ընթացքում լիցենզավորողը տեղում ստուգում է լիցենզիայի պայմանների բավարարման փաստը, հրապարակում է համապատասխան ստուգման ակտ և որոշում է կայացնում լիցենզիայի գործողության կասեցման որոշումը չեղարկելու մասին։ 
8. Եթե լիցենզավորողը որոշում կայացնի լիցենզիայի գործողությունը կասեցնելու մասին որոշման չեղարկումը  մերժելու մասին, ապա նրա պատճառաբանված  որոշումը պետք է անհապաղ հանձնվի/ուղարկվի  շահագրգիռ կողմին։ Տվյալ որոշումը բողոքարկվում է դատարան։ Դատարանը գործը քննում է Վրաստանի վարչական ընթացակարգային օրենսգրքի VII26 գլխով սահմանված կարգով։ 
9. Եթե լիցենզիան կասեցնելու որոշումը կայացնելուց հետո 1 տարվա ընթացքում լիցենզավորված անձը չի կարողացել ապահովել լիցենզիայի պայմանների կատարում, լիցենզավորողը  սույն օրենքով սահմանված կարգով որոշում է կայացնում լիցենզիան չեղարկելու մասին:
10. Լիցենզավորողը լիցենզիայի  կասեցման մասին որոշման մեջ պարտավոր է հիմնավորել պատասխանատվության այս ձևի կիրառման անհրաժեշտությունը:
11. Լիցենզիան  կասեցնելու մասին որոշումը կայացվում է սույն օրենքով սահմանված կարգով և հաստատվում Վրաստանի Վարչական դատավարության օրենսգրքի VII26 գլխով սահմանված կարգով:
2023 թվականի հուլիսի 3-ի Վրաստանի օրենք №3457 – կայք, 25.07.2023թ.
2023 թվականի նոյեմբերի 1-ի Վրաստանի օրենք №3616 – կայք, 22.11.2023թ.

Հոդված 23. Լիցենզավորման, լիցենզավորումը մերժելու կամ չեղարկելու
որոշման կասեցումը վարչական բողոք կամ հայցադիմում ներկայացնելու դեպքում 
Վարչական բողոք կամ հայց ներկայացնելու դեպքում լիցենզավորման, լիցենզավորման մերժման  կամ դրա չեղարկման մասին որոշումը չի կասեցվի, եթե լիցենզավորողը կամ բողոքը (հայցը) քննող վարչական մարմինը կամ  դատարանը չեն կայացնի այլ որոշում։ 
Բաժին III. Թույլտվության տրամադրում
Գլուխ VI. Թույլտվության տեսակները
Հոդված 24. Թույլտվության տեսակները
1. Անասնաբուժական վերահսկողության ենթակա ապրանքների տարանցման թույլտվություն։
2. Անասնաբուժական վերահսկողության ենթակա ապրանքների ներմուծման թույլտվություն։
3. Բուսասանիտարական վերահսկողության ենթակա բուսական ծագման արտադրանքի ներմուծման թույլտվություն.
4. (Հանվել է՝ 01.06.2017թ., №895):
[41. Մակերևութային ջրային օբյեկտից ջուր վերցնելու թույլտվություն։
42. Մակերևութային ջրային օբյեկտ ջուր բաց թողնելու թույլտվություն։
43. Մակերևութային ջրային օբյեկտից ջրօգտագործման համակցված թույլտվություն։ (Ուժի մեջ մտնի 2026 թվականի սեպտեմբերի 1-ից)]
5. (Հանվել է):
6. (Հանվել է):
7. (Հանվել է՝ 13.04.2016թ., №4950):
71. Թափոնների ներմուծման, արտահանման և տարանցման թույլտվություն։
72. «Օզոնային շերտը քայքայող նյութերի մասին» 1987 թվականի Մոնրեալի արձանագրությամբ նախատեսված նյութերի ներմուծման, արտահանման, վերաարտահանման և տարանցման թույլտվություն։
8. Արդյունաբերական նշանակության պայթուցիկ նյութեր օգտագործելու թույլտվություն։
9. Ռադիոակտիվ նյութերի ձեռքբերում և փոխանցում։
[9. Ռադիոակտիվ նյութի ձեռքբերում երկրի ներսում։ (Ուժի մեջ մտնի 2026 թվականի հունվարի 1-ից)].
10. Ռադիոակտիվ նյութերի, հումքի, որոնցից կարելի է ստանալ կամ արտադրել միջուկային նյութ, ռադիոակտիվ նյութեր պարունակող սարքավորումների, միջուկային տեխնոլոգիաների կամ նոու-հաուի ներմուծում, արտահանում, ինչպես նաև ռադիոակտիվ աղբյուրների արտահանում, ներմուծում և տարանցում:
[10. Ռադիոակտիվ նյութերի ներմուծում, արտահանում, տարանցում, ռադիոակտիվ նյութի վերադարձ արտադրողին, միջուկային տեխնոլոգիաների կամ նոու-հաուի ներմուծում, արտահանում: (Ուժի մեջ մտնի 2026 թվականի հունվարի 1-ից)]
101. Ռադիոակտիվ թափոնների արտահանում։
11. «Վտանգի տակ գտնվող վայրի բնության և կենդանական աշխարհի տեսակների միջազգային առևտրի մասին» կոնվենցիայի (CITES)  հավելվածներում ներառված տեսակների, դրանց մասերի և ածանցյալների  արտահանման, ներմուծման, վերաարտահանման և ծովից ինտրոդուկցիայի թույլտվություն։
111. Ակվակուլտուրայի թույլտվություն։
112. Էքստենսիվ ակվակուլտուրայի թույլտվություն։
[113. Ինտեգրված բնապահպանական թույլտվություն։ (Ուժի մեջ  մտնի 2026 թվականի սեպտեմբերի 1-ից)]
12. (Հանվել է):
13. Ֆիզիկական անձի կողմից ինքնապաշտպանական կարճափող հրազենի կամ սպորտային կարճափող հրազենի ձեռքբերման (պահպանման իրավունքով) թույլտվություն։
14. Ֆիզիկական անձի կողմից ինքնապաշտպանական գազային զենքի, որսորդական հրազենի կամ սպորտային երկարափող հրազենի ձեռքբերման (պահպանման և կրման իրավունքով) թույլտվություն։
141. Այն անձի կողմից, որը, Վրաստանի օրենսդրության համաձայն, ծառայողական լիազորությունը լրանալուց հետո պահպանում է զենք կրելու իրավունքը, սույն հոդվածի 13-րդ կետով սահմանված քաղաքացիական զենք ձեռք բերելու (պահպանման և կրման իրավունքով) թույլտվություն։ 
142. Ծառայողական լիազորության շրջանում «Զենքի մասին» Վրաստանի օրենքի 9-րդ հոդվածի 2-րդ կետի «ը»-«ժե1» ենթակետերով սահմանված անձանց սեփականության մեջ եղած զենքին ծառայողական-հաստիքային զենքի կարգավիճակ   շնորհելու համար զենքի ձեռբերման (պահպանման և կրման իրավունքով) թույլտվություն։   
143. «Զենքի մասին» Վրաստանի օրենքի 9-րդ հոդվածի 2-րդ կետի «ը»-«ժե1» ենթակետերով սահմանված օգտագործող անձանց  ծառայողական-հաստիքային զենքի կարգավիճակով  փոխանցված զենք ձեռք բերելու (կրելու իրավունքով) թույլտվություն։ 
15. Օտար երկրի քաղաքացու կողմից Վրաստանում գնված քաղաքացիական հրազենի և (կամ)  գազային զենքի Վրաստանից արտահանման թույլտվություն։
151. Օտար երկրի քաղաքացու կողմից որսորդական կամ սպորտային հրազեն և (կամ)  զինամթերք Վրաստան ներմուծելու և Վրաստանից արտահանելու թույլտվություն։
152. (Հանվել է՝  31.05.2023թ., №3102):
153. Փակ և (կամ)  կիսափակ  հրաձգարան, կրակելու համար հատկացված տարածք և (կամ)  հրաձգարան-որսորդական ստենդ բացելու թույլտվություն։
154. Վրաստանի մշակույթի և սպորտի նախարարության կողմից Վրաստանի օրենսդրությամբ սահմանված կարգով ճանաչված կրակելու տեսակի ազգային մարզական ֆեդերացիայի/կազմակերպության  և (կամ) նրա անդամ իրավաբանական անձի/անհատ ձեռնարկատիրոջ կողմից (որը Վրաստանի օրենսդրությամբ սահմանված կարգով բացել է փակ և (կամ)  կիսափակ  հրաձգարան, կրակելու համար հատկացված տարածք  և (կամ)  հրաձգարան-որսորդական ստենդ),  ինչպես նաև նույն կարգով ճանաչված ազգային մարզական կազմակերպության կողմից (որի ուղղություններից մեկը կրակելու տեսակ է)  որսորդական և (կամ)  սպորտային հրազեն, դրա հիմնական տարրեր և (կամ)  զինամթերք Վրաստան ներմուծելու թույլտվություն։ 
155. Վրաստանի մշակույթի և սպորտի նախարարության կողմից Վրաստանի օրենսդրությամբ սահմանված կարգով ճանաչված կրակելու տեսակի ազգային մարզական ֆեդերացիայի/կազմակերպության  և (կամ) նրա անդամ իրավաբանական անձի/անհատ ձեռնարկատիրոջ կողմից (որը Վրաստանի օրենսդրությամբ սահմանված կարգով բացել է փակ և (կամ)  կիսափակ  հրաձգարան, կրակելու համար հատկացված տարածք  և (կամ)  հրաձգարան-որսորդական ստենդ),  ինչպես նաև նույն կարգով ճանաչված ազգային մարզական կազմակերպության կողմից (որի ուղղություններից մեկը կրակելու տեսակ է)  որսորդական և (կամ)  սպորտային հրազեն, դրա հիմնական տարրեր և (կամ)  զինամթերք Վրաստաից արտահանելու և Վրաստան ներմուծելու թույլտվություն։ 
16. (Հանվել է՝ 31.05.2023թ., №3102):
17. Քաղաքացիական զենքի, հրազենի հիմնական տարրերի, զինամթերքի և զինամթերքի հիմնական տարրերի ներմուծման, արտահանման, վերաարտահանման կամ տարանցման թույլտվություն:
171. Ռազմական արտադրանքի ներմուծման թույլտվություն։
172. Ռազմական արտադրանքի արտահանման թույլտվություն։
173. Ռազմական արտադրանքի տարանցման թույլտվություն։
174. Ռազմական արտադրանիք միջնորդական ծառայության թույլտվություն։
175. Ռազմական արտադրանքի տեխնիկական օգնության թույլտվություն։
18. Զենքի հավաքածու կազմելու և ցուցադրելու թույլտվություն:
19. Օտար երկրի և միջազգային կազմակերպությունների ներկայացուցիչների, ինչպես նաև այլ կարևոր անձանց այցի ընթացքում զենք և զինամթերք Վրաստան ներմուծելու, Վրաստանից արտահանելու և Վրաստանում փոխադրելու թույլտվություն։
20. Զենքի և զինամթերքի տեղափոխման-փոխադրման և առաքման թույլտվություն։
21. Հանվել է։
22. Վրաստանի քաղաքացու կողմից քաղաքացիական հրազեն և (կամ)  գազային  զենք, դրանց հիմնական տարրեր և (կամ)  զինամթերք Վրաստան ներմուծելու կամ Վրաստանից արտահանելու (բացառությամբ տարանցման և վերաարտահանման) թույլտվություն։
23. Շինարարության (բացառությամբ առանձնահատուկ նշանակության, ռադիացիոն կամ միջուկային օբյեկտների կառուցման) թույլտվություն։
24. Հատուկ նշանակության օբյեկտների (բացառությամբ ճառագայթային կամ միջուկային օբյեկտների) կառուցման թույլտվություն։
241. Ռադիացիոն կամ միջուկային օբյեկտների կառուցման թույլտվություն։
25. (Հանվել է):
26. Մունիցիպալիտետի վարչական սահմաններում կանոնավոր ուղևորափոխադրումների թույլտվություն։
261. Վրաստանի մայրաքաղաքում թեթև մարդատար ավտոմեքենայով՝ տաքսիով (M1 կատեգորիա) փոխադրումների թույլտվություն։ 
27. Երկակի նշանակության ապրանքների ներմուծման թույլտվություն։
271. Երկակի նշանակության ապրանքների արտահանման թույլտվություն։
272. Երկակի նշանակության ապրանքների տարանցման թույլտվություն։
273. Երկակի նշանակության ապրանքների միջնորդական ծառայությունների թույլտվություն։
274. Երկակի նշանակության ապրանքների տեխնիկական օգնության թույլտվություն։
28. Մասնագիտացված շահագործման (ավիացիոն աշխատանքներ) իրականացման թույլտվություն։
281. Ոչ կանոնավոր միջազգային օդային ուղևորափոխադրումների-բեռնափոխադրումների թույլտվություն։
29. Ավտոմոբիլային ուղևորափոխադրումների թույլտվություն։
30. Միջազգային ավտոմոբիլային բեռնափոխադրումների թույլտվություն.
31. Վրաստանի տարածքից օտարերկրյա  փոխադրողի կողմից իրականացվող միանվագ իրականացված միջազգային ավտոմոբիլային բեռնափոխադրման թույլտվություն (սահմանված քվոտայից դուրս):
32. Ազատ առևտրի կետի գործունեության թույլտվություն։
33. Մաքսային պահեստի գործունեության թույլտվություն։
34. (Հանվել է):
341. (Հանվել է՝ 13.10.2011թ., №5121):
35. (Հանվել է):
36. (Հանվել է):
37. Խաղատուն կազմակերպելու թույլտվություն։
371. Մոլախաղերի ակումբ հիմնելու թույլտվություն։
372. Մոլախաղերի և (կամ)  շահումով խաղերի տրամադրման թույլտվություն։
[373. Համակարգային-էլեկտրոնային ձևով խաղաղատան խաղեր կազմակերպելու թույլտվություն։ (Ուժի մեջ մտնի 2024 թվականի հունիսի 1-ից)]
38. Խաղային մեքենաների սրահ կազմակերպելու թույլտվություն:
[381. Համակարգային-էլեկտրոնային ձևով խաղային սարքերով խաղեր կազմակերպելու թույլտվություն։ (Ուժի մեջ մտնի 2024 թվականի հունիսի 1-ից )]
39. Տոտալիզատոր կազմակերպելու թույլտվություն։
[391. Համակարգային էլեկտրոնային ձևով տոտալիզատորի խաղեր կազմակերպելու թույլտվություն։ (Ուժի մեջ մտնի 2024 թվականի հունիսի 1-ից)]
40. Վիճակախաղ կազմակերպելու թույլտվություն։
41. Բինգո կազմակերպելու թույլտվություն։
42. Խրախուսական խաղարկություն կազմակերպելու թույլտվություն։
421. Սիգար-բարի կազմակերպման թույլտվություն։
43. Հատուկ հսկողության ենթակա բուժման միջոցների ներմուծման կամ արտահանման թույլտվություն։
44. Դեղագործական միջոցի կլինիկական հետազոտության թույլտվություն։
45. Դեղագործական արտադրության (դեղամիջոցներ, բացառությամբ թմրամիջոցների) թույլտվություն։
46. ​​Լիազորված դեղատան թույլտվություն։
47. (Հանվել է):
48. (Հանվել է):
49. Չյոդացված աղի ներմուծման թույլտվություն։
50. Մշակութային ժառանգության հուշարձանի վրա աշխատանքների թույլտվություն։
51. Հնագիտական ​​աշխատանքների թույլտվություն։
52. Վրաստանից վրացական մշակութային արժեքների արտահանման թույլտվություն։
53. Արտաքին գովազդ տեղադրելու թույլտվություն։
54. Ստացիոնար հաստատության թույլտվություն։
55. (Հանվել է՝ 23.12.2017 թ., №1931)։
56. (Հանվել է՝ 23.12.2017 թ., №1931)։
2005 թվականի դեկտեմբերի 9-ի Վրաստանի օրենք №2236 – ՎՕՏ I, №54, 20.12.2005թ., հոդվ․356
2006 թվականի մայիսի 25-ի Վրաստանի օրենք №3186 – ՎՕՏ I, №17, 30.05.2006թ., հոդվ․131
2006 թվականի հունիսի 23-ի Վրաստանի օրենք №3380 – ՎՕՏ I, №26, 14.07.2006թ., հոդվ․208
2006 թվականի հուլիսի 24-ի Վրաստանի օրենք №3495 – ՎՕՏ I, №35, 03.08.2006թ., հոդվ․251
2006 թվականի դեկտեմբերի 29-ի Վրաստանի օրենք №4233 – ՎՕՏ, №50, 30.12.2006թ., հոդվ․384
2007 թվականի մայիսի 8-ի Վրաստանի օրենք №4714 – ՎՕՏ, №18, 22.05.2007 թ., հոդվ․145
2007 թվականի դեկտեմբերի 14-ի Վրաստանի օրենք №5606 – ՎՕՏ I, №47, 26.12.2007թ., հոդվ․408
2008 թվականի մարտի 14-ի Վրաստանի օրենք №5921 – ՎՕՏ I, №7, 26.03.2008 թ., հոդվ․41
2008 թվականի դեկտեմբերի 5-ի Վրաստանի օրենք №628 – ՎՕՏ I, №36, 12.12.2008թ., հոդվ․236
2008 թվականի դեկտեմբերի 26-ի Վրաստանի օրենք №874 – ՎՕՏ, №41, 30.12.2008 թ․, հոդվ․309
2009 թվականի օգոստոսի 10-ի Վրաստանի օրենք №1589 – ՎՕՏ I, №26, 27.08.2009 թ․, հոդվ․152
2009 թվականի դեկտեմբերի 1-ի Վրաստանի օրենք №2176 – ՎՕՏ I, №42, 10.12.2009 թ․, հոդվ․308
2010 թվականի ապրիլի 8-ի Վրաստանի օրենք №2912 – ՎՕՏ I, №20, 19.04.2010թ., հոդվ․113
2010 թվականի հուլիսի 2-ի Վրաստանի օրենք №3284 – ՎՕՏ I, №37, 14.07.2010թ., հոդվ․ 221
2010 թվականի հուլիսի 2-ի Վրաստանի օրենք №3288 – ՎՕՏ I, №38, 16.07.2010թ., հոդվ․231
2010 թվականի հուլիսի 21-ի Վրաստանի օրենք №3550 - ՎՕՏ I, №46, 04.08.2010թ., հոդվ․ 285
2010 թվականի նոյեմբերի 12-ի Վրաստանի օրենք №3806 – ՎՕՏ I, №66, 03.12.2010թ., հոդվ․ 414
2011 թվականի փետրվարի 22-ի Վրաստանի օրենք №4214 – կայք, 10.03.2011թ.
2011 թվականի ապրիլի 8-ի Վրաստանի օրենք №4527 – կայք, 05.02.2011թ.
2011 թվականի հոկտեմբերի 13-ի Վրաստանի օրենք №5121 – կայք, 19.10.2011թ.
2011 թվականի դեկտեմբերի 20-ի Վրաստանի օրենք №5547 - կայք, 30.12.2011թ.
2012 թվականի մարտի 20-ի Վրաստանի օրենք №5913 – կայք, 23.03.2012թ.
2012 թվականի մարտի 27- ի Վրաստանի օրենք №5957 – կայք, 12.04.2012թ.
2012 թվականի ապրիլի 24-ի Վրաստանի օրենք №6054 – կայք, 27.04.2012թ.
2013 թվականի նոյեմբերի 29-ի Վրաստանի օրենք №1684 – կայք, 16.12.2013թ.
2014 թվականի մայիսի 14-ի Վրաստանի օրենք №2425 – կայք, 27.05.2014թ.
2016 թվականի ապրիլի 13-ի Վրաստանի օրենք №4950 – կայք, 26.04.2016թ.
2017 թվականի հունիսի 1-ի Վրաստանի օրենք №895 – կայք, 21.06.2017թ.
2017 թվականի հունիսի 28-ի Վրաստանի օրենք №1111 – կայք, 10.07.2017թ.
2017 թվականի դեկտեմբերի 23-ի Վրաստանի օրենք №1931 – կայք, 11.01.2018թ.
2018 թվականի մայիսի 4-ի Վրաստանի օրենք №2262 – կայք, 24.05.2018թ.
2020 թվականի հունիսի 12-ի Վրաստանի օրենք №6293 – կայք, 19.06.2020թ.
2020 թվականի հունիսի 24-ի Վրաստանի օրենք №6410 – կայք, 07.01.2020թ.
2020 թվականի հունիսի 25-ի Վրաստանի օրենք № 6488 – կայք, 07.02.2020թ.
2023 թվականի փետրվարի 9-ի Վրաստանի օրենք №2585 – կայք, 24.02.2023թ.
2023 թվականի մայիսի 31-ի Վրաստանի օրենք №3102 – կայք, 13.06.2023թ.
2023 թվականի հունիսի 29-ի Վրաստանի օրենք №3382 – կայք, 30.06.2023թ.
2023 թվականի հունիսի 15-ի Վրաստանի օրենք №3274 – կայք, 07.04.2023թ.
2023 թվականի հունիսի 16-ի Վրաստանի օրենք №3281 – կայք, 07.05.2023թ.
2023 թվականի հունիսի 16-ի Վրաստանի օրենք №3287 – կայք, 06․07․2023թ․
2023 թվականի հունիսի 16-ի Վրաստանի օրենք №3287 – կայք, 07.06.2023թ.
2023 թվականի հունիսի 30-ի Վրաստանի օրենք №3424 – կայք, 20.07.2023թ.
2023 թվականի նոյեմբերի 30-ի Վրաստանի օրենք №3882 – կայք, 15.12.2023թ.
2023 թվականի նոյեմբերի 30-ի Վրաստանի օրենք № 3796 – կայք, 20.12.2023թ. 
 
Գլուխ VII. Պարզ վարչական վարույթով թույլտվության տրման  կարգը
Հոդված 25. Թույլտվություն ստանալու համար ներկայացվող փաստաթղթերը
1. Թույլտվություն հայցողը թույլտվություն ստանալու համար գրավոր դիմում է ներկայացնում թույլտվություն տվողին: Թույլտվություն ստանալու համար դիմումի ներկայացումը, քննարկումը և ընդունումն իրականացվում է Վրաստանի ընդհանուր վարչական օրենսգրքի VI գլխով սահմանված կարգով, բացառությամբ սույն օրենքի 262 և 265 հոդվածներով և «Ակվամշակույթի մասին» Վրաստանի օրենքի 8-րդ հոդվածի 7-րդ կետով նախատեսված դեպքերի։ 
2. Դիմումը պետք է բավարարի Վրաստանի ընդհանուր վարչական օրենսգրքի 78-րդ հոդվածով նախատեսված պահանջները: Այն պետք է ներառի նաև նշում, թե թույլտվություն հայցողը ինչ տեսակի թույլտվություն է պահանջում, և կից փաստաթղթերի ցանկ:
3. Դիմումին պետք է կցվեն․ մասնավոր իրավունքի իրավաբանական անձի և անհատ ձեռնարկատիրոջ համար՝ քաղվածքներ հանրային ռեեստրից (բացառությամբ սույն օրենքի 24-րդ հոդվածի 28-րդ և 281 կետերով նախատեսված դեպքերի), իսկ ֆիզիկական անձի համար՝ Վրաստանի օրենսդրությամբ սահմանված անձը հաստատող փաստաթղթերի պատճենները։ Հանրային իրավունքի իրավաբանական անձը դիմումին պետք է կցի հիմնադիր փաստաթղթերի վավերացված պատճենները:
4. Դիմումին պետք է կցվի նաև թույլտվության տուրքի վճարումը հաստատող փաստաթուղթ, բացառությամբ սույն օրենքի 261, 262, 265 հոդվածներով նախատեսված դեպքերի, ինչպես նաև այն դեպքի, երբ թույլտվություն հայցողն է «Վրաստանի կառավարության կառուցվածքի, լիազորության և գործունեության կարգի մասին» Վրաստանի օրենքով նախատեսված նախարարություն կամ նրա կառավարման ոլորտում գործող պետական ենթագերատեսչային հիմնարկ։  Թույլտվության տուրքի չափը, դրա բյուջե վճարման, ինչպես նաև թույլտվություն հայցողի կողմից ավել վճարված գումարը վերադարձնելու կարգը սահմանվում է «Լիցենզիայի և թույլտվության տուրքի մասին» Վրաստանի օրենքով։ Լրացուցիչ կից փաստաթղթեր կարող են սահմանվել միայն օրենքով:
5. Գործունեության յուրահատկությունից ելնելով՝ թույլտվություն ստանալու համար,  սույն հոդվածով  նախատեսված պայմաններից բացի, լրացուցիչ թույլտվության պայմանները սահմանվում են օրենքով կամ օրենքի հիման վրա Վրաստանի կառավարության նորմատիվ ակտով կամ մունիցիպալիտետի ներկայացուցչական մարմնի որոշումով։
6. Եթե թույլտվություն հայցողը պահանջում է որոշակի գործունեության թույլտվության ստացում և ունի նմանատիպ գործունեության թույլտվություն, ապա թույլտվություն տվողը չի ուսումնասիրում այն թույլտվության պայմանները ​​բավարարող փաստական ​​հանգամանքները, որոնք հաստատվել են նախորդ թույլտվության տրման ժամանակ:
7. Թույլտվություն հայցողը պարտավոր է ներկայացնել լրացուցիչ թույլտվության պայմանները բավարարող այնպիսի փաստական ​​հանգամանքներ, որոնց հաստատումն անմիջականորեն կապված չէ թույլտվության տրման վարչական վարույթի հետ։ Նշված փաստական ​​հանգամանքների հաստատումն իրականացվում է առանձին վարչական վարույթով։
8. Թույլտվություն հայցողն իրավունք ունի չներկայացնել լրացուցիչ թույլտվության պայմանները բավարարող փաստական ​​հանգամանքները հաստատող այնպիսի փաստաթղթեր, որոնք տրվում են այլ վարչական մարմնի կողմից և թույլտվության տրման հիմք են հանդիսանում:
9. Սույն հոդվածի 7-րդ կետով նախատեսված փաստական ​​հանգամանքները հաստատելու և ներկայացնելու նպատակով թույլտվություն տվողը Վրաստանի ընդհանուր վարչական օրենսգրքի 84-րդ հոդվածով սահմանված կարգով սույն օրենքով սահմանված պահանջներին դիմումի համապատասխանությունը որոշելուն պես, այլ վարչական մարմնի է փոխանցում դիմումի և կից փաստաթղթերի պատճենները։  Թույլտվություն տվողը պարտավոր է դիմումի և կից փաստաթղթերի պատճենները տրամադրել մեկ այլ վարչական մարմնի՝ օրենքով սահմանված պահանջներին հայտի համապատասխանությունը պարզելուց ոչ ուշ, քան 3 օր հետո։
10. Թույլտվության տրման հետ կապված վարչական վարույթին մեկ այլ վարչական մարմին մասնակցում է և պարտավոր է համապատասխան կարգով պարզել այն փաստական ​​հանգամանքները, որոնց հաստատումը ներկայացնելը թույլտվություն հայցողի պարտականությունը չէ։ Մեկ այլ վարչական մարմին իրավազոր է  պատճառաբանված  մերժել սույն հոդվածի 7-րդ մասով նախատեսված փաստական ​​հանգամանքների պարզումը։  
11. Մեկ այլ վարչական մարմին պարտավոր է փաստական ​​հանգամանքները պարզելու կամ պարզելը մերժելու մասին որոշում կայացնել դիմումը և կից փաստաթղթերի  պատճենները թույլտվություն տրամադրողին ներկայացնելուց հետո ոչ ուշ, քան 15 օրում։ Եթե ​​նշված ժամկետը բավարար չէ սույն հոդվածի 7-րդ մասով նախատեսված փաստական ​​հանգամանքները պարզելու համար, ապա մեկ այլ վարչական մարմին իրավազոր է դիմումի պատճենները և կից փաստաթղթերը ստանալուց ոչ ուշ, քան 5 օրում պատճառաբանված  միջնորդությամբ պահանջել ժամկետի երկարաձգում։  Որոշում կայացնելու դեպքում մեկ այլ վարչական մարմին պարտավոր է դիմումը թույլտվություն տվողին ներկայացնելուց հետո ոչ ուշ, քան 17 օրում ներկայացնել  որոշումը թույլտվություն տվողին։ 
12. Մեկ այլ վարչական մարմնի պատճառաբանված  միջնորդությունը թույլտվություն տվողի կողմից չբավարարելու դեպքում նշված հարցի առնչությամբ առաջացած վնասի համար պատասխանատվություն է կրում թույլտվություն տվողը։ 
13. Եթե սահմանված ժամկետում այլ վարչական մարմնի կողմից չի իրականացվել փաստացի  հանգամանքի պատշաճ կերպով հաստատում կամ այն ​​հաստատելու պատճառաբանված  մերժում, օրենսդրությամբ սահմանված լրացուցիչ թույլտվության պայմանները կհամարվեն բավարարված:
14. Թույլ չի տրվում թույլտվություն տվողի կողմից թույլտվություն հայցողից պահանջել  ներկայացնել սույն հոդվածի 7-րդ կետով նախատեսված փաստական ​​հանգամանքների հաստատում:
15. Սույն հոդվածի 2-րդ և 3-րդ կետերով նախատեսված տվյալների փոփոխության դեպքում թույլտվություն ունեցողը պարտավոր է այդ մասին գրավոր տեղեկացնել թույլտվություն տվողին և ներկայացնել համապատասխան փաստաթղթերը փոփոխությունները կատարելուց հետո 7-օրյա ժամկետում:
16. Եթե թույլտվությամբ նախատեսված գործողությունն իրականացվում է իրավաբանական անձի կողմից, ապա նշված գործողությունը կատարելու իրավազորություն ունի նաև այս իրավաբանական անձի մասնաճյուղը: Թույլտվություն ունեցողը պարտավոր է մասնաճյուղի կողմից թույլտվություն պահանջող գործողության իրականացման համար նախապես տեղեկացնել թույլտվություն տվողին` մասնաճյուղի կողմից թույլտվություն պահանջող պայմանները բավարարելու մասին։ Թույլտվություն տվողի կողմից թույլ չի տրվում սահմանել այնպիսի լրացուցիչ պայման կամ ռեժիմ, որն իր բովանդակությամբ ենթադրում է թույլտվություն ունեցող իրավաբանական անձի մասնաճյուղին առանձին թույլտվության տրամադրում։ Եթե ​​իրավաբանական անձը կամ մասնաճյուղը իրականացնում է այնպիսի գործողություն, որը կարգավորվում է թույլտվությամբ, և դա նախատեսված չէ նրանց կողմից ստացված թույլտվությամբ, ապա անհրաժեշտ է այս իրավաբանական անձը ստանա համապատասխան թույլտվություն։
2008 թվականի դեկտեմբերի 5-ի Վրաստանի օրենք №628 – ՎՕՏ I, №36, 12.12.2008թ., հոդվ․236
2009 թվականի սեպտեմբերի 24-ի Վրաստանի օրենք №1694 – ՎՕՏ I, №29, 12.10.2009թ., հոդվ․177
2010 թվականի հուլիսի 21-ի Վրաստանի օրենք №3550 – ՎՕՏ I, №46, 04.08.2010թ., հոդվ․285
2010 թվականի հոկտեմբերի 15-ի Վրաստանի օրենք №3735 – ՎՕՏ I, №56, 20.10.2010թ., հոդվ.360
2011 թվականի փետրվարի 22-ի Վրաստանի օրենք №4214 – կայք, 10.03.2011թ.
2018 թվականի մայիսի 4-ի Վրաստանի օրենք №2262 – կայք, 24.05.2018թ.
2018 թվականի հոկտեմբերի 31-ի Վրաստանի օրենք №3571 – կայք, 20.11.2018թ.
2020 թվականի հունիսի 24-ի Վրաստանի օրենք № 6410 – կայք, 07.01.2020թ.
2020 թվականի հուլիսի 15-ի Վրաստանի օրենք №6916 – կայք , 28.07.2020թ.
2023 թվականի մայիսի 31-ի Վրաստանի օրենք №3102 – կայք, 13.06.2023թ.
2023 թվականի նոյեմբերի 30-ի Վրաստանի օրենք №3882 – կայք, 15.12.2023թ.
2023 թվականի նոյեմբերի 30-ի Վրաստանի օրենք №3796 – կայք, 20.12.2023թ.

Հոդված 26. Թույլտվության տրման ընդհանուր կանոնները
1. Թույլտվություն տվողը թույլտվության տրման  մասին որոշում է կայացնում Վրաստանի օրենսդրությամբ սահմանված պարզ վարչական վարույթի կարգով և սույն օրենքով, բացառությամբ նույն օրենքի 261, 262 և 265 հոդվածներով նախատեսված դեպքերի։ 
2. (Հանվել է՝ 11.10.2011 թ., №5093):
3. Թույլտվության տրման, նրա տրամադրումը մերժելու կամ այն չեղարկելու մասին որոշումը վարչական ակտ է և պետք է համապատասխանի Վրաստանի ընդհանուր վարչական օրենսգրքի IV գլխով սահմանված վարչական իրավական ակտի համար սահմանված պահանջներին:
4. Եթե գործի համար էական նշանակություն ունեցող հանգամանքները պարզելու համար անհրաժեշտ է վարչական վարույթի համար օրենքով սահմանված ժամկետից ավելի երկար ժամանակ,  թույլտվություն տվողն իրավազոր է միայն օրենքով սահմանված թույլտվությունների տեսակների համար պատճառաբանված  որոշում կայացնել վարչական վարույթի ժամկետը ոչ ավելի, քան 3 ամիս երկարաձգելու մասին։ Թույլտվություն տվողը պարտավոր է նշված որոշումը կայացնել դիմումը ներկայացնելուց հետո 15-օրյա ժամկետում։ 
5. Թույլ չի տրվում սույն հոդվածի 6-րդ կետի համաձայն երկարաձգել թույլտվության ժամկետը, եթե թույլտվություն հայցողին հայտը ներկայացնելուց հետո 20-օրյա ժամկետում չի ծանուցվել թույլտվության ժամկետի երկարաձգման մասին։
6. Եթե, կոնկրետ հանգամանքներից ելնելով, անհնար է օրենքով սահմանված ժամկետում թույլտվություն տալ, ապա Վրաստանի կառավարությունը թույլտվության տվողի պատճառաբանված  միջնորդության հիման վրա որոշում է կայացնում ժամկետը ևս 3 ամսով երկարաձգելու մասին։  Թույլտվություն տվողը պարտավոր է անհապաղ տեղեկացնել թույլտվություն հայցողին Վրաստանի կառավարության որոշման մասին։
7. Եթե կոնկրետ թույլտվության տեսակը, որի ժամկետը կարող է երկարաձգվել սույն հոդվածի 6-րդ մասի համաձայն, բնութագրվում է մարդու կյանքին և առողջությանը սպառնացող վտանգով, վերաբերում է պետական ​​և հանրային շահերի լայն շրջանակի և 3 ամիս բավարար չէ սույն արարքով նախատեսված հանգամանքները պարզելու համար, թույլտվություն տվողն իրավասու է դիմել Վրաստանի կառավարություն պատճառաբանված  միջնորդությամբ՝ ևս 3 ամսով երկարաձգելու թույլտվության տրման ժամկետը։ Եթե ​​վերը նշված պայմանները առկա են և այդ մասին թույլտվություն տվողին հայտնի են դառնում հայտը ներկայացնելու ընթացքում, ապա թույլտվություն տվողն իրավունք ունի դիմել Վրաստանի կառավարություն՝ թույլտվության տրման ժամկետը մինչև 6 ամիս երկարաձգելու պատճառաբանված  միջնորդությամբ։
8. Թույլտվություն տվողի պատճառաբանված  միջնորդությունը կիսելու դեպքում Վրաստանի կառավարությունը որոշում է կայացնում թույլտվության տրման ժամկետը 3 ամսով երկարաձգելու մասին։ Սույն հոդվածի 9-րդ կետով նախատեսված հիմքերի առկայության դեպքում թույլտվություն տվողը պարտավոր է դիմումը ներկայացնելուց հետո 2 ամսվա ընթացքում պատճառաբանված  միջնորդությամբ դիմել Վրաստանի կառավարություն, իսկ ժամկետը երկարաձգելու դեպքում՝ անմիջապես տեղեկացնել թույլտվություն հայցողին։
9. Թույլտվության տրման հետ կապված վարչական վարույթը մինչև 3 կամ 6 ամսով երկարաձգելու դեպքում թույլտվություն տվողն իրավազոր է մեկ այլ վարչական մարմնի պատճառաբանված  միջնորդության հիման վրա որոշում կայացնել փաստացի հանգամանքների հաստատման ժամկետը մինչև  2 ամսով երկարաձգելու մասին։ 
10. Թույլտվություն տվողը պարտավոր է թույլտվության տրման մասին որոշում կայացնել դիմումը ներկայացնելուց հետո 20 օրվա ընթացքում: Եթե ​​նշված ժամկետում թույլտվության տրման  կամ թույլտվություն տալը մերժելու մասին որոշում չի կայացվել, ապա թույլտվությունը կհամարվի տրված։
11. Թույլտվություն հայցողը թույլտվության տրման համար սահմանված ժամկետի ավարտից հետո իրավունք ունի պահանջել թույլտվության վկայական: Թույլտվություն տվողը պարտավոր է անհապաղ տրամադրել թույլտվության վկայականը։
2008 թվականի դեկտեմբերի 5-ի Վրաստանի №628 – ՎՕՏ I , №36, 12.12.2008թ., հոդվ․236
2009 թվականի մարտի 27-ի Վրաստանի օրենք №1140 օրենք – ՎՕՏ I , №8, 08.04.2009 թ., հոդվ․28
2010 թվականի ապրիլի 8-ի Վրաստանի օրենք №2912 – ՎՕՏ I , №20, 19.04.2010թ., հոդվ․113
2010 թվականի հոկտեմբերի 15-ի Վրաստանի օրենք №3735 – ՎՕՏ I , №56, 20.10.2010թ., հոդվ.360
2011 թվականի փետրվարի 22-ի Վրաստանի օրենք №4214 – կայք, 10.03.2011թ.
2011 թվականի հոկտեմբերի 11-ի Վրաստանի օրենք №5093– կայք, 03.11.2011թ.
2018 թվականի մայիսի 4-ի Վրաստանի օրենք №2262 – կայք, 24.05.2018թ.
2018 թվականի հուլիսի 20-ի Վրաստանի օրենք №3218 – կայք, 13.08.2018թ.
2023 թվականի նոյեմբերի 30-ի Վրաստանի օրենք №3796 – կայք, 20.12.2023թ.

Հոդված 261. Արտաքին գովազդի տեղադրման թույլտվության տրման կարգը
1. Սույն օրենքի 24-րդ հոդվածի 53-րդ կետով նախատեսված արտաքին գովազդի տեղադրման թույլտվության ներմուծման մասին որոշում կայացնելը համապատասխան մունիցիպալիտետի ներկայացուցչական մարմնի հայեցողական իրավազորությունն է: Արտաքին գովազդի տեղադրման թույլտվության կարգավորում ներմուծելու մասին որոշում կայացնելու դեպքում թույլտվությունը կտրամադրի մունիցիպալիտետի գործադիր մարմինը։
2. Սույն օրենքի 24-րդ հոդվածի 53-րդ կետով նախատեսված արտաքին գովազդի տեղադրման թույլտվությունը տրվում է աճուրդի կարգով: Արտաքին գովազդ տեղադրելու թույլտվությունը տրվում է սահմանված նորմերին ու կանոններին համապատասխանելու պարտավորություն ստանձնելու և ամենաբարձր գին ներկայացնելու հիման վրա։ Թույլտվություն հայցողը, աճուրդում հաղթելու դեպքում, վճարում է միայն արտաքին գովազդի տեղադրման թույլտվության գինը՝ ըստ աճուրդի արդյունքների։ Արտաքին գովազդի տեղադրման թույլտվություն տրամադրելիս տուրք չի վճարվում։ 
3. Աճուրդի պայմաններն ու անցկացման կարգը սահմանում է համապատասխան մունիցիպալիտետի ներկայացուցչական մարմինը: Աճուրդի անցկացման ընթացակարգը որոշելիս պետք է պահպանվեն սույն օրենքի 25-րդ և 26-րդ հոդվածներով նախատեսված հիմնական պահանջները:
4. Արտաքին գովազդի տեղադրման թույլտվության տրման մեկնարկային գնի որոշման և հաշվարկման կարգը սահմանում է մունիցիպալիտետի ներկայացուցչական մարմինը` սույն օրենքով նախատեսված սկզբունքների պահպանմամբ:
5. Սույն օրենքով սահմանված արտաքին գովազդ տեղադրելու թույլտվությունը տրվում է միայն պետության կամ մունիցիպալիտետի սեփականության մեջ եղած  հողամասում կամ այլ գույքի վրա արտաքին գովազդ տեղադրելու համար: Ֆիզիկական կամ մասնավոր իրավունքի իրավաբանական անձի կամ Վրաստանի օրենսդրությամբ նախատեսված այլ կազմակերպված կազմավորման սեփականության մեջ եղած հողամասում կամ այլ գույքի վրա արտաքին գովազդ տեղադրելը չի ​​պահանջում սույն օրենքով սահմանված արտաքին գովազդի տեղադրման թույլտվություն։
2008 թվականի դեկտեմբերի 5-ի Վրաստանի օրենք №628 – ՎՕՏ I , №36, 12.12.2008թ., հոդվ․236
2020 թվականի հուլիսի 15-ի Վրաստանի օրենք №6916 – կայք, 28.07.2020թ.

Հոդված 262. Մունիցիպալիտետի վարչական սահմաններում կանոնավոր ուղևորափոխադրումների թույլտվության տրման  կարգը 
1. Մունիցիպալիտետի վարչական սահմաններում կանոնավոր ուղևորափոխադրումների թույլտվությունը տալիս է մունիցիպալիտետի գործադիր մարմինը, քաղաք Թբիլիսիի մունիցիպալիտետի վարչական սահմաններում՝ քաղաք Թբիլիսիի մունիցիպալիտետի քաղաքապետարանի կառավարությունը, նրա կողմից լիազորված քաղաք Թբիլիսիի մունիցիպալիտետի կառուցվածքային միավորը կամ մունիցիպալիտետի կողմից հիմնադրված իրավաբանական անձը: Մրցույթում հաղթած  թույլտվություն հայցողը մունիցիպալիտետի վարչական սահմաններում կանոնավոր ուղևորափոխադրումների թույլտվություն ստանալու համար վճարում է թույլտվության տրման  արժեքը։    Մունիցիպալիտետի վարչական սահմաններում կանոնավոր ուղևորափոխադրումների թույլտվություն տրամադրելիս տուրք չի վճարվում։
2. Մունիցիպալիտետի վարչական սահմաններում կանոնավոր ուղևորափոխադրումների թույլտվության տրման գինը սահմանում է և թույլտվության տրման համար մրցույթի անցկացման ու թույլտվության արժեքի վճարման կարգը հաստատում է մունիցիպալիտետի ներկայացուցչական մարմինը:
3. Մունիցիպալիտետի վարչական սահմաններում կանոնավոր ուղևորափոխադրումների թույլտվության  տրման արժեքը մուտքագրվում է համապատասխան մունիցիպալիտետի բյուջե:
2010 թվականի հոկտեմբերի 15-ի Վրաստանի օրենք №3735 – ՎՕՏ I , №56, 20.10.2010թ., հոդվ.360
2014 թվականի փետրվարի 5-ի Վրաստանի օրենք №1975 – կայք, 19.02.2014թ.
2020 թվականի հունիսի 12-ի Վրաստանի օրենք №6293 – կայք, 19.06.2020թ.
2020 թվականի հուլիսի 17-ի Վրաստանի օրենք №7061 – կայք, 29.07.2020թ.

Հոդված 263. (Հանվել է)
2011 թվականի փետրվարի 22-ի Վրաստանի օրենք №4214 – կայք, 10.03.2011թ.
2023 թվականի նոյեմբերի 30-ի Վրաստանի օրենք №3796 – կայք, 20.12.2023թ.

Հոդված 264. Շինարարության թույլտվության տրման կարգը
1. (Հանվել է՝  20.07.2018թ., №3218):
2. (Հանվել է՝  20.07.2018թ., №3218):
3. (Հանվել է՝  20.07.2018թ., №3218):
4. Շինթույլտվություն տվող մարմինն իրավազոր է շինարարության թույլտվության տրման վարույթն իրականացնել էլեկտրոնային ձևով:
5. Էլեկտրոնային ձևով շինարարության թույլտվության տրման  և անհատական ​​վարչաիրավական ակտի ծանոթացման կարգն ու պայմանները սահմանվում են Վրաստանի կառավարության նորմատիվ ակտով, իսկ քաղաքում Թբիլիսիի մունիցիպալիտետում՝ քաղաք Թբիլիսիի մունիցիպալիտետի սակրեբուլոյի նորմատիվ ակտով։  Շահագրգիռ կողմին էլեկտրոնային ձևով հրապարակված անհատական ​​վարչաիրավական ակտի պաշտոնական ծանոթացումը նշանակում է անհատական ​​վարչաիրավական ակտի մասին էլեկտրոնային փոստով կամ այլ տեխնիկական միջոցներով ծանոթացում:
6. (Հանվել է՝  20.07.2018թ., №3218):
7. (Հանվել է՝  20.07.2018թ., №3218):
8. Պետական ​​հրդեհային վերահսկողության օբյեկտի շինարարության թույլտվության տրման գործընթացում պարտադիր է հրդեհային անվտանգության պահանջների կատարման մասին եզրակացություն, որը շինթույլտվություն տվող մարմնի դիմումի հիման վրա տրվում է Վրաստանի ներքին գործերի նախարարության կառավարման ոլորտում ընդգրկված ենթագերատեսչային հիմնարկի՝ Արտակարգ իրավիճակների կառավարման ծառայության կողմից։ 
9. Էլեկտրակայանի առկա հզորության ավելացման, ինչպես նաև նոր էլեկտրակայանի կառուցման նպատակով շինթույլտվության տրման  որոշումը պետք է կայացվի՝ հիմնվելով հետևյալ օբյեկտիվ,  թափանցիկ, իրավաբանորեն հիմնավորված  և ոչ խտրական չափանիշների վրա.
ա) էլեկտրակայանի անվտանգությունն ու պաշտպանվածությունը, ներառյալ էլեկտրաէներգետիկ համակարգի ընդհանուր անվտանգության և պաշտպանվածության վրա դրա ազդեցությունը, 
բ) հանրային առողջության և անվտանգության պահպանությունը,
գ) շրջակա միջավայրի պահպանությունը.
դ) հողօգտագործումը և տեղադրությունը,
ե) պետության, ինքնավար հանրապետության և (կամ) մունիցիպալիտետի հողերի օգտագործումը,
զ) էներգաարդյունավետությունը,
է) էներգիայի առաջնային աղբյուրի բնույթը,
ը) առկա կամ հնարավոր էլեկտրաէներգիա արտադրողի բնութագրերը՝ տեխնիկական, տնտեսական և ֆինանսական հնարավորությունները,
թ) էլեկտրաէներգետիկայի ոլորտում հանրային ծառայության պարտավորություններին առնչվող միջոցներին համապատասխանությունը, որտեղ դա ռելևանտ է,
ժ) էլեկտրակայանի հզորության ներդրումը վերականգնվող էներգիայի աղբյուրներից ստացվող էներգիայի մասնաբաժնի ավելացման ընդհանուր նպատակային ցուցանիշներին հասնելու գործում, որոնք երկրում սահմանված են Վրաստանի միջազգային պարտավորությունների նախատեսմամբ, 
ժա) էլեկտրակայանի ներդրումը արտանետումների կրճատման մեջ։ 
2011 թվականի հոկտեմբերի 11-ի Վրաստանի օրենք №5093 – կայք, 03.11.2011թ.
2014 թվականի փետրվարի 5-ի Վրաստանի օրենք №1975 – կայք, 19.02.2014թ.
2018 թվականի հունիսի 27-ի Վրաստանի օրենք №2628 – կայք, 07.06.2018թ.
2018 թվականի հուլիսի 20-ի Վրաստանի օրենք №3218 – կայք, 13.08.2018թ.
2018 թվականի դեկտեմբերի 22-ի Վրաստանի օրենք №4080 – կայք, 28.12.2018թ.
2019 թվականի դեկտեմբերի 20-ի Վրաստանի օրենք №5647 – կայք, 27.12.2019թ.
2020 թվականի հուլիսի 15-ի Վրաստանի օրենք №6916 – կայք, 28.07.2020թ.
Հոդված 265. Վրաստանի մայրաքաղաքում թեթև մարդատար ավտոմեքենայով՝ տաքսիով (M1 կատեգորիա) փոխադրումների թույլտվության տրման կարգը 
1. Վրաստանի մայրաքաղաքում թեթև մարդատար ավտոմեքենայով՝ տաքսիով (M1 կատեգորիա) փոխադրումների թույլտվությունը տրամադրում է քաղաք Թբիլիսիի մունիցիպալիտետի կառավարությունը, նրա կողմից լիազորված քաղաք Թբիլիսիի մունիցիպալիտետի քաղաքապետարանի կառուցվածքային միավորը կամ մունիցիպալիտետի կողմից ստեղծված իրավաբանական անձը։  Թույլտվություն հայցողը Վրաստանի մայրաքաղաքում թեթև մարդատար ավտոմեքենայով՝ տաքսիով (M1 կատեգորիա), փոխադրման թույլտվություն ստանալու համար  վճարում է թույլտվության տրման արժեքը։ Վրաստանի մայրաքաղաքում թեթև մարդատար ավտոմեքենայով՝ տաքսիով (M1 կատեգորիա), փոխադրման թույլտվություն տրամադրելիս տուրք չի վճարվում։  
2. Վրաստանի մայրաքաղաքում թեթև մարդատար ավտոմեքենայով՝ տաքսիով (M1 կատեգորիա), փոխադրման թույլտվության պայմանները, թույլտվություն տրամադրելու կարգը, թույլտվության արժեքը և դրա վճարման կարգը հաստատում է Վրաստանի մայրաքաղաքի ներկայացուցչական մարմինը։  
3. Վրաստանի մայրաքաղաքում թեթև մարդատար ավտոմեքենայով՝ տաքսիով (M1 կատեգորիա), փոխադրման թույլտվության տրման արժեքը (M1 կատեգորիա) մուտքագրվում է Վրաստանի մայրաքաղաքի բյուջե:
2018 թվականի մայիսի 4-ի Վրաստանի օրենք №2262 – կայք, 24.05.2018թ.
2020 թվականի հուլիսի 17-ի Վրաստանի օրենք №7061 – կայք, 29.07.2020թ.

Հոդված 266. «Անհետացման վտանգի տակ գտնվող վայրի ֆլորայի և ֆաունայի  միջազգային առևտրի մասին» կոնվենցիայի (CITES) հավելվածներում ընդգրկված տեսակների, դրանց մասերի և ածանցյալների արտահանման, ներմուծման, վերաարտահանման և ծովից ինտրոդուկցիայի թույլտվության տրման կարգը 
1. Առանց «Անհետացման վտանգի տակ գտնվող վայրի ֆլորայի և ֆաունայի  միջազգային առևտրի մասին» կոնվենցիայի (CITES) հավելվածներում ընդգրկված տեսակների, դրանց մասերի և ածանցյալների արտահանման, ներմուծման, վերաարտահանման և ծովից ինտրոդուկցիայի թույլտվության իրականացված արտահանման,   վերաարտահանման և ծովից ինտրոդուկցիայի դեպքերի համար, բացառության կարգով, նշված թույլտվությունը հնարավոր է տրամադրել հետահայաց։
2․ «Անհետացման վտանգի տակ գտնվող վայրի ֆլորայի և ֆաունայի  միջազգային առևտրի մասին» կոնվենցիայի (CITES) հավելվածներում ընդգրկված տեսակների, դրանց մասերի և ածանցյալների արտահանման, ներմուծման, վերաարտահանման և ծովից ինտրոդուկցիայի թույլտվության տրման, այդ թվում հետահայաց տրման կարգը սահմանվում է «Վրաստանի  «Կարմիր ցուցակի» և «Կարմիր գրքի» մասին Վրաստանի օրենքի   VIII1 գլխով։ 
2018 թվականի դեկտեմբերի 26-ի Վրաստանի օրենք №4144 – կայք, 31.12.2018թ.

Հոդված 27. Թույլտվություն տալը մերժելու հիմքերը
Թույլտվություն տվողը թույլտվություն չի տալիս, եթե՝
ա) թույլտվություն հայցողի կողմից ներկայացված դիմումը և կից փաստաթղթերը չեն բավարարում օրենքի պահանջները և վարչական մարմնի կողմից սահմանած ժամկետում թույլտվություն հայցողի կողմից չեն ուղղվել,
բ) թույլտվություն հայցողը չի կարող բավարարել օրենքով կամ օրենքի հիման վրա Վրաստանի կառավարության նորմատիվ ակտով կամ մունիցիպալիտետի ներկայացուցչական մարմնի կողմից սահմանված թույլտվության պայմանները,
գ) թույլտվություն հայցողը դատարանի օրինական ուժի մեջ մտած դատավճռով զրկվել է համապատասխան թույլտվություն պահանջող ոլորտում գործունեության իրավունքից։ 
2006 թվականի հուլիսի 25-ի Վրաստանի օրենք №3533 – ՎՕՏ I, №37, 07.08.2006թ., հոդվ․274
2009 թվականի սեպտեմբերի 24-ի Վրաստանի օրենք №1694 – ՎՕՏ I, №29, 12.10.2009թ., հոդվ․177
2020 թվականի հուլիսի 15-ի Վրաստանի օրենք №6916 – կայք, 28.07.2020թ.
2023 թվականի նոյեմբերի 30-ի Վրաստանի օրենք №3796 – կայք, 20.12.2023թ.

Հոդված 28. Թույլտվություն տալը  մերժելու բողոքարկումը
Թույլտվություն տվողի` թույլտվություն տալը մերժելու մասին որոշումը կարող է բողոքարկվել վերադաս վարչական մարմին (պաշտոնատար անձի) կամ դատարան:

Հոդված 29. Թույլտվություն տվողի իրավունքներն ու պարտականությունները
Թույլտվություն տվողը․
ա) օրենքով սահմանված դեպքերում և սահմանված կարգով տալիս է թույլտվություն, փոփոխում կամ չեղարկում է այն,
բ) վարում է գերատեսչական թույլտվությունների ռեեստր,
գ) (հանվել է),
դ) որոշումը կայացնելուց հետո 10-օրյա ժամկետում հրապարակում է տեղեկություն պարզ վարչական վարույթով տրված թույլտվության տրման, դրանում փոփոխություն կատարելու կամ դրա չեղարկման մասին,  ինչպես նաև տեղեկություններ այն թույլտվության մասին, որոնք ներառում են անձնական տվյալներ, պետական ​​և (կամ)  առևտրային գաղտնիք, Վրաստանի ընդհանուր վարչական օրենսգրքով և «Անձնական տվյալների պաշտպանության վերաբերյալ»  Վրաստանի օրենքով սահմանված կարգով,
ե) օրենքով սահմանված կարգով պահպանում է թույլտվություն հայցողի կողմից ներկայացված փաստաթղթերը, 
զ) օրենքով սահմանված կարգով վերահսկում է թույլտվություն ունեցող անձի կողմից թույլտվության պայմանների կատարումը։
2008 թվականի մարտի 19-ի Վրաստանի օրենք №5947 – ՎՕՏ I, №8, 28.03.2008թ., հոդվ․52
2012 թվականի մայիսի 25-ի Վրաստանի օրենք №6328 – կայք, 12.06.2012թ.

Հոդված 30. Թույլտվության վկայականի ձևը
Թույլտվության վկայականի ձևը սահմանվում է օրենքով և (կամ) թույլտվություն տվողի կամ վերադաս վարչական մարմնի նորմատիվ ակտով:

Հոդված 31. Թույլտվության վկայականը կորցնելը կամ վնասելը 
1. Թույլտվության վկայականը կորցնելու կամ վնասվելու դեպքում թույլտվություն ունեցող անձը գրավոր դիմում է թույլտվություն տվողին` թույլտվության վկայականի կրկնօրինակ տրամադրելու հարցով:
2. Թույլտվություն տվողը դիմումն ստանալուց հետո 2 օրվա ընթացքում տալիս է թույլտվության վկայականի կրկնօրինակ և համապատասխան տեղեկությունները մուտքագրում գերատեսչական թույլտվությունների ռեեստրում:
3. Թույլտվության վկայականի կրկնօրինակն ունի նույն իրավաբանական ուժը, ինչ նրա բնօրինակը:
4. Թույլտվության վկայականի կրկնօրինակ տալու համար վճարվելիք տուրքի չափը որոշվում է «Լիցենզիայի և թույլտվության տուրքերի մասին» Վրաստանի օրենքով կամ «Տեղական տուրքերի մասին» Վրաստանի օրենքի հիման վրա մունիցիպալիտետի ներկայացուցչական մարմնի որոշմամբ։ 
5. Սույն օրենքի 262 և 265 հոդվածներով նախատեսված դեպքերում թույլտվության  վկայականի կրկնօրինակ տալու արժեքը սահմանում է մունիցիպալիտետի ներկայացուցչական մարմինը:
6. (Հանվել է՝ 30.11.2023, №3796)։
2008 թվականի մարտի 19-ի Վրաստանի օրենք №5947 – ՎՕՏ I, №8, 28.03.2008թ., հոդվ․52
2009 թվականի սեպտեմբերի 24-ի Վրաստանի օրենք №1694 – ՎՕՏ I, №29, 12.10.2009թ., հոդվ․177
2010 թվականի հոկտեմբերի 15-ի Վրաստանի օրենք №3735 – ՎՕՏ I, №56, 20.10.2010թ., հոդվ․360
2011 թվականի փետրվարի 22-ի Վրաստանի օրենք №4214 – կայք, 10.03.2011թ.
2018 թվականի մայիսի 4-ի Վրաստանի օրենք №2262 – կայք, 24.05.2018թ.
2020 թվականի հուլիսի 15-ի Վրաստանի օրենք №6916 – կայք, 28.07.2020թ.
2023 թվականի նոյեմբերի 30-ի Վրաստանի օրենք №3796 – կայք, 20.12.2023թ.

Հոդված 32. Թույլտվության ուժի մեջ մտնելը և գործողության ժամկետը
1. Թույլտվություն տրամադրելու մասին որոշում կայացնելու դեպքում թույլտվություն հայցողն իրավազոր է մինչև թույլտվության վկայականը ստանալը համապատասխան վարչական ակտի հիման վրա կատարել թույլտվությամբ նախատեսված գործողությունը:
2. Թույլտվություն տվողի կողմից օրենքով սահմանված ժամկետում թույլտվություն տալու կամ թույլտվություն տալը մերժելու որոշում չկայացնելու դեպքում  թույլտվություն հայցողը կարող է թույլտվությամբ նախատեսված գործողությունը կատարել միայն թույլտվության վկայականը ստանալուց հետո:
3. Թույլտվությունը կորցնելու կամ վնասվելու դեպքում թույլտվություն ունեցող անձն իրավունք ունի մինչև թույլտվության վկայականը վերականգնելը կատարել թույլտվություն պահանջող գործողությունը համապատասխան վարչական ակտի հիման վրա:
4. Թույլտվություն տվողը պարտավոր է դիմումը բավարարելու մասին որոշում ընդունելու հետ  մեկտեղ  տրամադրել համապատասխան թույլտվության վկայական (բացառությամբ սույն օրենքի 24-րդ հոդվածի 28-րդ և 281 կետերով նախատեսված դեպքերի. այդ դեպքերում թույլտվության տրման գործընթացը կհամարվի ավարտված վարչական ակտի հրապարակման պահից):
5. Թույլտվությունը տրվում է մեկ անգամ՝ սահմանված ժամկետով կամ անժամկետ: Թույլտվության գործողության ժամկետը սահմանվում է օրենքով կամ օրենքի հիման վրա Վրաստանի կառավարության նորմատիվ ակտով, իսկ սույն օրենքի 261, 262 և 265 հոդվածներով նախատեսված դեպքերում՝ մունիցիպալիտետի համապատասխան մարմնի համապատասխան որոշմամբ։ Թույլտվության գործողության սահմանված ժամկետը ավտոմատ կերպով երկարաձգվում է (բացառությամբ սույն օրենքի 261, 262 և 265 հոդվածներով նախատեսված դեպքերի), եթե այդ թույլտվության հետ կապված թույլտվության պայմանները չեն փոխվել, և թույլտվություն ունեցողը ներկայացնում է գրավոր դիմում  և Վրաստանի օրենսդրությամբ սահմանված տուրքի վճարումը հաստատող անդորրագիր։
6. Թույլտվությունը, որպես կանոն, տրվում է չսահմանված ժամկետով։ Օրենքով կամ օրենքի հիման վրա Վրաստանի կառավարության նորմատիվ ակտով, իսկ սույն օրենքի 261, 262 և 265 հոդվածներով նախատեսված դեպքերում, մունիցիպալիտետի ներկայացուցչական մարմնի որոշմամբ  կարող է սահմանվել թույլտվության գործողության սահմանված ժամկետ։ Ժամկետը որոշելիս նկատի է առնվում թույլտվություն պահանջող գործողության էությունը և (կամ)  իրականացվելիք տեխնիկական գործընթացները։
2008 թվականի դեկտեմբերի 5-ի Վրաստանի օրենք №628 – ՎՕՏ I , №36, 12.12.2008թ., հոդվ․236
2010 թվականի հոկտեմբերի 15-ի Վրաստանի օրենք №3735 – ՎՕՏ I , №56, 20.10.2010թ., հոդվ.360
2011 թվականի փետրվարի 22-ի Վրաստանի օրենք №4214 – կայք, 10.03.2011թ.
2018 թվականի մայիսի 4-ի Վրաստանի օրենք №2262 – կայք, 24.05.2018թ.
2018 թվականի հոկտեմբերի 31-ի Վրաստանի օրենք №3571 – կայք, 20.11.2018թ.
2020 թվականի հուլիսի 15-ի Վրաստանի օրենք №6916 – կայք, 28.07.2020թ.
2023 թվականի նոյեմբերի 30-ի Վրաստանի օրենք №3796 – կայք, 20.12.2023թ.

Գլուխ VIII. Թույլտվության պայմանների կատարման նկատմամբ վերահսկողությունը։ Թույլտվության չեղարկումը
Հոդված 33. Թույլտվության պայմանների կատարման նկատմամբ վերահսկողությունը
1. Թույլտվություն տվողը վերահսկում է թույլտվություն ունեցողի կողմից թույլտվության պայմանների կատարումը: Թույլտվություն տվողն իրավազոր է վերահսկողություն իրականացնել, եթե նշված գործառույթն օրենսդրությամբ չի պատկանում այլ վարչական մարմնի իրավասությանը: Օրենքով նախատեսված դեպքերում կարող են նաև այլ նորմատիվ ակտերով նախատեսված պահանջներ ենթարկվել թույլտվություն տվողի հսկողությանը, և դրանց խախտման դեպքում կարող են կիրառվել սույն օրենքով նախատեսված պատասխանատվության ձևերը:
2. Թույլտվություն տվողը վերահսկում է միայն թույլտվության պայմանների կատարումը ընտրողաբար ստուգելով։
3. Թույլտվություն տվողը վերահսկում է թույլտվության պայմանների կատարումը միայն թույլտվության պայմանների ստուգմամբ: Թույլտվություն տվողն իրավունք չունի ստուգելու կամ պահանջելու փաստական ​​հանգամանքների ներկայացում, որոնք անմիջականորեն կապված չեն թույլտվություն ունեցող անձի կողմից թույլտվության պայմանների պահպանման հետ:
4. Ընտրովի ստուգում իրականացնելու մասին թույլտվություն տվողի որոշումը վարչական ակտ է: Թույլտվություն տվողը պարտավոր է ընտրովի ստուգման ժամանակ նշված վարչական ակտը ներկայացնել թույլտվություն ունեցող անձին։ 
5. Թույլտվություն տվողի որոշմամբ ընտրովի ստուգմանը հնարավոր է մասնակցեն այլ վարչական մարմինների ներկայացուցիչներ:
6. Թույլտվություն տվողը պարտավոր է ընտրովի ստուգման ավարտից հետո կազմել համապատասխան ստուգման ակտ, որը մուտքագրվելու է թույլտվություն տվողի կողմից այդ նպատակով հատուկ վարվող ռեեստրում:
7. Եթե օրենքով այլ բան նախատեսված չէ, թույլտվություն տվողը կարող է վերահսկել թույլտվության պայմանների կատարումը օրացուցային տարվա ընթացքում միայն մեկ անգամ:
8. Սույն հոդվածի 2-րդ–7-րդ կետերի գործողությունը չի տարածվում սույն օրենքի 262 և 265 հոդվածներով և «Վիճակախաղերի, մոլախաղերի և շահումով խաղերի կազմակերպման մասին» Վրաստանի օրենքով նախատեսված դեպքերի վրա։
9. Սույն օրենքի 262 և 265 հոդվածներով  «Վիճակախաղերի, մոլախաղերի և շահումով խաղերի կազմակերպման մասին» Վրաստանի օրենքով նախատեսված դեպքերում թույլտվության պայմանների վերահսկողությունն իրականացվում է Վրաստանի օրենսդրությանը համապատասխան:
10. Սույն օրենքի 24-րդ հոդվածի 54-րդ կետով նախատեսված թույլտվություն տվողն իրավունք ունի օրացուցային տարվա ընթացքում վերահսկել թույլտվության պայմանների կատարումը միայն երեք անգամ:
2010 թվականի հոկտեմբերի 15-ի Վրաստանի օրենք №3735 – ՎՕՏ I, №56, 20.10.2010թ., հոդվ.360
2011 թվականի փետրվարի 22-ի Վրաստանի օրենք №4214 – կայք, 10.03.2011թ.
2018 թվականի մայիսի 4-ի Վրաստանի օրենք №2262 – կայք, 24.05.2018թ.
2020 թվականի հունիսի 25-ի Վրաստանի օրենք №6488 – կայք, 07.02.2020թ.
2023 թվականի հուլիսի 3-ի Վրաստանի օրենք №3457 – կայք, 25.07.2023թ.
2023 թվականի նոյեմբերի 30-ի Վրաստանի օրենք №3796 – կայք, 20.12.2023թ.

Հոդված 34. Պատասխանատվությունը թույլտվության պայմանների խախտման համար։ Թույլտվության չեղարկումը
1. Թույլտվություն ունեցող անձի կողմից օրենքով սահմանված թույլտվության պայմանները չկատարելը հանգեցնում է թույլտվություն ունեցող անձի տուգանման օրենքով սահմանված կարգով: Տուգանքի չափը սահմանվում է օրենքով։ Թույլտվություն տվողը ողջամիտ ժամկետ է սահմանում թույլտվության պայմանների բավարարման համար և սահմանում է այն պայմանները, որոնց  պահպանումը պարտադիր է կոնկրետ գործողության իրականացման համար:
2. Չնայած պատասխանատվության նշանակմանը՝ թույլտվություն ունեցող անձի կողմից  սահմանված ժամկետում թույլտվության պայմանները չկատարելը (բացառությամբ խաղային մեքենաների սրահի, խաղատան, տոտալիզատորի, վիճակախաղի և բինգո կազմակերպելու թույլտվության) կհանգեցնի սահմանված տուգանքի եռապատկման: Թույլտվություն ունեցող անձի նկատմամբ տուգանք նշանակելիս սահմանվում է ժամկետ և համապատասխան պայմաններ թույլտվության պայմանների բավարարման համար։ 
[2. Չնայած պատասխանատվության նշանակմանը՝ թույլտվություն ունեցող անձի կողմից  սահմանված ժամկետում թույլտվության պայմանները չկատարելը (բացառությամբ խաղային մեքենաների սրահի, խաղատան, տոտալիզատորի, վիճակախաղի և բինգո կազմակերպելու թույլտվության կամ համակարգային-էլեկտրոնային ձևով խաղային սարքերի խաղերի,  համակարգային-էլեկտրոնային ձևով տոտալիզատորի խաղերի կազմակերպման թույլտվություն ունեցողի կողմից թույլտվության տուրքի վճարման ժամկետի խախտման) կհանգեցնի սահմանված տուգանքի եռապատկման: Թույլտվություն ունեցող անձի նկատմամբ տուգանք նշանակելիս սահմանվում է ժամկետ և համապատասխան պայմաններ թույլտվության պայմանների բավարարման համար։  (Ուժի մեջ  մտնի 2024 թվականի հունիսի 1-ից)]
3. Եռապատկված տուգանքի նշանակումից հետո սահմանված ժամկետը լրանալուց հետո, եթե թույլտվություն ունեցող անձը չի բավարարում թույլտվության պայմանները, սահմանված տուգանքը եռապատկվում է:
4. Եթե, չնայած սույն հոդվածի 1-ին, 2-րդ և 3-րդ կետերով նախատեսված պատասխանատվության նշանակմանը, թույլտվություն ունեցողը չի ապահովել թույլտվության պայմանների կատարումը, թույլտվություն տվողը որոշում է կայացնում թույլտվությունը չեղարկելու մասին:
41. Եթե թույլտվություն ունեցողը, անկախ «Վիճակախաղերի, մոլախաղերի և շահումով խաղերի կազմակերպման մասին» Վրաստանի օրենքի 371 հոդվածի «բ», «դ», «զ», «ը», «ժ» կամ «ժդ»  ենթակետերով նախատեսված տուգանքի նշանակումից, չի ապահովել թույլտվության պայմանների կատարումը, թույլտվություն տվողը որոշում է կայացնում թույլտվության չեղարկման մասին։
[41. Եթե թույլտվություն ունեցողը, չնայած «Վիճակախաղերի, մոլախաղերի և շահումով խաղերի կազմակերպման մասին» Վրաստանի օրենքի 371 հոդվածի «բ», «դ», «զ», «ը», «ժ», «ժդ» կամ «ժէ» ենթակետերով նախատեսված տուգանքի նշանակմանը, չի ապահովել թույլտվության պայմանների կատարումը, թույլտվություն տվողը որոշում է կայացնում թույլտվության չեղարկման մասին։ (Ուժի մեջ  մտնի 2024 թվականի հունիսի 1-ից)]
42. Խաղատան կազմակերպման թույլտվությունը/խաղային մեքենաների սրահի կազմակերպման թույլտվությունը չեղարկելու դեպքում չեղարկվում է վերոհիշյալ թույլտվության հիման վրա տրված ազարտային ակումբի ստեղծման թույլտվությունը։ 
[43. Եթե ​​համակարգային-էլեկտրոնային ձևով խաղատան խաղեր կազմակերպելու թույլտվությունը տրված է խաղատան կազմակերպման թույլտվության հիման վրա, խաղատան կազմակերպման թույլտվությունը չեղարկելու դեպքում չեղարկվում է հիշյալ թույլտվության հիման վրա ստացված համակարգային-էլեկտրոնային ձևով խաղատան խաղեր կազմակերպելու թույլտվությունը։ 
44. Եթե ​​համակարգային-էլեկտրոնային ձևով խաղային մեքենաների խաղեր կազմակերպելու թույլտվությունը տրված է  խաղային մեքենաների սրահի կազմակերպման թույլտվության հիման վրա, ապա խաղային մեքենաների սրահի կազմակերպման թույլտվությունը չեղարկելու դեպքում  չեղարկվում է հիշյալ թույլտվության հիման վրա ձեռք բերված համակարգային-էլեկտրոնային ձևով խաղային մեքենաների խաղեր կազմակերպելու թույլտվությունը։ 
45. Տոտալիզատորի կազմակերպման թույլտվությունը չեղարկելու դեպքում չեղարկվում է նշված թույլտվության հիման վրա ստացված համակարգային-էլեկտրոնային ձևով տոտալիզատորի խաղերի կազմակերպման թույլտվությունը: (Ուժի մեջ  մտնի 2024 թվականի հունիսի 1-ից)]
5. Թույլտվություն տվողը թույլտվությունը չեղարկելու մասին որոշման մեջ պետք է հիմնավորի պատասխանատվության այս ձևի կիրառման անհրաժեշտությունը։
6. Թույլտվության չեղարկումը նշանակում է թույլտվության տրման  մասին որոշումը Վրաստանի ընդհանուր վարչական օրենսգրքին համապատասխան ուժը կորցրած հայտարարել:
7. Բացի Վրաստանի վարչական օրենսգրքի 61-րդ հոդվածով նախատեսվածից, թույլտվության տրման  մասին որոշումը ուժը կորցրած ճանաչելու հիմքերն են․ 
ա) թույլտվություն ունեցող անձի պահանջը, 
բ) թույլտվություն ունեցող անձի մահը (լուծարումը), սահմանված կարգով մահացած հայտարարելը, անհետ կորած ճանաչելը և աջակցություն ստացող ճանաչելը,  եթե դատարանի որոշմամբ այլ բան սահմանված չէ,
գ) օրենքով սահմանված թույլտվության պայմանները չկատարելը,
դ) դատարանի օրինական ուժի մեջ մտած  դատավճիռը գործունեության իրավունքից զրկելու մասին։
8. Թույլտվություն տվողը թույլտվությունը չեղարկելու մասին որոշումը կայացնում է թույլտվության տրման  համար սույն օրենքով սահմանված կարգով։ Թույլտվություն տվողը պարտավոր է թույլտվություն ունեցող անձին  անհապաղ տեղեկացնել թույլտվությունը չեղարկելու վերաբերյալ վարչական վարույթ հարուցելու մասին։
9. Սույն հոդվածի 7-րդ կետի «դ» ենթակետով նախատեսված հիմքի առկայության դեպքում, ինչպես նաև անհետաձգելիության դեպքում, երբ որոշման կայացման հապաղումը կարող է էական վնաս պատճառել հանրային ​​կամ մասնավոր շահերին, թույլտվություն տվողը  պարտավոր է 3 օրվա ընթացքում կայացնել պատճառաբանված  որոշում թույլտվությունը չեղարկելու մասին և թույլտվության չեղարկման մասին անհապաղ տեղյակ պահել թույլտվություն ունեցող անձին։ 
10. Թույլտվությունը չեղարկելու մասին որոշումը կարող է բողոքարկվել վերադաս վարչական մարմնին (պաշտոնատար անձին) կամ դատարան:
11. Թույլտվության վկայականը պետք է վերադարձվի թույլտվություն տվողին՝ թույլտվությունը չեղարկելու մասին որոշումն ուժի մեջ մտնելուց հետո 3 օրվա ընթացքում:
12. Եթե թույլտվության չեղարկումը կարող է ավելի մեծ վնաս պատճառել, քան թույլտվության գործողության շարունակումը, կամ ըստ էության անհնար է կասեցնել դրա գործողությունը,  թույլտվություն տվողը պատճառաբանված  որոշում է կայացնում թույլտվություն ունեցող անձին իր կողմից սահմանված պայմանների պահպանմամբ թույլտվություն պահանջող գործողության իրականացման իրավունքի շնորհման մասին։  Նման դեպքում թույլտվություն ունեցող անձը պարտավոր է թույլտվություն տվողի կողմից սահմանված ողջամիտ ժամկետում ապահովել թույլտվության լրացուցիչ պայմանների կատարում։
13. Եթե սույն հոդվածի 12-րդ կետով նախատեսված դեպքում թույլտվություն ունեցող անձի կողմից չի ապահովվի թույլտվության պայմանների կատարումը,  թույլտվություն տվողն իրավազոր է, չնայած թույլտվություն ունեցող անձի նկատմամբ պատասխանատվության նշանակմանը, կայացնել  թույլտվության պայմանների կատարման որոշում իր կամ երրորդ անձանց միջոցով, թույլտվություն ունեցող անձի անունից կամ ծախսով ապահովելու մասին։ 
14. Օրենքով նախատեսված թույլտվությունների տեսակների դեպքում, երբ թույլտվության պայմանների կատարումն անհնար է  սույն հոդվածի 13-րդ կետով նախատեսված կարգով,  թույլտվություն տվողի միջնորդության հիման վրա դատարանը որոշում է կայացնում թույլտվության գործողություններ իրականացնելու և թույլտվության պայմանները կատարելու համար հատուկ կառավարիչ նշանակելու մասին։ Եթե ​​հապաղումը կարող է վնաս պատճառել, ապա թույլտվություն տվողը պատճառաբանված  որոշմամբ նշանակում է հատուկ կառավարիչ և  անհապաղ ներկայացնում է դատարան՝ որոշում կայացնելու համար։ 
15. Սույն հոդվածի 12-րդ, 13-րդ և 14-րդ կետերով սահմանված կարգը հնարավոր է կիրառել՝ անկախ թույլտվություն ունեցողին տուգանելուց, եթե թույլտվություն տվողին նախապես հայտնի է, որ թույլտվություն ունեցող անձի նկատմամբ տուգանքի կիրառումը չի կարող ապահովել թույլտվության պայմանների կատարումը։ Թույլտվություն տվողը պարտավոր է հիմնավորել նշված որոշումը։
16. Հատուկ կառավարիչն իրավազոր է թույլտվություն ունեցող անձի հաշվին լիցենզիայի պայմանների կատարումը հնարավորինս կարճ ժամկետում ապահովելու համար իրականացնել թույլտվության գործողության հետ կապված բոլոր միջոցառումները: Եթե ​​օրենքով այլ ժամկետ սահմանված չէ, ապա հատուկ կառավարչի կատարած գործողությունների ամենամսյա հաշվետվությունը հաստատում է դատարանը։
17. Հատուկ կառավարիչ թույլտվության պայմանների նախատեսմամբ նշանակվում է սահմանված ժամկետով։ Եթե ​​սահմանված ժամկետում թույլտվության պայմանները չեն կարողացել կատարվել,  դատարանն իրավունք ունի երկարաձգել նշված ժամկետը։
18. Թույլտվություն ունեցող անձը պարտավոր է, պահանջելու դեպքում, հատուկ կառավարիչին անհապաղ տրամադրել թույլտվության գործողության հետ կապված ցանկացած տեղեկություն կամ նյութական միջոցներ: Թույլտվություն ունեցող անձի կողմից նշված պարտականությունը չկատարելը կամ հատուկ կառավարչին խոչընդոտելը կհանգեցնի թույլտվություն ունեցող անձի պատասխանատվության՝ օրենքով սահմանված կարգով:
19. Հատուկ կառավարչի կամ թույլտվություն ունեցող անձի կողմից թույլտվության պայմանների կատարումը ապահովելու դեպքում, դատարանը որոշում է կայացնում հատուկ կառավարումը չեղարկելու մասին:
20. Թույլտվության պայմանների կատարման ապահովմանն ուղղված բոլոր գործողությունները, ներառյալ հատուկ կառավարչի վարձատրությունը, իրականացվում են թույլտվություն ունեցող անձի հաշվին:
21. Հատուկ կառավարչի լիազորության, գործունեության և հատուցման հարցերը,  թույլտվության գործողության առանձնահատկությունների նախատեսմամբ, կարող են լրացուցիչ կարգավորվել թույլտվություն տվողի կամ նրա վերադաս (վերահսկող) վարչական մարմնի նորմատիվ ակտով:
22. Սույն հոդվածի 11-րդ–21-րդ կետերը չեն տարածվում նույն հոդվածի 7-րդ կետի «դ» ենթակետով նախատեսված դեպքի վրա:
2006 թվականի հուլիսի 25-ի Վրաստանի օրենք №3533 – ՎՕՏ I, №37, 07.08.2006թ., հոդվ․274
2011 թվականի հունիսի 24-ի Վրաստանի օրենք №4936 – կայք, 30.06.2011թ.
2011 թվականի նոյեմբերի 8-ի Վրաստանի օրենք №5247 – կայք, 22.11.2011թ.
2011 թվականի դեկտեմբերի 9-ի Վրաստանի օրենք №5450 – կայք, 22.12.2011թ.
2012 թվականի ապրիլի 24-ի Վրաստանի օրենք №6054 – կայք, 27.04.2012թ.
2015 թվականի մարտի 20-ի Վրաստանի օրենք №3371 – կայք, 31.03.2015թ.
2023 թվականի փետրվարի 9-ի Վրաստանի օրենք № 2585 – կայք, 24.02.2023թ.

Հոդված 341. Սույն օրենքի 24-րդ հոդվածի 54-րդ կետով նախատեսված թույլտվության կասեցումը 
1. Թույլտվություն ունեցող անձի կողմից Վրաստանի օրենսդրությամբ սահմանված թույլտվության պայմանները չկատարելը կհանգեցնի նրա տուգանման Վրաստանի օրենսդրությամբ սահմանված կարգով։ Տուգանքի չափը սահմանվում է օրենքով։ Թույլտվություն տվողը սահմանում է թույլտվության պայմանների կատարման ողջամիտ ժամկետ և սահմանում է այն պայմանները, որոնք պետք է պահպանվեն կոնկրետ գործողություն իրականացնելու համար։
2. Թույլտվություն ունեցող անձի կողմից թույլտվության պայմանները սահմանված ժամկետում չկատարելը կհանգեցնի նրա տուգանման՝ Վրաստանի օրենսդրությամբ սահմանված կարգով։
3. Անկախ թույլտվության ունեցող անձի նկատմամբ պատասխանատվության նշանակումից, եթե մարդու կյանքին և առողջությանը և (կամ)  համաճարակաբանական իրավիճակին վտանգ է սպառնում, թույլտվություն տվողն իրավունք ունի մինչև թույլտվություն ունեցող անձի կողմից   թույլտվության պայմանների բավարարումը որոշում կայացնել թույլտվությունն ամբողջությամբ կամ մասնակի կասեցնելու մասին (այդ թվում՝ կոնկրետ հասցեում)։ 
4. Եթե թույլտվության կասեցումը կարող է ավելի մեծ վնաս պատճառել, քան թույլտվության շարունակումը, ապա թույլտվություն տվողը պատճառաբանված  որոշում է կայացնում թույլտվության տիրոջը թույլտվության գործունեությունը շարունակելու իրավունք տալ իր կողմից սահմանված պայմանների պահպանմամբ: Նման դեպքում թույլտվություն ունեցող անձը պարտավոր է թույլտվություն տվողի կողմից սահմանված ողջամիտ ժամկետում ապահովել թույլտվության լրացուցիչ պայմանների կատարումը։
5. Եթե թույլտվություն ունեցող անձը թույլտվություն տվողի կողմից սահմանված ժամկետում չի կատարում թույլտվության պայմանները, ապա թույլտվություն տվողը որոշում է կայացնում թույլտվությունը կասեցնելու մասին:
6. Թույլտվություն տվողը պարտավոր է թույլտվության կասեցման որոշում կայացնելուց հետո 24 ժամվա ընթացքում միջնորդություն ներկայացնել դատարան՝ թույլտվության կասեցումը հաստատելու մասին։ Նշված ժամկետում միջնորդությունը չներկայացնելու դեպքում թույլտվությունը կասեցնելու մասին որոշումը կհամարվի չեղարկված, իսկ թույլտվությունը՝ վերականգնված։
7. Թույլտվության կասեցումից հետո, խախտումները վերացնելու դեպքում, թույլտվություն տվողը թույլտվություն ունեցող անձի դիմումի հիման վրա 5 աշխատանքային օրվա ընթացքում տեղում ստուգում է թույլտվության պայմանները բավարարելու փաստը, հրապարակում է համապատասխան ստուգման ակտ և որոշում է կայացնում թույլտվությունը կասեցնելու որոշումը չեղարկելու մասին։
8. Եթե թույլտվություն տվողը որոշում է կայացնում թույլտվության կասեցման մասին որոշման չեղարկումը մերժելու մասին,   նրա պատճառաբանված  որոշումը պետք է անհապաղ հանձնվի/ուղարկվի շահագրգիռ կողմին: Նշված որոշումը բողոքարկվում է դատարան։ Դատարանը գործը քննում է Վրաստանի վարչական դատավարության օրենսգրքի VII26 գլխով սահմանված կարգով։
9. Եթե թույլտվությունը կասեցնելու մասին որոշումը կայացնելուց հետո 1 տարվա ընթացքում թույլտվություն ունեցող անձը չի ապահովել թույլտվության պայմանների կատարումը, ապա թույլտվություն տվողը սույն օրենքով սահմանված կարգով որոշում է կայացնում թույլտվությունը չեղարկելու մասին:
10. Թույլտվություն տվողը թույլտվությունը կասեցնելու որոշման մեջ պետք է հիմնավորի պատասխանատվության այս ձևի կիրառման անհրաժեշտությունը։
11. Թույլտվության կասեցման մասին որոշումը կայացվում է սույն օրենքով սահմանված կարգով և հաստատվում Վրաստանի վարչական դատավարության օրենսգրքի VII26 գլխով սահմանված կարգով:
2023 թվականի հուլիսի 3-ի Վրաստանի օրենք № 3457 – կայք, 25.07.2023թ.

Հոդված 35. Թույլտվության տրման, դրա տրամադրումը մերժելու կամ դրա չեղարկման մասին  որոշման կասեցումը վարչական բողոք կամ հայցադիմում ներկայացնելու դեպքում 
Վարչական բողոք կամ հայցադիմում ներկայացնելու դեպքում թույլտվության տրամադրումը, դրա տրամադրումը մերժելու կամ դրա չեղարկելու մասին  որոշումը չի կասեցվի, եթե թույլտվություն տվողը կամ բողոքը (հայցադիմումը) քննող վարչական մարմինը կամ դատարանը չի կայացնի այլ որոշում։ 

Բաժին IV. Գերատեսչական լիցենզիաների և թույլտվությունների ռեեստրները։ Տեղեկությունների հասանելիությունը։ Պատասխանատվությունը  
2008 թվականի մարտի 19-ի Վրաստանի օրենք №5947 – ՎՕՏ I, №8, 28.03.2008թ., հոդվ․52

Գլուխ IX. Գերատեսչական լիցենզիաների և թույլտվությունների ռեեստրները։ Տեղեկությունների հասանելիությունը։ 
Հոդված 36. Գերատեսչական լիցենզիաների և թույլտվությունների ռեեստրները։ Տեղեկությունների հասանելիությունը։ 
1. (Հանվել է):
2. Գերատեսչական լիցենզիաների/թույլտվությունների ռեեստրը վարում է լիցենզիա/թույլտվություն տվողը:
3. Լիցենզիա/թույլտվություն տվողը լիցենզիայի/թույլտվության տրման, փոփոխման, չեղարկման և կրկնօրինակի տրման վերաբերյալ տվյալները պետք է մուտքագրի գերատեսչական լիցենզիաների/թույլտվությունների ռեսստրում՝ որոշում կայացնելուց հետո 2 օրվա ընթացքում:
4. Գերատեսչական լիցենզիաների/թույլտվությունների ռեեստրում մուտքագրվում է  նաև.
ա) տվյալներ լիցենզիա/թույլտվություն ունեցող անձի մասին. անվանումը՝ «Վրաստանի կառավարության կառուցվածքի, լիազորության և գործունեության կարգի մասին»  Վրաստանի օրենքով նախատեսված նախարարության կամ նրա կառավարման ոլորտում գտնվող պետական ​​ենթագերատեսչային հիմնարկի համար, Ձեռնարկատերերի և ոչ ձեռնարկատիրական (ոչ առևտրային) իրավաբանական անձանց ռեեստրում գրանցման վերաբերյալ տվյալներ՝ անհատ ձեռնարկատիրոջ կամ իրավաբանական անձի համար (այլ կազմակերպական կազմավորումների համար), անուն, ազգանուն, բնակության և աշխատավայրի մասին տվյալներ՝ ֆիզիկական անձի համար,
բ) տվյալներ լիցենզիա/թույլտվություն ունեցող անձի ֆիրմային անվանման (անուն, ազգանուն), կազմակերպաիրավական ձևի, գտնվելու վայրի փոփոխության կամ վերակազմակերպման մասին,
գ) լիցենզիայի/թույլտվության տեսակը (տեսակները),
դ) լիցենզիայի/թույլտվության վկայականի համարը և տրման ամիս, ամսաթիվ, տարեթիվը, լիցենզիան/թույլտվությունը հանրային ​​վարչական վարույթով տրամադրողի իրավաբանական հասցեն և համապատասխան որոշումը ստորագրած պաշտոնատար անձի ինքնությունը։
5. Լիցենզիան և (կամ) թույլտվությունը հանրային վարչական վարույթով տրամադրողը պարտավոր է.
ա) (հանվել է),
բ) որոշումը կայացնելուց հետո 10-օրյա ժամկետում Վրաստանի պաշտոնական տպագիր մարմնում՝ «Վրաստանի օրենսդրական տեղեկատուում» հրապարակել տվյալներ լիցենզիայի տրման, դրանում փոփոխություն կատարելու կամ չեղարկման մասին, բացառությամբ այն լիցենզիայի մասին տվյալների, որոնք տրվում են կառավարման միասնական ավտոմատ միջոցների օգտագործմամբ, 
գ) մունիցիպալիտետի համապատասխան մարմնի կողմից տրված թույլտվությունները հրապարակում է թույլտվություն տվողը հրապարակային։ 
6. (Հանվել է):
7. (Հանվել է):
8. (Հանվել է):
9. (Հանվել է):
10. (Հանվել է):
11. Յուրաքանչյուր ոք իրավունք ունի Վրաստանի ընդհանուր վարչական օրենսգրքով սահմանված կարգով ծանոթանալու գերատեսչական լիցենզիաների/թույլտվությունների ռեեստրի տվյալներին և ստանալ լիցենզիաների/թույլտվությունների հետ կապված հանրային տեղեկություններ։
2008 թվականի մարտի 19-ի Վրաստանի օրենք №5947 – ՎՕՏ I, №8, 28.03.2008թ., հոդվ․52
2009 թվականի նոյեմբերի 3-ի Վրաստանի օրենք №1972 – ՎՕՏ I, №35, 19.11.2009թ., հոդվ․261
2010 թվականի հուլիսի 21-ի Վրաստանի օրենք №3550 – ՎՕՏ I, №46, 04.08.2010թ., հոդվ․ 285
2011 թվականի դեկտեմբերի 27-ի Վրաստանի օրենք №5647 – կայք, 09.01.2012թ.
2020 թվականի հուլիսի 15-ի Վրաստանի օրենք №6916 – կայք, 28.07.2020թ.

Գլուխ X. Պատասխանատվությունը
Հոդված 37. Պատասխանատվությունը սույն օրենքի խախտման համար
1. Սույն օրենքի խախտման համար պատասխանատվությունը սահմանվում է Վրաստանի օրենսդրությամբ:
2. Լիցենզիա կամ թույլտվություն տվողի կողմից սույն օրենքի պահանջները խախտելով սահմանված ժամկետում լիցենզիա  կամ թույլտվություն տալու կամ տալը մերժելու մասին որոշում չկայացնելը  կամ այլ վարչական մարմնի կողմից սահմանված ժամկետում որոշում չկայացնելը հանգեցնում է մեղավոր պաշտոնատար անձի  6 ամիս ժամկետով ավելի ցածր պաշտոնի տեղափոխման։ 
3. Սույն հոդվածի 2-րդ կետով նախատեսված իրավախախտումը 3 տարվա ընթացքում կրկնակի կատարելը կհանգեցնի պաշտոնատար անձին զբաղեցված պաշտոնից ազատման:
4. Լիցենզիա կամ թույլտվություն տրամադրողի կողմից սույն օրենքի 10-րդ հոդվածի 18-րդ կետով և 26-րդ հոդվածի 11-րդ կետով նախատեսված դեպքերում լիցենզիայի կամ թույլտվության վկայականի անհապաղ տրամադրումը մերժելը հանգեցնում է մեղավոր պաշտոնատար անձի նախազգուշացման: Նշված իրավախախտումը 3 տարվա ընթացքում կրկնելը կհանգեցնի պաշտոնատար անձի աշխատանքից ազատման։
5. Թույլ չի տրվում պաշտոնատար անձի նշանակում նույն պաշտոնին, որից նա ազատվել է սույն հոդվածում նշված հիմքերով: Թույլ չի տրվում նաև այս անձի նշանակում ազատված պաշտոնի բովանդակությամբ կամ  գործառույթով այլ պաշտոնի։


Բաժին V. Անցումային և եզրափակիչ դրույթներ

    Գլուխ XI. Անցումային դրույթներ

Հոդված 38. Մինչև սույն օրենքի ուժի մեջ մտնելը տրված լիցենզիաների և թույլտվությունների իրավական կարգավիճակը
1. Եթե որոշակի գործունեությունը կամ գործողությունը, որի համար տրվում էր լիցենզիա կամ թույլտվություն, այլևս չի կարգավորվում սույն օրենքով, ոչ ոք իրավունք չունի պահանջել լիցենզիա կամ թույլտվություն այդ գործունեության կամ գործողության իրականացման համար:
2. Մինչև սույն օրենքի ուժի մեջ մտնելը այն որոշակի գործունեության կամ գործողության համար տրված լիցենզիան կամ թույլտվությունը, որը կարգավորվում է սույն օրենքով,  պահպանում է իրավաբանական ուժը համապատասխան ժամկետի ընթացքում: 
3. Եթե կոնկրետ գործունեության կամ գործողության համար լիցենզիա էր տրվում և սույն օրենքն ուժի մեջ մտնելուց հետո տրվում է թույլտվություն կամ հակառակը, այնպես, որ չեն փոփոխվել լիցենզիայի կամ թույլտվության պայմանները, լիցենզիա կամ թույլտվություն ունեցող անձը իրավազոր է դիմումի հիման վրա պահանջել լիցենզիայի կամ թույլտվության վկայականի տրամադրում։ Լիցենզիա կամ թույլտվություն տվողը պարտավոր է անհապաղ տալ համապատասխան վկայականը։ 
4. Մինչև 2009-2010 ուսումնական տարվա սկիզբը միջնակարգ մասնագիտական ​​կրթական գործունեության լիցենզիա ստացած իրավաբանական անձինք համարվում են լիցենզավորված՝ «Կրթական և դաստիարակչական հաստատությունների գործունեության լիցենզավորման մասին» Վրաստանի օրենքի համաձայն:
2007 թվականի մարտի 28-ի Վրաստանի №4532 – ՎՕՏ, №15, 23.04.2007թ., հոդվ․121
Հոդված 381. Ավտորիզացված դեղատան թույլտվության տրման անցումային կարգավորումը
I խմբի դեղատուն հիմնելու թույլտվություն ունեցող դեղատունը սույն օրենքի 24-րդ հոդվածի 46-րդ կետով նախատեսված գործունեության համար նոր թույլտվություն ստանալու անհրաժեշտություն չունի: Համապատասխան թույլտվություն տվողը պարտավոր է I խմբի դեղատուն կազմակերպելու թույլտվություն ունեցող դեղատան դիմելու դեպքում  անվճար ապահովել թույլտվության ձևաթղթի փոփոխում համապատասխան թույլտվությամբ։
2009 թվականի օգոստոսի 10-ի Վրաստանի օրենք №1589 – ՎՕՏ I, №26, 27.08.2009 թ

Հոդված 382. Բժշկական գործունեության լիցենզիայի/թույլտվության տրման  սկզբունքները
1. Սույն օրենքով սահմանված բժշկական գործունեության լիցենզիա/թույլտվություն տրամադրելիս՝ կիրառվում են սույն օրենքի 38-րդ հոդվածի նորմերը՝ անկախ լիցենզիա/թույլտվություն տրամդրելու ժամկետից: 
2. Եթե բժշկական գործունեության լիցենզիա ունեցողը մտադրվում է լրացուցիչ իրականացնել այն գործունեություններից որևէ մեկը, որի համար տրվում է այլ լիցենզիա, նա պարտավոր է բավարարել այդ լիցենզիան ստանալու համար սահմանված տարբերվող պայմանները:
3. Սույն հոդվածի 2-րդ կետով նախատեսված դեպքում ստուգվում են միայն նոր լիցենզիա ստանալու համար անհրաժեշտ տարբերվող պայմանները: Լիցենզավորողը չի հետազոտում լիցենզիայի պայմանները բավարարող փաստական ​​հանգամանքները, որոնք լիցենզիա ունեցողը կատարել է արդեն տրված լիցենզիան ստանալու ժամանակ:
4. Բժշկական գործունեության թույլտվություն ստանալու համար հայցողը Վրաստանի օրենսդրությամբ սահմանված այլ պահանջների հետ միասին պետք է բավարարի ընդհանուր թույլտվության պայմանները և լրացուցիչ թույլտվության պայմանները՝ ծառայության համապատասխան:
5. Թույլտվություն ունեցողի կողմից լրացուցիչ թույլտվության պայմաններին ենթակա ծառայությունների մատուցման դեպքում ստուգվում են միայն այս ծառայության համար սահմանված տարբերվող պայմանները:
6. Թույլտվություն ունեցող անձի կողմից որևէ ծառայության համար սահմանված լրացուցիչ թույլտվության պայմանները չբավարարելը բժշկական գործունեության թույլտվությունը չեղարկելու հիմք չէ։ Այս դեպքում թույլտվություն ունեցողին արգելվում է մատուցել այնպիսի ծառայություն, որի համար նախատեսված լրացուցիչ թույլտվության պայմանները չեն բավարարվել։
7. Համապատասխան լիցենզիայի/թույլտվության պայմանները կարգավորող նորմատիվ ակտերում նախատեսվի լիցենզիայի/թույլտվության պայմանների վկայականները փոխելու միջոցառումների իրականացում այնպիսի գործունեությունների/գործողությունների համար, որոնց համար տրվում էր լիցենզիա, իսկ 2010 թվականի դեկտեմբերի 1-ից տրվում է թույլտվություն կամ տրվում է լիցենզիա այնպես, որ էականորեն չեն փոխվում լիցենզիայի/թույլտվության պայմանները։ Նշվածն իրականացվի  ավտոմատ կերպով՝  լիցենզիայի/թույլտվության վկայականի տիրոջ դիմումի հիման վրա։ 
8. Սույն հոդվածի 7-րդ կետով նախատեսված միջոցառումները մինչև 2011 թվականի մարտի 1-ն իրականացվեն   առանց համապատասխան տուրքի վճարման, իսկ այդ ժամկետը լրանալուց հետո լիցենզիայի/թույլտվության վկայականի փոփոխումը իրականացվի նրա տիրոջ դիմումի և համապատասխան լիցենզիայի/թույլտվության համար օրենքով սահմանված տուրքի վճարումը հաստատող փաստաթղթի ներկայացման դեպքում։
2010 թվականի հուլիսի 21-ի Վրաստանի օրենք №3550 – ՎՕՏ I, №46, 04.08.2010թ., հոդվ․285
 
Հոդված 383. Լիցենզիա/թույլտվություն պահանջող որոշ գործունեությունների անցումային կարգավորում
 «Վրաստանի կառավարության կառուցվածքի, լիազորության և գործունեության կարգի մասին» Վրաստանի օրենքով նախատեսված  նախարարությունը կամ նրա կառավարման ոլորտում գտնվող պետական ենթագերատեսչային հիմնարկը համապատասխան բժշկական գործունեությունը, ինչպես նաև այլ շահագրգիռ անձինք սույն օրենքով սահմանված դատաբժշկական փորձաքննություն, դատահոգեբուժանական փորձաքննություն և պաթալոգաանատոմիական գործունեությունն առանց համապատասխան լիցենզիայի/առանց թույլտվության կարող են իրականացնել  մինչև 2010 թվականի դեկտեմբերի 1-ը։ 
Վրաստանի 2010 թվականի հուլիսի 21-ի №3550 օրենք – ՎՕՏ I, №46, 04.08.2010թ., հոդվ․ 285
Հոդված 384. Առանձին տեսակի թույլտվություն պահանջող գործունեության համար թույլտվության գործողության առանձնահատուկ կարգը
Ռադիոակտիվ նյութերի բժշկական նպատակով օգտագործման համար միջուկային և ճառագայթային գործունեության լիցենզիա ունեցող անձի կողմից բժշկական նպատակներով ռադիոդեղամիջոցներ ներմուծելիս տրվում է միայն սույն օրենքի 24-րդ հոդվածի 10-րդ կետով նախատեսված թույլտվություն 1 տարի ժամկետով:

[Հոդված 384. Առանձին տեսակի թույլտվություն պահանջող գործունեության համար թույլտվության գործողության առանձնահատուկ կարգը
Ռադիոակտիվ նյութերի բժշկական նպատակով օգտագործման համար միջուկային և ճառագայթային գործունեության ավտորիզացում ունեցող անձի կողմից բժշկական նպատակներով ռադիոդեղամիջոցներ ներմուծելիս տրվում է միայն սույն օրենքի 24-րդ հոդվածի 10-րդ կետով նախատեսված թույլտվություն 1 տարի ժամկետով: (Ուժի մեջ մտնի 2026 թվականի հունվարի 1-ից)]
2012 թվականի մարտի 20-ի Վրաստանի օրենք №5913 – կայք, 23.03.2012թ.
2023 թվականի հունիսի 16-ի Վրաստանի օրենք №3287 – կայք, 07.06.2023թ.

Հոդված 39. Օգտագործման լիցենզիաների անցումային կարգավորումը
1. Մինչև սույն օրենքի ուժի մեջ մտնելը որոշակի գործունեության համար տրված լիցենզիան, որի համար սույն օրենքի համաձայն տրվում է օգտագործման լիցենզիա, պահպանում է իրավաբանական ուժը  համապատասխան ժամկետի ընթացքում:
2. Սույն հոդվածի առաջին կետում նշված գործունեության լիցենզիայի գործողության ժամկետը երկարաձգելու կարգը և պայմանները սահմանվում են Վրաստանի օրենսդրությամբ։

Հոդված 40. Լիցենզավորում և թույլտվություն տրամադրող մարմինների և դրանց տրման կարգի անցումային կարգավորումը
1. Մինչ օրենսդրական ակտերում փոփոխություններ և լրացումներ կատարելը, լիցենզիաներ և թույլտվություններ տրամադրող մարմինները, տրման կարգն ու պայմանները սույն օրենքին համապատասխան սահմանվում են Վրաստանի կառավարության նորմատիվ ակտով:
2. Եթե գործունեության կամ գործողության լիցենզիայի կամ թույլտվության պայմանները սահմանված ​​են օրենսդրական ակտով,  լիցենզիան կամ թույլտվությունը տրվում է սույն օրենսդրական ակտով սահմանված պայմանները բավարարելու դեպքում:
3. Եթե սույն օրենքով սահմանված է լիցենզիայի կամ թույլտվության տեսակ, որի լրացուցիչ լիցենզիայի կամ թույլտվության պայմաններն օրենսդրական ակտով սահմանված չեն, մինչև սույն օրենսդրական ակտում փոփոխություններ և լրացումներ կատարելը լիցենզիայի կամ թույլտվության պայմանները սահմանվում են Վրաստանի կառավարության նորմատիվ ակտով։

Հոդված 41. Սույն օրենքի գործողության հետ կապված ձեռնարկվելիք միջոցառումները
1. Վրաստանի կառավարությունը մինչև 2005 թվականի նոյեմբերի 15-ը Վրաստանի խորհրդարանին   ներկայացնի սույն օրենքի ընդունման հետ կապված օրենսդրական ակտերի նախագծերը:
2. Վրաստանի կառավարությունը մինչև 2006 թվականի հունվարի 1-ը ներկայացնի պարենամթերք արտադրող ձեռնարկությունների կարգավորման պարզեցված կանոններ և պայմաններ։

Հոդված 42. Մասնագիտական ​​գործունեությունների կարգավորման համակարգի որոշումը
1. Մասնագիտական ​​գործունեությունը կարգավորվում է առանձին օրենսդրությամբ:
2. Մինչև 2005 թվականի դեկտեմբերի 1-ը Վրաստանի կառավարությունն  ապահովի Վրաստանի խորհրդարան համապատասխան օրենսդրական ակտերի նախագծերի ներկայացումը, որոնցում նախատեսված կլինի մասնագիտական ​​գործունեության կարգավորումը՝ ըստ հետևյալ հիմնական սկզբունքների.
ա) մասնագիտական ​​գործունեության լրիվ ինքնակարգավորում՝ (սովորույթային կարգավորում) ոչ էական հանրային ռիսկերով մասնագիտական ​​գործունեության համար,
բ) մասնակի ինքնակարգավորում՝ էական հանրային ռիսկեր պարունակող մասնագիտական ​​գործունեության համար,
գ) պետական ​​կարգավորում՝ հանրային բարձր ռիսկեր պարունակող մասնագիտական ​​գործունեության համար։

Հոդված 421. Արտաքին գովազդի տեղադրման թույլտվության հետ կապված հարաբերությունների ժամանակավոր իրավական կարգավորումը
1. Մինչև 2010 թվականի հունվարի 1-ը սույն օրենքով նախատեսված արտաքին գովազդի տեղադրման թույլտվության կարգավորման ներդրումը թույլատրվում է միայն Վրաստանի մայրաքաղաք Թբիլիսիի և ինքնակառավարվող քաղաքների տարածքներում։
2. Մինչև 2008 թվականի դեկտեմբերի 1-ը արտաքին գովազդի տեղադրման համար օրենսդրությամբ սահմանված կարգով կնքված պայմանագրերի գործողության ժամկետը կողմերի համաձայնությամբ կարող է երկարաձգվել առանց սույն օրենքի 24-րդ հոդվածի 53-րդ կետով սահմանված արտաքին գովազդի տեղադրման թույլտվության, տեղական ինքնակառավարման մարմնի կողմից սույն օրենքի 261 հոդվածի համաձայն անցկացված առաջին աճուրդի արդյունքում տրված արտաքին գովազդի տեղադրման թույլտվության գործողության ժամկետով։
2008 թվականի դեկտեմբերի 5-ի Վրաստանի օրենք №628 – ՎՕՏ I, №36, 12.12.2008թ., հոդվ․236
2009 թվականի հունիսի 12-ի Վրաստանի օրենք №1177– ՎՕՏ I, №12, 29.06.2009թ., հոդվ․51

Գլուխ XII. Եզրափակիչ դրույթներ

Հոդված 43. Ուծը կորցրած նորմատիվ ակտեր
Սույն օրենքն ուժի մեջ մտնելուն պես ուժը կորցրած համարվի․
ա) Վրաստանի օրենքը «Ձեռնարկատիրական գործունեության լիցենզիայի և թույլտվության տրման հիմունքների մասին»,
[bookmark: _GoBack]բ) «Վրաստանի գործադիր իշխանության կառավարական հիմնարկի համակարգում ինքնավար հանրապետության համապատասխան նախարարություններին և գերատեսչություններին լիցենզիաներ և թույլտվություններ տրամադրելու լիազորության փոխանցման կարգի մասին» Վրաստանի նախագահի 2003 թվականի սեպտեմբերի 29-ի                     №472 հրամանագիրը։ 

Հոդված 44. Օրենքն ուժի մեջ մտնելը 
Սույն օրենքն ուժի մեջ  մտնի հրապարակմանը հաջորդող 15-րդ օրը։
Վրաստանի նախագահ
Մ. Սաակաշվիլի
Թբիլիսի,
2005 թվականի 24 հունիսի։
№1775-ԱՆ
 

